
AURKIBIDEA

A SAILA:

Foru lege proiektuak:

—Foru Lege proiektua, Zenbait zerga aldatzekoa. Ogasuneko eta Finantza Politikako Batzordeak onetsitako
irizpena (2. or.).

B SAILA:

Foru lege proposamenak:

—Foru Lege proposamena, Ingurumena Babesteari buruzkoa. Mikel Buil Garcia jaunak eta Maria Teresa
Saez Barrao andreak aurkeztu dute (11. or.).

G SAILA:

Txostenak, deialdiak eta Parlamentuko informazioa:

—Deialdia, oposizio bidez Nafarroako Kontuen Ganberaren zerbitzuko auditoretzako teknikari izateko bost
lanpostu huts bete daitezen (horietako baterako euskaraz jakin behar da). Onartu eta baztertu diren izan-
gaien behin-behineko zerrenda (54. or.).

A saila:

FORU LEGE PROIEKTUAK

Foru Lege proiektua, Zenbait zerga aldatzekoa.

OGASUNEKO ETA FINANTZA POLITIKAKO BATZORDEAK ONETSITAKO IRIZPENA

Legebiltzarreko Erregelamenduko 138.3 artiku-
luan ezarritakoa betez, agintzen dut Nafarroako
Parlamentuko Aldizkari Ofizialean argitara dadin
Ogasuneko eta Finantza Politikako Batzordeak
Zenbait zerga aldatzeko Foru Lege proiektuari
buruz onetsitako irizpena. Proiektua hori 2018ko
irailaren 7ko 105. Nafarroako Parlamentuko Aldiz-
kari Ofizialean argitaratu zen.

Iruhean, 2018ko urriaren 19an

Lehendakaria: Ainhoa Aznarez Igarza

IRIZPENA

Ogasuneko eta Finantza Politikako Batzordeak
2018ko urriaren 17an eta 19an egindako bileran
onetsia.

Foru Lege proiektua,
Zenbait zerga aldatzekoa

Foru lege proiektu honen xedea da arau alda-
keta batzuk egitea Foru Komunitateko tributuen
arloan, zenbait helburu betetzeko baina, batez
ere, hobekuntza teknikoak egiteko Foru Komuni-
tateko zerga arloko antolamendu juridikoan.
Horrela, kasu batzuetan beharrezkoa da antola-
mendua egokitzea Europar Batasuneko araudiak
ezartzen dituen baldintzetara, Batasunaren barne-
ko harmonizazio fiskala lortzeko; beste kasu ba-
tzuetan komeni da egun indarra duten zenbait
arauren edukia eta irismena zehaztea, araua bat
etor dadin dadin errealitatearekin; gehigarri gisa,
beste kasu batzuetan egokitzat jotzen da arau ba-
tzuen testua hobetzea, horietan atzemandako
akatsak zuzentzeko.

Foru legearen egitura sei artikuluk eta bi azken
xedapenek osatzen dute.

Lehen artikuluak Sozietateen gaineko Zergari
buruzko abenduaren 28ko 26/2016 Foru Legea-

2

ren 39. artikuluko 1., 2., 4. eta 8. apartatuak alda-
tzen ditu.

39. artikuluan egin beharreko aldaketen arra-
zoia da Europako Batzordearen zerbitzuek, Joka-
bideari buruzko Taldean, txosten negatiboa eman
izana “patent box” delako onura fiskalaz Nafarro-
an dugun arauari dagokionez. Txosten hori
ELGAK gai honetan egindako garapenekin koordi-
natuta egin da, eta bertan ikusten da Batasunak
ez duela onartzen onura fiskal horrek Foru Komu-
nitateko egungo zerga-araudian duen aplikazio
esparrua, B.E.P.S. (Base Erosion and Profit Shif-
ting) Planaren 5. ekintzak hauek baizik ez dituela-
ko sartzen onura fiskalaren esparruan: patenteak,
funtzionamendu aldetik patenteen baliokide diren
aktiboak eta legez erregistratutako beste aktibo
batzuk; kanpoan uzten ditu, aldiz, know-how dei-
tutakoa eta merkataritzako informazio isilpekoak.

Horregatik, 39. artikuluaren testu berrian ez
dira jasotzen ikerketa, garapen edo berrikuntza
proiektuen emaitza diren esperientzia industrialei,
komertzialei edo zientifikoei buruzko informazioak.

B.E.P.S. Planaren 5. ekintzara egokitzeko ildo
horretan, halaber, 39. artikuluaren testu indardu-
nean agertzen den esaldia, “aipaturiko aktibo
horien parte diren edo horien inplementazio diren
ordenagailu-programak” dioena, kendu, eta berri
hau jasoko da: “ikerketa eta garapen jardueren
emaitza den software aurreratu erregistratua”.
Onura fiskalaren aplikazio esparruan sartuko dira,
halaber, medikamentuen eta produktu fitosanita-
rioen babeserako ziurtagiri osagarriak, bai eta
ikerketa eta garapeneko eta berrikuntza teknolo-
gikoko jardueren emaitza diren marrazki eta ere-
duak ere, legez babestuak.

Foru lege proiektuak proposatzen duen araudi
berriaren arabera, esan daiteke zenbait aktibo
ukiezinen errenten kenkaria egiteko eskubidea
emanen duten aktiboak (Sozietateen gaineko Zer-
gari buruzko abenduaren 28ko 26/2016 Foru
Legearen 39. artikuluan araututako kenkaria), fun-

tsean, agindu hauen aplikazio esparruan sartuta
daudenak direla: uztailaren 24ko 24/2015 Legea,
Patenteei buruzkoa; uztailaren 7ko 20/2003
Legea, Diseinu Industrialaren Babes Juridikoari
buruzkoa; Europar Parlamentuaren eta Kon-
tseiluaren 98/71/EB Zuzentaraua, 1998ko urriaren
13koa, marrazkien eta ereduen babes juridikoari
buruzkoa; eta Kontseiluaren 6/2002 Erregelamen-
dua (EB), 2001eko abenduaren 12koa, erkidegoko
marrazki eta ereduei buruzkoa.

Bestalde, bigarren artikuluaren bidez hiru alda-
keta egiten zaizkio Pertsona Fisikoen Errentaren
gaineko Zergari buruzko Foru Legearen Testu
Bateginari (ekainaren 2ko 4/2008 Legegintzako
Foru Dekretuaren bidez onetsia). Zehazki, artikulu
horren lehen apartatuak artikulu bat gehitzen du,
68. quater artikulua, kuota diferentzialean kenkari
bat gehitzeko, amatasun eta aitatasun prestazioak
jasotzeagatik. Artikulu berriak 2019ko urtarrilaren
1etik aurrera izanen ditu ondorioak.

Kenkari horren oinarriak bi dira; batetik, komeni
da aldeko tratamendu fiskala ematea prestazio
horiei. lzan ere, Administrazio Publikoen politika
sozial eta ekonomikoaren gidari izan behar diren
printzipioetako bat betetzen da horrela: adingabe-
en eta familiaren babes soziala, ekonomikoa eta
juridikoa ziurtatzea. Bestetik, tributu arloko justi-
ziaren eta zergaren progresibotasuna manten-
tzearen ikuspuntutik, egokiagoa da kuotaren gai-
neko kenkariaren figura erabiltzea
zerga-oinarriaren gaineko salbuespenarena baino.

Kenkariaren ezaugarriak hauek dira:

Lehena.- Kuota diferentzialean egiten den ken-
karia da, hau da, zerga kreditu bat, beti gauzatuko
dena eta konturako ordainketen trataera bera iza-
nen duena.

Bigarrena.- Kenkariaren zenbatekoa kalkula-
tzeko, portzentaje bat aplikatuko zaio subjektu
pasiboek amatasun edo aitatasun prestazioagatik
zergaldian jasotako zenbatekoari. Subjektu pasi-
boaren errentak, salbuetsiak eta prestazioa bera
barne, 30.000 eurotik beherakoak badira zergal-
dian, kenkaria izanen da zergaldian jasotako pres-
tazioaren zenbatekoaren 100eko 25ekoa. Errenta
horiek 30.000 eurotik gorakoak badira, aplikatu
beharreko portzentajea gutxitzen joanen da modu
progresiboan, errentak handitzen diren neurri
berean; portzentajea zero izanen da 105.000
eurotik gorako errenten kasuan. Formula horrekin
saihestu nahi dira errenta tarteen araberako jauzi-
akatsak, eta leundu egiten dira erregresibitate ara-
zoak edo progresibitatearen aurkakoak, subjektu
pasibo guztiei errentak kontuan hartu gabe kenka-

riaren portzentaje bera aplikatzeak ekar di-
tzakeenak hain zuzen.

Hirugarrena.- Kenkariak amatasuna edo aitata-
suna dela-eta jasotako prestazio guztiak hartzen
ditu, lan etekinak izan (besteren konturako langile-
ak) nahiz jarduera enpresarialen edo profesiona-
len etekinak izan (norbere konturako langileak).
Hala izan behar du, zeren bi kasuetan prestazioa-
ren helburua da berdintasunez konpentsatzea
diru-sarreretan izandako jaitsiera, legez ezarritako
atsedenaldiak (amatasunak, aitatasunak, adop-
zioak, harrerak eta tutoretzak sortutakoak) har-
tzeko, lan kontratua etetearen edo jarduerari uzte-
aren ondorioz (norbere konturako lana).

Laugarrena.- Aldaketa honek 2019ko urtarrila-
ren 1etik aurrera izanen ditu ondorioak. Berriz ere
esan behar da, 2013ko urtarrilaren 1az geroztik
amatasun edo aitatasun prestazioa ez dela
salbuetsirik egon Nafarroan, eta ez dela egonen
2019ko urtarrilaren 1etik aurrera ere. Data horre-
tatik aurrera, ordea, kenkari bat aplikatuko da zer-
garen kuota diferentzialean, baina jasotako pres-
tazio publikoa beste errenta bat balitz bezala
sartuko da likidazio oinarri orokorrean.

Bigarren artikuluko bigarren apartatuak xeda-
pen gehigarri bat eransten dio testu bateginari,
2018ko urtarrilaren 1etik aurrerako ondorioekin,
berrogeita hamazazpigarrena, hain zuzen, pen-
tsioengatiko konpromisoak taxutzen dituzten ase-
guru kolektiboei enpresek egindako kontribuzioen
gaineko zerga arauak zehazteko bertan.

Jakina denez, Zergari buruzko Foru Legearen
Testu Bateginaren 14.1.f) artikuluak lan etekin
gisa kalifikatzen ditu hauek: enpresaburuek
ordaindutako ekarpen edo kontribuzioak, enpre-
sek pentsioengatik beren gain hartutako konpro-
misoei aurre egiteko, Pentsio plan eta funtsak
arautzen dituen Legearen Testu Bateginaren
lehen xedapen gehigarrian eta hori garatzeko
araudian ezarrita dagoen moduan. Zehazki, lege
horren 15.1.f) artikuluak diruzkoa ez den
ordainketatzat edo gauzazko ordainketatzat har-
tzen ditu enpresen kontribuzio horiek.

Bestalde, testu horren 55.1.Bosgarrena artiku-
luak dioenez, zerga-oinarriaren zati orokorrean
eginen da hauen murriztapena: “enpresek pen-
tsioengatik bere gain hartutako konpromisoak
taxutzen dituzten aseguru kolektiboko kontratue-
tan langileek egindako ekarpenak eta har-
tzailearen kontribuzioak, Pentsio plan eta funtsak
arautzen dituen Legearen Testu Bateginaren
lehen xedapen gehigarrian eta hura garatzeko
araudian ezarri bezala, (...)".

Horrenbestez, araudi horri jarraikiz, pen-
tsioengatiko konpromisoak taxutzen dituzten ase-
guru kolektiboko kontratu mota horretan enpresak
ordaindutako primek gauzazko lan etekinen izaera
dute langilearentzat. Era berean, enpresaren kon-
tribuzio horiengatik zerga kenkaria egiten ahalko
dute horiek ordaintzen dituzten enpresek edo
enpresaburuek, jarduera ekonomikoaren gastu
gisa, prestazioak nori lotzen zaizkion, horiei egiten
bazaie haien egozpen fiskala (Sozietateen gaine-
ko Zergari buruzko abenduaren 28ko 26/2016
Foru Legearen 22.2 artikulua).

Pertsona Fisikoen Errentaren gaineko Zergari
buruzko Foru Legearen Testu Bateginak hitzez hi-
tz dioenarekin bat, ulertu da nahitaezkoa dela beti
egozpen fiskala langileei egitea, gauzazko lan ete-
kin gisa hartuta, eta foru araudiak ezartzen du gai-
nera zerga aldetik egozten diren kontribuzio
horiengatik murriztapena egin daitekeela pertsona
fisikoen errentaren gaineko zergaren zerga-oina-
rriaren zati orokorrean, likidazio oinarri orokorra
zehaztearen ondorioetarako.

Nabarmendu beharra dago, ordea, nahitaezko
egozpen fiskal horren interpretazioak (zerga-oina-
rriaren zati orokorrean dagokion murriztapena egi-
nez, lehen esan bezala) tributazio bikoitza eragin
dezakeela batzuetan. Horrela, arauak ezartzen du
enpresaburuak edo enpresak aseguru kolektiboa-
ren prima ordaintzen duenean langileak gauzazko
lansari gisa deklaratu behar duela. Tributazio
bikoitza gerta daiteke langileak ezin duenean
zerga-oinarrian egin bere zerga-oinarrian sartuta-
ko egozpen osoaren murriztapena, zeren, langile-
ak ondoren jasotzen duenean aseguru kolektiboa-
ren prestazioa berriz tributatzen baitu, oraingoan
lan etekin gisa.

Beharbada legegilearen asmoa tributazio bikoi-
tz hori indarrik gabe uztea izan zen, eta, horretara-
ko, aukera eman enpresaren kontribuzio guztien
murriztapena egiteko langilearen zerga-oinarriaren
zati orokorrean; errealitatean, ordea, neurri bateko
enpresek ekarpen handiak egiten dizkiete aseguru
kolektiboei, eta, horrez gain, azken urteotan foru
araudian asko jaitsi direnez gizarte prebisiorako
sistemengatik zerga-oinarrian egin daitekeen
murriztapenaren mugak, ekarpen horiek gauzazko
lansari gisa tributatzea ez da konpentsatzen
zerga-oinarrian egindako murriztapenarekin.

Horrenbestez, disfuntzio horri aurre egiteko,
araua aldatzea proposatzen da, berrogeita hama-
zazpigarren xedapen gehigarria erantsirik; bertan,
lehen paragrafoan, aipatzen da enpresek pen-
tsioengatik beren gain hartutako konpromisoei
aurre egiteko enpresaburuek aseguru kolektiboko
kontratuetan ordaindutako zenbatekoen egozpen

fiskala borondatezkoa izanen dela. Horrekin bate-
ra, egozpen fiskalik ez duten enpresen kontribu-
zioak ez dira gauzazko lansaritzat hartuko, eta ez
dute eskubiderik sortuko zerga-oinarriaren zati
orokorrean murriztapenik egiteko. Azken batean,
enpresaburuek aseguru kolektiboei egindako kon-
tribuzioen tributazioa gauzazko lansariena izanen
da soilik haien egozpen fiskala langileei egiten
bazaie, eta egozpen fiskal hori enpresaren boron-
datearen menpe egonen da edo enpresak langile-
ekin egiten dituen akordioen menpe. Horrela, ase-
guru kolektiboari egindako kontribuzioaren
egozpen fiskala langileari egiten ez bazaio, langi-
leak ez du gauzazko lansari gisa deklaratuko, eta
ez du eskubiderik izanen bere zerga-oinarrian
murriztapenik egiteko.

Xedapen gehigarriaren bigarren paragrafoaren
gaia, berriz, prima bakarreko aseguru kolektiboen
kasu berezia da. Horri buruz komeni da gogora-
tzea 3/1988 Foru Legearen 77.2 artikuluko biga-
rren paragrafoan ezarri zela, prima bakarreko ase-
guruen kasuan, egotzitako kontribuzioak
zerga-oinarrian sartzea atzeratzeko aukera.
Beraz, 3/1988 Foru Legean, enpresak prima baka-
rreko aseguru bat kontratatzen zuenean pentsio
planei eta sistema alternatiboei eman beharreko
tratamendu fiskala arautzen zuten artikuluak
indargabetu arte, langileek ez zuten deklaratu
behar egotzitako kontribuzioa gauzazko ordainsari
gisa, tributazioa atzeratzen baitzen prestazioak
kobratzen hasi arte. Horrekin batera, ezin zuten
zerga-oinarriko murriztapena aplikatu. 3/1988
Foru Legean, pentsio planei eta sistema alternati-
boei eman beharreko tratamendu fiskala arautzen
zuten artikuluak 2’17ko urtarrilaren 1etik aurrera
indargabetu ziren, eta azpimarratu behar da horre-
tarako arrazoi bakarra izan zela tratamendu fiskal
hori zerga arloko araudian sartuta zegoela ordura-
ko, eta ez zela legegilearen asmoa erregulazio
hori aldatzea.

Halere, artikuluak indargabetu zirenez, PFEZa-
ren araudi indardunean ez dago berariazko aurrei-
kuspenik prima bakarreko aseguru kolektiboetara-
ko, eta beraz, ezinbestekoa da arau-hutsunea
behar bezala betetzea, prima bakarreko aseguru
kolektibo horiek beti izan duten araubide fiskalari
eusteko eta tributazio bikoitza saihesteko, izan
ere, kasu hauetan tributazio horrek konfiskazio
izaera ere izan dezake. Helburu horiekin eransten
zaio berariaz PFEZaren araudiari berezitasun bat,
hain zuzen ere prima bakarreko aseguruen
kasuan langileak ez duela bere zerga-oinarrian
prima bakarra sartu behar, egozpen fiskala berari
egin bazaio ere. Era berean, ezin izanen du
murriztapenik egin zerga-oinarriaren zati orokorre-
an; eta prima bakarreko aseguru kolektiboaren

prestazioak kobratzeko garaian, langileak lan ete-
kin gisa deklaratu beharko ditu, Pertsona Fisikoen
Errentaren gaineko Zergari buruzko Foru Legea-
ren Testu Bateginaren 14.2).Bosgarrena artiku-
luan ezarritakoarekin bat.

Bigarren artikuluko hirugarren apartatuak
hogeita bosgarren xedapen iragankorraren 1.
atala aldatzen du, hau da, pentsio planetatik dato-
zen prestazioei aplikatu beharreko araubide ira-
gankorraren erregulazioa. Zehazki, 1. atal horri
bigarren paragrafoa gehitzen dio, edukia argitzeko
asmoz. Arau orokorra mantentzen da: 2018ko
urtarrilaren 1a baino lehen gertatutako kontingen-
tzietatik datozen prestazioen kasuan, onuradunek
17.2.b artikuluan, 2017ko abenduaren 31n indarra
zuen testuan, aurreikusitako murriztapena aplika-
tzen ahalko dute.

Baina prestazio horiei dagokienez, argitzen da
ezen, 2018ko urtarrilaren 1a baino lehen gertatu-
tako kontingentzia horien kasuan, 2017ko aben-
duaren 31 arte egindako ekarpenei dagozkien
prestazioetan baizik ez dela aplikatzen ahal
100eko 40ko murriztapena. Zehaztapen hori ego-
kia da, zenbait zergadunek, erretiroaren
kontingentzia 2018ko urtarrilaren 1a baino lehena-
go gertatu ondoren, erabakitzen dutelako presta-
zioa ez jasotzea eta pentsio planari ekarpenak
egiten jarraitzea. Araudi berriak argitzen du hala
egin dezaketela aurrerantzean ere, baina kasu
horretan 2017ko abenduaren 31 arte egindako
ekarpenei dagozkien prestazioetan baizik ez dute
100eko 40ko murriztapena aplikatzen ahalko.

Foru lege proiektuaren hirugarren artikuluak
Ondarearen gaineko Zergari buruzko azaroaren
19ko 13/1992 Foru Legearen 17.1 artikuluko biga-
rren paragrafoa aldatzen du. Aipatutako 17.1 arti-
kuluko lehen paragrafoak ezartzen duenez, onda-
rearen gaineko zergaren zerga-oinarrian
“bizitza-aseguruak konputatuko dira zergaren sor-
tzapenaren unean zuten erreskate-balioaren ara-
bera”.

Komeni da gogoratzea abenduaren 27ko
16/2017 Foru Legean 17.1 artikulu hori aldatu
zela, puntu hau argitzeko: beste pertsona bat
izendatu bada bizitza-aseguruaren onuradun erre-
bokaezin (eta, horren ondorioz, hartzaileak ez du
erreskate eskubiderik izanen, Aseguru Kontratuari
buruzko Legearen arabera) asegurua konputatuko
da hartzailearen zerga-oinarrian, onuradunari lor-
tzea legokiokeen kapitalaren balioarekin. Halere,
agerian geratu da 16/2017 Foru Legearen 17.1
artikulu hori aldatzean erregulaziotik kanpo gelditu
direla beste kasu batzuk, aseguruaren onuradun
errebokaezina aseguruaren hartzailea bera dene-
an, adibidez, bai eta erreskate eskubiderik ez

dagoenean ere, hau da, Aseguru Kontratuari
buruzko Legearen 98. artikuluan aipatzen diren
“biziraupeneko aseguruak eta aldi baterakoak
heriotza kasurako”.

Horregatik osatzen da 17.1 artikuluko bigarren
paragrafoa, kasu berriak sartzeko: aseguruaren
onuradun errebokaezina aseguruaren hartzailea
bera denean, eta erreskate eskubiderik ez dagoe-
nean.

Komeni da ohartaraztea aseguruaren erreska-
tea aseguru kontratua hutsaltzea dela. Erreskate
balioa da aseguruaren hartzaileak jaso behar
duena primen ordainketa eteten duenean eta ase-
guru kontratuaren poliza erabat hutsaldu nahi due-
larik.

Laugarren artikuluaren bidez xedapen iragan-
kor bat gehitzen zaio Oinordekotzen eta Dohain-
tzen gaineko Zergari buruzko xedapenen Testu
Bateginari, ondorioak 2018ko urtarrilaren 1etik
aurrera sortzen diren zerga egitateetan izanen
dituena. Xedapen iragankorraren xedea da ezar-
tzea 2018ko urtarrilaren 1a baino lehenago gerta-
tutako zerga egitateak (34. artikuluan jasotako
zerga egitate horien karga-tasak 16/2017 Foru
Legeak aldatu baldin baditu) ez dituela ukituko
testu bateginaren 51. eta 52. artikuluetan dohain-
tzen metaketarako erregulatzen diren arauen apli-
kazioak. Esan beharra dago artikulu horiek arau-
tzen dutela dohaintzen metaketa eta dohaintzak
jaraunspenari metatzea. Horrela, dohaintza-
emaile batek dohaintza-hartzaile berari hiru urteko
epean egiten dizkion dohaintzak eskualdaketa
bakarra dela ulertuko da, eta tasa aplikagarriak
dohaintza guztien baturaren arabera ezarriko dira.
Horrekin lotuta, dohaintza horiek metatuko zaizkio
dohaintza-emaileak dohaintza-hartzailearen alde
sortzen duen oinordetzari, betiere hiru urteko
epean egiten badira.

Dohaintza metaketa horrek ez du eraginik kuo-
tari dagokionez 100eko 0,8ko karga tasa propor-
tzionala aplikatzen denean (hau da, zuzeneko
ahaideen arteko oinordetzan eta ezkontideen arte-
koan). Baina, jakina denez, zenbait zerga-egitate-
ren karga tasak aldatu ditu 16/2017 Foru Legeak,
eta 2018ko urtarrilaren 1etik aurrera karga tasa
progresiboak aplikatzen zaizkie, 100eko 0,8ko
tasa proportzionalaren araberako tributazioa alde
batera utzita. Horregatik, gerta daiteke 2016an
edo 2017an seme edo alabari dohaintza egin zion
batek, seme edo alaba horri berari 2018an beste
dohaintza bat egiten badio, metaketa izatea, eta,
horren ondorioz, 2016ko edo 1017ko dohaintzaren
tributazioa 100eko 0,8kotik gorakoa izatea. Ikus
daitekeenez, egoera horrek ekar dezake, lehen
dohaintzari dagokionez, benetako atzeraeragin

moduko bat, edo gradu gorenekoa, Konstituzioak
galarazia. Hori dela eta, xedapen iragankor hau
gehitzen da, zehazteko ezen 2018ko urtarrilaren
1a baino lehenagoko zerga-egitateetan ez dutela
eraginik izanen lege arau horren 34. artikuluan
karga-tasetan egiten diren aldaketek, hau da,
testu bategineko 51. eta 52. artikuluetan dohain-
tzen metaketari buruzko aplikazioari dagokionez.

Bosgarren artikuluak bi aldaketa puntual egiten
ditu Tributuei buruzko abenduaren 14ko 13/2000
Foru Lege Orokorrean. Alde batetik, lehen aparta-
tuak 7. apartatua eransten dio 94. artikuluari. Arti-
kulu horretan tributuen arloko kontsultak arautzen
dira.

Kontseiluaren 2015eko abenduaren 8ko
2015/2376 Zuzentarauak fiskalitatearen arloko
informazioaren nahitaezko truke automatikoa
arautu zuen, eta haren ondorioz, mugaz haraindi-
ko eragina duten aldez aurreko akordioei buruzko
nahitaezko truke automatiko horretarako betebe-
har gehiago daude orain, bai eta transferentzia
prezioei buruzko aldez aurreko akordioen espa-
rruan ere.

Testuinguru horretan, 94. artikuluko 7. apartatu
berriak zehazten duenez, zergadunak tributuen
arloan egiten duen kontsulta establezimendu
iraunkor bati buruzkoa edo mugaz haraindiko
transakzio bati buruzkoa denean, kontsultaren egi-
leak inguruabar horren berri eman beharko du
berariaz, horrek ukatu gabe kontsultari eran-
tzuteko eskumena duen tributu administrazioak
ere ofizioz hala den ezartzea. Horrela, Nafarroako
zergadunek egiten dituzten kontsulta horien eran-
tzunak Europar Batasuneko beste estatu ba-
tzuekiko nahitaezko truke automatikoaren xede
izanen dira. Helburuak dira mugaz haraindiko elu-
sio fiskalari, plangintza fiskal oldarkorrari eta esku-
men fiskal kaltegarriari aurka egitea, hiru arazo
horiek nabarmen larriagotu baitira, eta kezka iturri
handia bihurtu dira Europar Batasunean ez eze
mundu osoan ere.

1065/2007 Errege Dekretuaren 66. artikuluan,
Estatuak agindu bat erantsi du, Nafarroako araua-
ren 94. artikuluari gehitu zaionaren antzeko edukia
duena. Bi kasuetan, tributuen arloko kontsultak
dira gaia, hau da, “tax rulings” deitu ohi direnen
modalitate zehatz bat, Europako Batzordeak defi-
nitutakoa, berez ingelesezko “advance tax ruling”
esamoldearen laburpenaz adierazten dena: tribu-
tuen arloko ebazpen administratibo bat da, mugaz
haraindiko eragina duena eta tributaziorako
baldintza espezifiko batzuk argitu eta finkatzen
dituena, Europar Batasuneko estatuen arteko
informazio trukearekin lotuta.

Bestetik, bosgarren artikuluko bigarren aparta-
tuak Tributuei buruzko abenduaren 14ko 13/2000
Foru Lege Orokorraren hogeita zortzigarren xeda-
pen gehigarria aldatzen du, bigarren atala gehi-
tzeko; xedapenaren egungo edukia 1. apartatuko
edukia izanen da aurrerantzean. Hiru tributu pro-
zedura berri gehitzen dira; horien isiltasunaren
ondorioa negatiboa izanen da epea bukatuta
ebazpen espresik jakinarazi ez bada. Tributuei
buruzko Foru Lege Orokorraren 87.3 artikuluaren
testu berriak arau orokor bat ezartzen du, alegia,
interesdunak eskatuta hasten diren tributu proze-
duretan, epea mugaeguneratzen bada ebazpen
espresik eman gabe, isiltasun positiboa gertatuko
dela, salbu eta kasu horietarako isiltasun negati-
boa ezarrita badago lege mailako arau bidez.
Zerbitzu batzuek eskatu dute aldaketa hori, eta
aipatutako hiru prozeduretan isiltasuna negatiboa
izanen da.

Seigarren artikuluaren bidez bi akats zuzen-
tzen dira, hiltegietako osasun ikuskapenaren gai-
neko tasei aplikatzen ahal zaizkie murriztapenen
testuan atzemandakoak; Nafarroako Foru Komu-
nitateko Administrazioaren eta haren erakunde
autonomoen tasa eta prezio publikoei buruzko
maiatzaren 27ko 7/2001 Foru Legearen 111. arti-
kuluko d) eta e) letretan araututa daude tasa
horiek.

Horrez gain, foru lege proiektuaren azken
xedapenak zenbait hutsune formal zuzentzen ditu
Zenbait zerga aldatzeari eta tributu arloko beste
neurri batzuei buruzko abenduaren 27ko 16/2017
Foru Legean. lkusten denez, foru lege horren hiru-
garren artikuluko hogeita zazpi, hogeita zortzi eta
hogeita bederatzigarren apartatuen testuetan
indarra hartzearen ondorioak ez ziren jaso. Horre-
gatik, testu horietako bakoitzean zehazten da
2018ko urtarrilaren 1etik aurrera hasten diren zer-
galdietarako izanen dituztela ondorioak.

Foru lege proiektu hau bat dator erregulazio
onaren printzipioekin. Horrela, beharraren prin-
tzipioa justifikaturik dago, ezinbestekoa delako
Nafarroako tributu arloko araudia egokitzea Euro-
par Batasuneko araudiak ezartzen dituen betebe-
harretara, eta nahitaezkoa delako zehaztea egun
indarra duten zenbait aginduren edukia eta norai-
nokoa, bai eta zenbait kasutan haien edukia alda-
tzea ere, araua egungo errealitatearekin bat etor
dadin.

Proportzionaltasunaren, segurtasun juridikoa-
ren, eta eraginkortasun eta efizientziaren prin-
tzipioei dagokienez, haien helburua lortzen da
modu posible bakarrean, hots, foru legearen maila
duen arau bat onetsiz, tributuen esparruan agin-

tzen duten arau maila egokiaren eta lege erreser-
baren printzipioak betez.

Lehen artikulua. Sozietateen gaineko Zergari
buruzko abenduaren 28ko 26/2016 Foru Legea.

Ondorioak 2018ko urtarrilaren 1etik aurrera
hasten diren zergaldietan izateko, 39. artikuluko
1., 2., 4. eta 8. apartatuek testu hau izanen dute:

“1. Patenteak, utilitate-ereduak, medikamen-
tuen eta produktu fitosanitarioen babeserako ziur-
tagiri osagarriak, legez babestutako marrazkiak
eta ereduak, ikerketa eta garapen eta berrikuntza
teknologikoko jardueren emaitza direnak, bai eta
ikerketa eta garapen jardueren emaitza den soft-
ware aurreratu erregistratua ere, erabili edo ustia-
tzeko eskubidea lagatzearen ondoriozko errenta
positiboek zilegi izanen dute zerga-oinarrian ez
sartzea, honako koefizientearen emaitza 100eko
70ekin biderkatzetik ateratzen den por-
tzentajeraino:

a) Zenbakitzailean, aktiboaren sorrerarekin
zuzenean lotutako entitate lagatzaileak eginiko
gastuak, harekin lotu gabeko hirugarrenak
azpikontratatzearen ondorioz datozenak barne.
Gastu horiek 100eko 30 gehituko dira eta zenbaki-
tzailea ezin izanen da izan, inola ere, izenda-
tzailea baino handiagoa.

b) Izendatzailean, aktiboaren sorrerarekin
zuzenean lotutako entitate lagatzaileak eginiko
gastuak, harekin lotutako eta lotu gabeko hiruga-
rrenak azpikontratatzearen ondorioz datozenak
barne eta, behar bada, aktibo ukiezinak erostea-
ren ondoriozkoak barne.

Aurreko koefizientean ez dira sartuko, inola
ere, finantza gastuak, higiezinen amortizaziokoak
edo aktiboaren sorrerarekin zuzenean loturik ez
dauden beste gastuak.

Apartatu honen lehen paragrafoan aipatzen
den aktibo ukiezinen lege babesaren araubidea
zein den ezartzeko, jabetza industrialaren eta inte-
lektualaren arloan Espainiako, Europar Batasune-
ko eta nazioarteko araudian, Espainiako lurralde-
an aplikatzekoa den horretan, xedatutakoari
jarraituko zaio.

Apartatu honetan aurreikusitako murriztapena
aplikatuko zaie, halaber, bertan aipatutako aktibo
ukiezinak eskualdatzearen ondoriozko errenta
positiboei, eskualdaketa loturarik gabeko entitate-
en artean denean”.

“2. Ez dute inolaz ere murriztapenerako esku-
biderik sortuko 1. apartatuan aipatzen diren aktibo
edo eskubideez bestelakoen erabilera edo ustia-
pen eskubidea lagatzetik edo haien eskualdatzetik

heldu diren errentek, eta bereziki aktibo edo esku-
bide hauen kasuan:

a) Markak eta izen komertzialak.

b) Industria, merkataritza edo zientzia arloko
esperientziei buruzko informazioetatik datozen
eskubideak.

¢) Industria-, merkataritza- edo zientzia- ekipo-
etatik datozen eskubideak.

d) Planoak, formulak edo isilpeko prozedurak.

e) Marrazki eta ereduak, 1. apartatuan aipa-
tzen direnez bestelakoak.

f) Literatura lanak, lan artistiko edo zientifikoak,
filmak barne.

g) Laga daitezkeen eskubide pertsonalak, irudi
eskubideetakoak adibidez.

h) Programa informatikoak, 1. apartatuan aipa-
tzen direnez bestelakoak”.

“4. Murriztapena aplikatzearen ondorioetarako,
hauek dira errentak:

a) Hauen arteko diferentzia: aktiboak erabili
edo ustiatzeko eskubidearen lagapenak ekitaldian
eragindako sarrerak, eta 17. artikulua aplika-
tzeagatik eta lagatako aktiboarekin lotura zuzena
duten eta zerga-oinarrian sartuta dauden ekitaldi-
ko gastuengatik kentzen diren kopuruak.

b) Aktibo ukiezinen eskualdatzearen ondorioz-
koak”.

“8. Eragiketak egin aurretik, zergadunak zilegi
izanen du tributu administrazioari eskatzea aldez
aurreko erabakia har dezala, 1. apartatuaren apli-
kazioak dakarren murriztapenaren portzentajea
zehazteari, bai eta aktiboen lagapenetik heldu
diren sarrerei eta horiekin lotutako gastuei dago-
kienez balorazioa egitekoa, edo, beharrezkoa
bada, eskualdaketan sorturiko errentak balora-
tzekoa. Eskaera horrekin batera balorazio propo-
samen bat aurkeztuko da, merkatuko balioan
oinarritua.

Proposamena ezetsitzat jotzen ahalko da
ebazteko epea bukatutakoan.

Erregelamenduz finkatuko da apartatu honetan
aipatu baloraziorako aldez aurreko erabakiak
ebazteko prozedura. Prozedurari amaiera ematen
dion ebazpenak merkatuko balioetan oinarrituta
egon beharko du”.

Bigarren artikulua. Pertsona Fisikoen Erren-
taren gaineko Zergari buruzko Foru Legearen
testu bategina.

Pertsona Fisikoen Errentaren gaineko Zergari
buruzko Foru Legearen Testu Bateginaren manu
hauek (Testu Bategina ekainaren 2ko 4/2008
Legegintzako Foru Dekretuaren bidez onetsi zen),
honela idatzita geldituko dira:

Bat. 68. quater artikulua gehitzea. 2019ko urta-
rrilaren 1etik aurrera izanen ditu ondorioak.

“68. quater artikulua. Amatasun eta aitatasun
prestazioengatiko kenkaria.

1. Dagokion kuota diferentziala ezarri ondoren,
amatasun edo aitatasunagatiko prestazio publikoa
jasotzen duen subjektu pasiboak kentzen ahalko
du prestazioaren zenbatekoari letra hauetan eza-
rritakoaren arabera dagokion portzentajea aplika-
tzeak dakarren zenbatekoa:

a) 30.000 euro arteko errentak dituzten subjek-
tu pasiboak: 100eko 25.

b) 30.000 euro baino gehiagoko errentak dituz-
ten subjektu pasiboak: 100eko 25, subjektu pasi-
boak 30.000 eurotik gora duen errenta-soberakina
adierazten duen proportzioa 10ekin biderka-
tzearen emaitza kenduta.

2. Artikulu honetan ezarritakoa aplikatzeko,
subjektu pasiboaren errenta guztiak kontuan hartu
beharko dira, amatasun edo aitatasun prestazioa
eta errenta salbuetsiak barne.

b) letraren emaitza den portzentajea bi dezima-
lera biribilduta adieraziko da. Emaitza negatiboa
baldin bada portzentajea zero izanen da”.

Bi. Berrogeita hamazazpigarren xedapen gehi-
garria gehitzea. 2018ko urtarrilaren 1etik aurrera
izanen ditu ondorioak.

“Berrogeita hamazazpigarren xedapen gehiga-
rria. Pentsioengatiko konpromisoak taxutzen dituz-
ten aseguru kolektiboei enpresek egindako kontri-
buzioak.

Borondatezkoa izanen da hauen egozpen fis-
kala egitea: enpresaburuek aseguru kolektiboko
kontratuetarako ordaindutako kopuruak, enpresa-
ko gizarte-aurreikuspeneko planez bestelakoak,
pentsioak direla-eta enpresek hartutako konpromi-
soak gauzatzen dituztenak, Pentsio-plan eta -fun-
tsak arautzen dituen Legearen testu bateginean
eta hura garatzen duen araudian ezarri bezala;
nolanahi ere, hartzen den erabakia mantendu
beharko da aseguru kontratua azkendu arte
ordaintzen diren gainerako primei dagokienez ere.
Egozpen fiskalik ez duten enpresen kontribuzioak

ez dira gauzazko lansaritzat hartuko, eta ez dute
eskubiderik sortuko zerga-oinarriaren zati oroko-
rrean murriztapenik egiteko.

Halere, pentsioak direla-eta enpresek bere
gain hartutako konpromisoak betetzeko, enpresek
prima bakarreko aseguru bat kontratatzen dutene-
an, egozpen fiskala jasotzen duten subjektu pasi-
boek ez dituzte egotzitako kopuruak zerga-oina-
rrian sartuko, eta ez dute eskubiderik
zerga-oinarriaren murriztapenik egiteko”.

Hiru. Hogeita bosgarren xedapen iragankorra,
1. apartatua. 2018ko urtarrilaren 1etik aurrera iza-
nen ditu ondorioak.

“1. 2018ko urtarrilaren 1a baino lehen gertatu-
tako kontingentzietatik datozen prestazioen
kasuan, onuradunek 17.2.b) artikuluan, 2017ko
abenduaren 31n indarra zuen testuan, aurreikusi-
tako murriztapena aplikatzen ahalko dute.

Apartatu honetan aurreikusitakoa aplikatuko da
soilik 2017ko abenduaren 31 arte egindako ekar-
penei dagozkien prestazioen zatian”.

Hirugarren artikulua. Ondarearen gaineko
Zergari buruzko azaroaren 19ko 13/1992 Foru
Legea.

2018ko urtarrilaren 1etik aurrera hasten diren
zergaldietan izatekoa den indarrez, 17.1 artikuluko
bigarren paragrafoak testu hau izanen du:

“Edonola ere, Aseguru Kontratuari buruzko
urriaren 8ko 50/1980 Legearen 87. artikulua apli-
katuz erreskaterako eskubidea galtzen denean
aseguruaren hartzaileak onuradunaren izendape-
na errebokatzeko ahalmenari uko egiteagatik,
asegurua konputatuko da hartzailearen zerga-
oinarrian, onuradunari zergaren sortzapenaren
unean eskuratzea legokiokeen kapitalaren balioa-
rekin. Hartzailearen zerga-oinarrian balio bera
konputatuko da, erreskaterako eskubiderik gabeko
aseguruak direnean. Paragrafo honetan xedatuta-
koa ez zaie aplikatuko aldi baterako aseguru-kon-
tratuei, baldin eta heriotza edo balioezintasun
kasuetarako prestazioak edo arrisku kasuetarako
beste berme osagarri batzuk baizik jasotzen ez
badituzte, ez eta kontraasegururik gabeko biziar-
teko eta aldi baterako errentei ere”.

Laugarren artikulua. Oinordetzen eta dohain-
tzen gaineko zergaren xedapenak biltzen dituen
Testu Bategina.

Xedapen iragankor bat gehitzea. 2018ko urta-
rrilaren 1etik aurrera gertatzen diren zerga-egitate-
etan izanen ditu ondorioak.

"Xedapen iragankor bakarra. Araubide iragan-
korra, zenbait zerga-egitatetan aplikatzekoa testu

bateginaren 51. eta 52. artikuluetan aipatutako
dohaintzen metaketari dagokionez.

2018ko urtarrilaren 1a baino lehenagoko
zerga-egitateetan ez dute eraginik izanen lege
arau horren 34. artikuluan karga-tasetan egiten
diren aldaketek, hau da, testu bateginaren 51. eta
52. artikuluetan dohaintzen metaketari buruzko
erregelen aplikazioari dagokionez. Aldaketa horiek
Zenbait zerga aldatzeari eta tributu arloko beste
neurri batzuei buruzko abenduaren 28ko 16/2017
Foru Legearen bidez egin ziren”.

Bosgarren artikulua. Abenduaren 14ko
13/2000 Foru Lege Orokorra, Tributuei buruzkoa.

Tributuei buruzko abenduaren 14ko 13/2000
Foru Lege Orokorraren agindu hauek honako
testu hau izanen dute:

Bat. 94. artikulua. 7. apartatua gehitzea.

“7. Kontsulta establezimendu iraunkor bati
buruzkoa edo mugaz haraindiko transakzio bati
buruzkoa denean, kontsultaren egileak inguruabar
horren berri eman beharko du berariaz, horrek
ukatu gabe kontsultari erantzuteko eskumena
duen tributu administrazioak ere ofizioz hala den
ezartzea.

Era berean, kontsultaren idazkian datu hauek
jaso beharko dira, 1. apartatuan adierazitako
datuez gain:

a) Kontsulta egiten duena zer enpresa taldeta-
koa edo zerga taldetakoa den, horren identifika-
zioa.

b) Enpresa jardueraren deskribapena edo
garatutako edo garatu beharreko transakzioena
edo transakzio sailena. Edonola ere, deskribapen
hori sekretu komertziala, industriala edo profesio-
nala eta onura publikoa zeharo errespetatuz egi-
nen da.

c) Kontsultaren xede den transakzioak edo
eragiketak uki ditzakeen estatuak.

d) Beste estatu batzuetako egoiliarrak, kon-
tsultari ematen zaion erantzunak uki ditzakeenak.

e) Elkarri laguntzeko araudi aplikagarriak eska
ditzakeen bestelako datuak”.

Bi. Hogeita zortzigarren xedapen gehigarriari 2.
apartatua gehitzea; xedapenaren egungo edukia
1. apartatuarena izanen da aurrerantzean. Foru
lege honek indarra hartzen duenetik aurrera hasi-
tako prozeduretan ondorioak izateko.

“2. Interesdunak eskatuta hasitako beste pro-
zedura batzuk, ezetsitzat har daitezkeenak sei

hileko epea amaituta ebazpen espresik jakinarazi
ez denean:

a) Europar Batasunaren barruko Operadoreen
Erregistroan sartzea edo baja ematea eskatzeko
prozedura.

b) Balio erantsiaren zergaren hileko i-
tzulketaren erregistroan izena ematea eskatzeko
prozedura.

c) Aitorpen-likidazioak eta autolikidazioak
zuzentzea eskatzeko prozedura”.

Seigarren artikulua. Nafarroako Foru Komuni-
tateko Administrazioko eta haren erakunde auto-
nomoetako tasa eta prezio publikoei buruzko mar-
txoaren 27ko 7/2001 Foru Legea.

Ondorioak 2018ko urtarrilaren 1etik aurrera
izateko, 111. artikuluko d) eta e) letren testua hau
izanen da:

“d) 100eko 20ko murriztapena, operadoreen
historialean osasun publikorako arriskua dakarren
urraketarik detektatzen ez bada, elikagaien pro-
dukzio, eraldaketa eta banaketaren edozein fase-
tan elikagaien eta haien segurtasunaren, integrita-
tearen eta osasungarritasunaren gaineko arauak
betetzeari dagokionez, merkataritza jardunbide
leialak bermatzeko eta kontsumitzaileen interesak
eta informazioa babesteko arauak barne, bai eta
elikagaiak ukitu behar dituzten materialen eta arti-
kuluen fabrikazio eta erabilerari buruzkoak ere.
Murriztapen hori aplikatuko da kontrol ofizialetan
egiaztatzen denean aipatutako arauak bete egiten
direla.

e) Murriztapena hil aurreko kontrol eta ikuska-
penak egiteagatik. Murriztapen hau aplikatzeko,
jarduera horiek jatorrizko ustiategian egin behar
zaizkie hil beharreko animaliei, hiltegian errepikatu
beharrik gabe, Europako Parlamentuaren eta Kon-
tseiluaren apirilaren 29ko 854/2004 Erregelamen-
duan zehaztutakoarekin bat, edo sistema bat
badute abereak kontrolatu eta erregistratzeko hil-
tegira iristen direnean, modu horretan hil aurreko
ikuskapena errazteko.

Kontzeptu honengatik, murriztapenaren zenba-
tekoa kalkulatzeko, 100eko 5 aplikatuko zaio
kasuan kasuko espezieari dagokion kuotari”.

Azken xedapenetako lehenengoa. Zenbait
zerga aldatu eta beste tributu-neurri batzuk har-
tzeko abenduaren 27ko 16/2017 Foru Legearen
aldaketa.

Hirugarren artikuluko hogeita zazpigarren,
hogeita zortzigarren eta hogeita bederatzigarren
apartatuen errubrikak hauek izanen dira:

“Hogeita zazpi. 63. artikuluari 3. apartatua
gehitzea. 2018ko urtarrilaren 1etik aurrera hasten
diren zergaldietan izanen ditu ondorioak”.

“Hogeita zortzi. 64.A) artikulua, 1.a) eta 4.
apartatuak aldatzea eta 5. apartatua gehitzea.
2018ko urtarrilaren 1etik aurrera hasten diren zer-
galdietan izanen ditu ondorioak”.

“Hogeita bederatzi. 64.B).1 eta 2 artikulua.
2018ko urtarrilaren 1etik aurrera hasten diren zer-
galdietan izanen ditu ondorioak”.

Azken xedapenetako bigarrena. Indarra har-
tzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra, legean berean aurreikusitako ondorioekin.

B saila:

FORU LEGE PROPOSAMENAK

Foru Lege proposamena, Ingurumena Babesteari buruzkoa.

Nafarroako Parlamentuko Mahaiak, 2018ko
urriaren 8an egindako bilkuran, erabaki hau hartu
zuen, besteak beste:

Nafarroako Foru Eraentza Berrezarri eta
Hobetzeari buruzko Lege Organikoaren 19.1.b)
artikuluak aitortzen dien legegintza-ekimena era-
biliz, Mikel Buil Garcia jaunak eta Maria Teresa
Séez Barrao andreak Ingurumena Babesteari
buruzko Foru Lege proposamena aurkeztu du.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen Ba-
tzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin Ingurumena Babesteari
buruzko Foru Lege proposamena.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Irunean, 2018ko urriaren 8an

Lehendakaria: Ainhoa Aznarez Igarza

Ingurumena Babesteari buruzko
Foru Lege proposamena

AURKIBIDEA
Zioen azalpena
. titulua.- Xedapen orokorrak.

1. titulua. Antolaketa administratiboa/Nafarroa-
ko Ingurumenaren Institutua.

ll. titulua. Informazioa eta parte-hartze publi-
koa.

IV. titulua. Ingurumena aldezteko jarduerak
sustatzea.

I. Kapitulua. Ingurumena babesteko planak eta
programak.

Il. Kapitulua. Ikerketa, hezkuntza, prestakuntza
eta zabalkundea.

[ll. Kapitulua. Ingurumena kontserbatzeko foru
funtsa.

V. titulua. Ingurumenaren arloko esku-hartze
administratiborako/ingurumenaren arloko preben-
tzio eta kontrolerako tresnak.

|. Kapitulua. Xedapen orokorrak
Il. Kapitulua. Ingurumen-ebaluazioa.
1. atala. Ingurumen-ebaluazio estrategikoa.

2. atala. Proiektuen ingurumen-inpaktuaren
ebaluazioa.

lll. Kapitulua. Ingurumen-baimen integratua.

IV. Kapitulua. Jarduera sailkatuaren udal lizen-
tzia.

I. Kapitulua. Erantzukizunpeko adierazpena.

VI. titulua. Ingurumenaren arloko eran-
tzunkidetasuna eta lankidetza.

I. Kapitulua. Ingurumena aldezteko jarduketak.

II. Kapitulua. Ingurune fiskoa eta ingurumena
babesten dituen pertsona.

[ll. Kapitulua. Ingurumena hobetzeko akordio
boluntarioak.

IV. Kapitulua. Kontrol boluntarioak.

V. Kapitulua. Nafarroako Foru Administrazioa-
ren ingurumen-kalitatearen bereizgarria.

VI. Kapitulua. Erregistroa.

VII. titulua Baliabide naturalak babestea.
VIII. titulua. Ingurumen-erantzukizuna.
IX. titulua. Betearazte-neurriak.

X. titulua. Zaintza eta ikuskapena.

|. Kapitulua. Xedapen orokorrak

[I. Kapitulua. Ingurumen-ikuskapenak.

lll. Kapitulua. Ingurumen-ikuskapeneko planak
eta ingurumen-ikuskapenak betearaztea.

XI. titulua. Ingurumen-arloko legezkotasuna
babesteko eta leheneratzeko neurriak.

|. Kapitulua. Jarduerak legeztatzea.

Il. Kapitulua. Kautela- eta aseguramendu-neu-
rriak.

I1l. Kapitulua. Ingurumen-arloko legezkotasuna
leheneratzeko neurriak, neurri zuzentzaileak eta
aldarazitako errealitate fisikoa konpontzeko eta
kalte-ordainak emateko betebeharra.

XII. titulua. Arau-hausteak eta zehapenak.
|. Kapitulua. Arau-hausteak eta zehapenak

1. atala. Kutsaduraren prebentzioa eta kontrol
integratuen eta ingurumen-ebaluazioaren arloko
arau-hausteak eta zehapenak.

2. atala. Ingurumen-baimen integratuaren men-
peko jardueren arloko arau-hauste eta zehapenak

3. atala. Jarduera sailkatuaren lizentziaren
arloko arau-hauste eta zehapenak

4. atala. Erantzukizunpeko adierazpenarekin
lotutako arau-hauste eta zehapenak

5. atala. Bestelako arau-hauste eta zehapenak

6. atala. Arau-hauste eta zehapenetarako
xedapen amankomunak

Il. Kapitulua. Zehapen-prozedura.
Xedapen indargabetzaile bakarra.

Azken xedapenak.

ZIOEN AZALPENA
I

Ingurumena babestea eta sustatzea, garapen
jasangarriko eredu bat ezartzea, gure garaiko
gizartearen —eta, horrenbestez, Zuzenbidearen—
kezka bat da. Zuzenbideak fideltasunez islatu ohi
ditu gizartearen kezkak, eta horixe da Ingurumen
Zuzenbidea egotearen eta gaur egun duen gara-
penaren funtsezko arrazoia.

Ingurumenaren degradazioa gizateriak daukan
arazo nagusietako bat da, eta Europako estatu
guztien jomugan dago natur sistemen osotasuna,
jasangarritasuna eta berritzea bermatzeko natura-
ren orekaren arauak errespetatzeko beharra.

Espainiako Konstituzioak bultzada aipagarri
bat eman zion ingurumenaren babesari, 45. artiku-
luan jaso baitzuen ingurumen egokirako eskubi-
dea, ingurumena kontserbatzeko betebeharra eta

botere publikoei zuzendutako zenbait agindu, zei-
nek botere horiei ingurumena babesteko neurri
batzuk hartzea eskatzen baitiete Halaber, arlo
honetarako eskumenen sistema bat ezarri zuen,
oinarrizko araudia Estatuari dagokiola irizten
zuena.

Bestetik, ageri-agerikoa da Europako Erkide-
goko zuzenbideak esparru honetan duen eragina,
zeren eta eratze itunek ingurumen-ekintzaren
oinarrizko printzipioen berariazko aitortza jaso bai-
tute eta Europa mailako arau-produkzio 0so-0so
zabala egon baita, Estatuko eta Foru Komunitate-
ko erregulazioa baldintzatu duena.

Nafarroako Foru Komunitatean Ingurumena
Babesteko Esku-hartzeari buruzko martxoaren
22ko 4/2005 Foru Legearen onespenak (eta bera
garatzeko araudiak) ingurumenean eragina izan
dezaketen jardueren aurretiazko kontrolerako
hainbat teknika jaso zituen, jarduera horiek
ikuskatzeko araubide bat aurreikusi zuen, eta, oro-
bat, zehapen-araubide bat ezarri zuen.

Arau horrek zentzuzko denbora batez indarra
izan ondoren lortutako esperientzia badaukagu-
nez, garrantzizko arrazoiak badauzkagu arlo
honetako gaurkotzea eta arau-aldaketa susta-
tzeko, bai eta geroztik onetsitako Europako Erki-
degoko edo/eta Estatuko araudiari egokitzeko eta
Nafarroako gizarteak gai honetan daukan sentibe-
ratasun gero eta handiagoari egokitzeko ere.

Bestetik, beharrezkotzat jotzen dugu foru lege
horren aplikazio praktikoan antzeman diren gabe-
zia edo/eta hutsuneak zuzentzeko, bai eta erregu-
lazioa ingurumenaren arloko jarduera publikoaren
oinarrian dauden printzipio berrien arabera doi-
tzeko ere.

Bestetik, indarrean diren Estatuko araudiak,
erkidegokoak eta are nazioartekoak ere, mar-
txoaren 22ko 4/2005 Foru Legea onetsi ondoren
emandakoak, gomendagarri eta beharrezko egiten
dute foru araudia haietan jasotakoaren arabera
egokitzea, foru-erregulazioak gaurkotasunik gal ez
dezan.

Europako araudiari dagokionez, aipa liteke
Parlamentuaren eta Kontseiluaren 2011ko aben-
duaren 13ko 2011/92/EB Zuzentaraua, zenbait
proiektu publikok eta pribatuk ingurumenaren gai-
nean duten eragina ebaluatzeari buruzkoa.

Besteak beste, honako arau hauek ere aipa
daitezke: Ingurumen-arloko Erantzukizunari buruz-
ko urriaren 23ko 26/2007 Legea; Kutsaduraren
Prebentzio eta Kontrol Integratuei buruzko Legea-
ren testu bategina onesten duen abenduaren 16ko
1/2016 Legegintzako Errege Dekretua; Inguru-

men-arloan informazioa eskuratu, herritarrek parte
hartu eta justizia lortzeko eskubideak arautzen
dituen uztailaren 18ko 27/2006 Legea (informa-
zioa eskuratzeko eskubidea Aarhus Hitzarmenak
ere arautzen du); Ingurumen Ebaluazioari buruzko
abenduaren 9ko 21/2013 Legea; edo Ku-
tsaduraren Prebentzio eta Kontrol Integratuari
buruzko Legearen testu bategina onesten duen
abenduaren 16ko 1/2016 Legegintzako Errege
Dekretua.

Azkenik, ezinbestekoa da ingurumen-babesari
buruzko erregulazioan perspektiba berri bat har-
tzea. Uste dugu ingurumenean eragin negatiboak
sor ditzaketen jardueren prebentzio- eta kontrol-
tresnen erregulazio hutsa (eta eman beharreko
konponbidearen erregulazio hutsa, egiazki inguru-
men-kaltea gertatzen den kasuetan) ez dela jada
nahikoa, eta gai honetan jada herritar guztiak tar-
tean sartu behar direla. Ez da nahikoa (oraindik
ere beharrezkoa den arren) prebentzioaren ikus-
pegitik arautzea; ingurumenaren gaineko eragin
positiboak sustatzera zuzendutako ikuspegi bat
ere gehitu beharra dago.

Ez da ahaztu behar Konstituzioaren 45. artiku-
luak eskubide bat ez ezik, natur ingurunea kon-
tserbatzeko betebeharra ere jasotzen duela. Har-
tara, bada, ezinbestekoa da perspektiba positibo
batetik sustatzea bai ingurumen-jarrera arduratsua
izatea, bai eta herritar guztiak gai honetan inplika-
tzea ere, haurrengandik hasita, guztiok ingurumen
hobetzen laguntzeko beharrari buruzko kontzien-
tzia kolektibo bat sortuz, eragin negatiboak sor-
tzeko debekuari buruzko kontzientziaz haran-
tzago.

Horrek eskatzen du hainbat mekanismo
erregulatzea, honako bide honetara joko dutenak:
lehenbizi, herritar guztien eskura jartzea inguru-
menaren arloko informazio guztia, zeren eta infor-
mazio egokirik, egiazkorik eta osorik eduki gabe,
nekez izan ahalko baikara kontziente dagoen ego-
eraz, ez eta ingurumena hobetzen lagun dezake-
ten edo horretarako hobeagoak izan litezkeen
neurriez ere.

lldo beretik, beharrezkotzat gertatzen da arlo
honetan hezkuntza- eta prestakuntza-neurriak
ezartzea; hain zuzen ere, herritar guztiei zuzendu-
tako neurriak, haurrengandik hasi (hezkuntzaren
arloko neurrien kasuan) eta edozein heldurenga-
naino (horiei zuzendu beharko litzaizkieke
prestakuntza-neurriak).

Azken batez, ezinbestekoa da, orobat, inguru-
mena aldezteko edo babesteko jarduerak susta-
tzeko tresnak aurreikustea, eta ondasun kolektibo
hori hobetzea lortzen duten pertsona edo talde

guztiak saritzea, jarduketa horien eragin positibo-
ek onura ekarriko baitiote gizarte osoari.

Foru lege honetan jasotako erregulazioa
hamabi titulutan banatzen da; horietan, modu sis-
tematikoan lantzen dira bai Foru Komunitatean
gure ustez ingurumena hobetzen nabarmen lagun
dezaketen jarduketa eta tresna askotarikoak, bai
eta exekuzio-neurriak, zainketa- eta kontrol-neu-
rriak eta, azkenik, arau-hauste administratiboa
izan daitezkeen ez-betetze kasuetarako zehapen-
neurriak ere.

Foru lege honen I. tituluan xedapen orokorrak
jaso dira; horien artean sartzen da, besteak beste,
xede, tresna eta printzipioen aipamen xehakatua,
bai eta herritarrek eta administrazio publikoek
dauzkaten eskubide eta betebeharren aipamena
ere.

Foru legearen II. tituluan Nafarroako Ingurume-
naren Institutua sortzea aurreikusten da; foru lege
honek ematen dizkion eskumen eta ahalmenak
hartu beharko ditu bere gain institutu horrek.

Ondoren, lll. tituluak informazioa eta parte-har-
tze publikoa arautzen ditu, eta zehaztapen batzuk
jasotzen ditu eskubide horiek egikaritzeko moduari
buruz eta administrazioek haien inguruan jardute-
ari buruz.

Informazioa eskuratzea eta, horrenbestez,
parte-hartze publikoa herritarrentzat praktikoagoa,
errazagoa eta eraginkorragoa izan dadila berma-
tzeko, garrantzitsutzat jo da Nafarroak Ingurumen
Informazioaren Sarea sortzea, zeren eta inguru-
menari buruzko informazio garrantzitsuena toki
berean edo sare berean eskura jartzea, modu
ordenatu eta sistematizatuan, lagungarri gertatuko
baita errazago izan dadin ingurumen informazioa
publikoa izatea.

Halaber, botere publikoei eskatzen zaie inguru-
men arloko elkartegintza susta dezaten, zeren eta
muntako tresna bat izan baitaiteke parte-hartze
publikoa egikaritzeko (bai eta ingurumena aldezte-
ko beste jarduera batzuk ere).

IV. tituluak hainbat tresna jasotzen ditu inguru-
mena aldezteko jarduerak sustatzeari begira.

Hartara, jarduketen plangintza eta programa-
zioa arautzen dira, zeren eta esku-hartze ordenatu
eta planifikatu batek hobeki lagunduko baitu arlo
honetan planteatzen diren helburuak lortzeko, jar-
duketa isolatu eta koordinatu gabe batzuek baino.

IV. titulu honetan, halaber, jasotzen da inguru-
menaren arloko ikerketa, hezkuntza, prestakuntza

eta zabalkundea sustatu behar direla, erabilgarri
dauden teknikak modu jarraituan hobetzera
(horrek, zalantzarik gabe, berekin ekarriko du
haiek ezartzen dituzten jarduerek ingurumen-afek-
zio txikiagoa edukitzea) eta jokabideen aurreko
sentsibilizatzera eta haiek aldatzera bideratutako
neurri gisa.

Azkenik, aurreikusten da ingurumena kon-
tserbatzeko foru funtsa sor dadila, ingurumenaren
arloko prebentzio, hobekuntza edo leheneratze-
jarduketak egikaritzeko funts publikoak badaudela
bermatzeko neurri gisa. Foru funts horrek elikagai
izanen dituen baliabideak zehazten dira, bai eta
haiei emanen zaien erabilera ere.

V. tituluan, xehetasunez arautzen dira inguru-
menean esku hartzeko tresnak, zeinak ingurume-
nean eragin aipagarriak izan ditzaketen plan, pro-
grama, proiektu eta jardueretan aplikatu beharko
baitira.

Foru lege honek ingurumena kontrolatzeko lau
teknika jasotzen ditu: ingurumen-baimen integra-
tua, ingurumen-ebaluazioa (ingurumen-ebaluazio
estrategikoa eta ingurumen-inpaktuaren ebalua-
zioa hartzen ditu), jarduera sailkatuaren lizentzia
eta erantzukizunpeko adierazpena.

Lehenengo biak nahitaez sartu beharrekoak
dira, zeren eta Estatuko oinarrizko legeria gara-
tzen baitute.

Komeni da gogoraraztea ezen 2013. urtetik
aldatu egin direla plan, programa, proiektu eta jar-
dueren gaineko ingurumen arloko esku-hartzea
arautzen duten Estatuko oinarrizko arauak.
Zehazki, Ingurumen Ebaluazioari buruzko aben-
duaren 9ko 21/2013 Legea onetsi da, zeinak plan,
programa eta proiektuen ingurumen-ebaluazioa
arautzen baitu; eta aldatu da, halaber, ku-
tsaduraren prebentzio eta kontrol integratuen arlo-
ko araudia (bai eta ekainaren 11ko 5/2013 Legea,
urriaren 18ko 815/2013 Errege Dekretua eta
abenduaren 16ko 1/2016 Legegintzako Errege
Dekretua ere, zeinak onesten baitu Kutsaduraren
prebentzio eta kontrol integratuen Legearen testu
bategina).

Arau hauen oinarrizko izaerari erreparatuta,
eta gai aldakor bat denez, Europako araudia edo
Estatuko oinarrizko araudia betetzeari begira foru
arauaren aldaketak etengabe egin behar izatea
saihesteko, foru lege honek ikuspegi praktiko eta
zuhurra eduki nahi du, eta gai hauei buruzko Esta-
tuko testurako blokeko bidalketa bat egiten du,
nahiz eta berezitasun batzuk gehitzen dituen
Nafarroako Foru Komunitatearen eskumenen
esparruan.

Aitzitik, gainerako tresnen erregulazio osoa eta
exhaustiboa egiten da, zeren eta ez baitaude
araututa Estatuko ordenamendu juridikoan, lehe-
nengo bi tekniketan jasota ez dauden baina ingu-
rumenean eraginak sor ditzaketen jarduerei dago-
kienez.

VI. tituluan, ingurumenaren arloko eran-
tzunkidetasuna eta lankidetzako hainbat neurri
sartzen dira, ulertuta ingurumenaren defentsa ezin
dela mugatu hartan eragin negatiboa izan dezake-
ten jarduera profesionaletan edo enpresa-jardue-
retan esku hartzera edo haiek mugatzera; izan
ere, hartan eragin positiboa duten bestelako jardu-
ketetara ere zabaldu behar da, are herritar guztiek
—ez soilik aipatutako jardueren titularrek— gara
dezaketen jarduketetara ere.

Berritzaileenak direnen artean, ingurumena
aldezteko garatzen diren jarduketa judizialetarako
laguntza arautzen da, zeren eta ulertzen baita
babestu egin behar direla beren ahaleginarekin
gizarte osorako onura bat —esate baterako, ingu-
rumena hobetzea— dakarten guztiak.

Halaber, bestelako neurri batzuk arautzen dira,
zeinekin ingurumenerako onura batzuk lortu bai-
taitezke; horren adibideak dira ingurune fisikoaren
eta ingurumenaren laguntzailearen izaera lortzea,
ingurumena hobetzeko borondatezko akordioak
izenpetzea, borondatezko kontrolak onartzea eta
ingurumen-kalitatearen adierazgarria ematea.

VII. tituluan, hainbat natur baliabideren erregu-
lazio orokor bat edo “printzipioetakoa” jasotzen da;
haiek xehetasunez garatzen dituzten arauetara jo
beharra dago erregulazio hori zehatz osatzeko.

VIII. tituluak garatzen du, orobat izaera oroko-
rrez, ingurumen-erantzukizuna, eta pertsona juridi-
ko publikoen erantzukizunari buruzko aurreikus-
pen batzuk jasotzen ditu.

Eta IX. tituluak hainbat neurri jasotzen ditu har-
tutako prebentzio-, babes-, berrezartze- edo
leheneratze-neurriak betearaztea lortzeko, baldin
eta haiek betetzearen ardura duen pertsonak bere
borondatez halakorik egiten ez badu.

X. eta XII. tituluek foru lege honetan araututako
jarduerak zaintzeko, kontrolatzeko eta ikuskatzeko
jarduerak erregulatzen ditu, bai eta zehapen-arau-
bidea ere, hurrenez hurren. Xl. tituluak, berriz,
ingurumen-arloko legezkotasuna babesteko eta
leheneratzeko neurriak arautzen ditu.

Zaintzari, kontrolari eta ikuskatzeari dagokie-
nez, berriz, aurreikusten da jarduketa horiek behar
bezala planifikaturik egon behar dutela, eta hauta
daitezkeen modu desberdinak, ingurumen-ikuska-

tzearen ahalmenak eta ikuskatze-jarduketak gara-
tzeko eta gauzatzeko modua arautzen dira.

Bestalde, garrantzitsutzat jo da behar adinako
prestakuntza eta espezializazioa ematea inguru-
men-ikuskatzeari, haren jarduketak eraginkorrago-
ak izan ahal daitezen; eta horrekin, ingurumena
hobeki babestea lortzen da.

Halaber, aurreikusten da ingurumenaren arloko
ikuskatzaileek aholkua eta informazioa emateko
jarduketak egin ahal izatea (ez soilik kontroleko-
ak), zeren eta prebentzio-lanarekin saihestu ahal-
ko bailituzke ingurumenaren zenbait kalte; hain
zuzen ere, hartan lan egiten duten eragileek
aplikatzekoa zaien araudia edo/eta jarduketen
eraginak ez ezagutzetik hel daitezkeenak.

XI. tituluan kokatuta dago, lehenbizi, jarduketak
legeztatzeari buruzko araudia, zeinera jo beharko
baita legeztatzea gauzatu ahal den guztietan.

Bestalde, titulu horrek berak ingurumenari kal-
tea eragitea saihesteko har daitezkeen kautela-
neurriak biltzen ditu; horrenbestez, prebentzio-
izaera edo aldez aurretikoa izanen lituzkete neurri
horiek, eta hartuko lirateke kalte horiek gertatzeko
arriskua badagoela egiaztatu ondoren.

Halaber, aseguramendu-neurriak eska litezke,
ingurumenari kaltea eragin aurrekoak, eragin litez-
keen kalteak konpondu edo gutxitzea bermatzeko.

Titulu honetan jasotako gainerako neurriak
hartu beharko dira, kasua bada, ingurumen arloko
legeria urratu ondoren edo/eta gisa horretako
kalte bat eragin denean.

Neurrien multzo horren barruan sartzen dira
ingurumen-legeria leheneratzeko neurriak, neurri
zuzentzaileak, aldarazitako errealitate fisikoa
berrezartzeko betebeharra eta eragindako kalte-
engatiko kalte-ordaina.

XII. tituluak arlo honetako arau-hauste adminis-
tratiboak diren jokabideen erregulazio oso xehea
jasotzen du, bai eta arau-hauste horiek ekar di-
tzaketen zehapenena ere. Erregulazio hori zenbait
bloketan xehakatzen da, argitasun handiagoa lor-
tzeko eta halako jokabideak izan dituzten pertsona
guztiek argiago ezagutu ahal dezaten arau-haus-
teak zein diren eta horietako bakoitzari zein zeha-
pen dagokion; halaber, ezagutu ahalko dituzte
modu osagarrian ezarri ahal zaizkien zehapenak,
eta gogorarazten zaie zehapena ordaintzeak ez
dakarrela berekin salbuetsita egotea kaltetutako
ingurumena berrezartzetik edo eragindako kalte-
galeren kalte-ordainak ematetik.

Zehapen-izaerako aurreikuspenak osatzeko,
zenbat zehaztapen jasotzen dira zehapen-proze-

durei buruz eta zehapenak ezartzeko eskumenari
buruz.

Azkenik, lege honen azken xedapenetan, lege-
garapenaren arloko zenbat betebehar jasotzen
dira. Nabarmentzekoa da “Kodetze Batzordea”
sortzeko beharrari dagokiona; batzorde horrek
bere gain hartuko du “Ingurumenaren Kodea” egi-
teko lana, eta kode horretan jasoko da Foru
Komunitateko ingurumen-araudia, orain hainbat
arautan barreiatuta dagoena, batzuk orokorrak eta
beste batzuk alor jakin batekoak. Horren helburua
da araudi hori bateratzea eta sistematizatzea,
hura aplikatu behar dutenek errazago ezagutu eta
aplika dezaten.

I. TITULUA
Xedapen orokorrak

1. artikulua. Xedea.

Foru lege honen xedea da ingurumenaren
babeserako arau-esparru bat ezartzea, ingurume-
na norbanakoen eta kolektiboen eskubideak eta
betebeharrak sortzen dituen ondasun bat baita.

2. artikulua. Xedeak eta tresnak.
1. Hauek dira foru lege honen berezko xedeak:

a) Ingurumenaren babes ahal den handiena
lortzea, garapen jasangarri bat bermatuta, egungo
premiak aseko dituena etorkizuneko belaunaldiek
beren beharrei erantzuteko izan beharreko gaita-
suna arriskuan jarri gabe.

b) Hiri-ingurumenaren zein landa-ingurumena-
ren jasangarritasuna bermatzea, eta natur baliabi-
deen erabilera efizientea sustatzea.

¢) Ingurumen-inpaktuak ahal den guztian gutxi-
tzea.

d) Ingurumena leheneratzea kalteak jasan
duen horretan.

e) Biodibertsitatea kontserbatzea eta eraberri-
tzea.

f) Ingurumen gaietan baimenak emateko eta
txostenak egiteko prozedurak erraztu eta arintzea.

g) Ingurumenaren babesean gizartea gehiago
inplika dadila eta sentiberatasun handiagoa izan
dezala lortzea.

h) Ingurumenaren arloko hezkuntza eta
prestakuntza sustatzea, hezkuntza maila guztie-
tan.

i) Ingurumenaren ezagutzarekin zerikusia duen
guztian ikerketa eta |+G+Ba sustatzea.

i) Ingurumenaren arloko legeria betetzen dela
kontrolatzea eta zaintzea, eta haren ez-betetzeak
saihestea.

2. Aipatutako helburuak erdiesteko, honako
tresna hauek erabiliko dira:

a) Kutsadura mota guztien eta atmosferan,
uretan, lurzoruan eta dibertsitatean zenbait jardue-
ra publikok zein pribatuk duten inpaktuaren
prebentzioa, gutxitzea eta kontrola.

b) Pertsona juridikoen zein fisikoen aztarna
ekologikoa gutxitzea.

b) Nafarroako Foru Komunitateko administra-
zio publikoen politika guztiei dagozkien ingurumen
arloko gogoeten integrazio eraginkorra, bereziki
jardueren, hirigintzaren eta ondare historikoaren
babesaren plangintzan; halaber, landa-inguruneko
jardueren eta ingurumenaren arteko oreka zain-
tzea eta sustatzea.

¢) Ingurumenaren arloko aldagaiak sartzea
foru lege honen menpekoak diren plan, programa,
proiektu eta gainerako jarduerak idatzi, abian jarri
eta betearazterakoan, ingurumenean eragin aipa-
garriak ekar ditzaketen jarduerei dagozkienean.

d) Ingurumen-politika gainerako politika sekto-
rialen plangintzarekin eta programazioarekin
integratzea.

e) Ingurumena babesteko jarduera pribatuak,
ingurumenaren arloko elkarteak eta erantzukizun
sozial korporatiboa sustatu eta laguntzea.

f) Zenbait plan, programa, proiektu, jarduera
eta instalazioren aldez aurretiko ebaluazio eta
kontrol administratiboa.

g) Ingurumenean eragin daitezkeen kalteak
zuzentzeko neurriak ezartzea; eta, kasua bada,
eragindako kalteak konpontzea edo horietarako
ordaina ematea.

h) Jarduera administratiboaren gardentasuna
areagotzea; ingurumen-informazioaren eta herrita-
rren parte-hartzearen arloko trukerako, zabalpene-
rako eta publizitaterako mekanismo eraginkorrak
ezartzea.

i) Eskoletako curriculumetan ingurumenaren
babesarekin lotutako gaiak sartzea, eta jarduerak
egitea herritarrei gai honi buruzko prestakuntza
emateko.

i) Ingurumenaren arloko ikuskatzerako baliabi-
deak, mekanismoak eta prestakuntza ematea, eta
ikuskatzaileak ingurumenaren hainbat arlotan
espezializatzea.

k) Zehapen-araubide oso eta eraginkor bat
ezartzea.

3. artikulua. Printzipioak.

1. Honako hauek dira ingurumenarekin lotura-
ren bat duten administrazio publikoen eta herrita-
rren jarduera gidatuko duten printzipioak:

a) Atzera ez egitea ingurumena babesteko gra-
duan, ez eta hura babesteko hartutako neurri
zehatzetan ere.

b) Prebentzioa, zeinak eskatzen baitu inguru-
menari kalterik eragitea saihesteko behar diren
neurriak hartzea; bereziki kalte horien jatorrian.

¢) Zuhurtasun edo kautela: horietatik heldu da
ingurumena babesteko neurriak hartzea lehenen-
go ebaluazio zientifiko bat egin ondoren, baldin
eta ebaluazio horretan aipatzen bada arrazoiak
badaudela ulertzeko jarduera baten garapenetik
erator litezkeela ingurumenerako, biodiber-
tsitaterako eta pertsonen osasunerako arriskutsu
suerta daitezkeen eraginak.

d) Ingurumenean elkarreragiten duten eragile
guztien eta, oro har, gizartearen eran-
tzunkidetasuna: aktiboki inplikatu eta konprometitu
beharko dira haren babesean.

e) Kutsatzen duenak ordaintzen du: honen ara-
bera, mehatxuen edo berehalako arriskuen
prebentziotik eta ingurumen-kalteen zuzentzetik
datozen kostuak haien erantzule izan diren per-
tsonei edo entitateei dagozkie.

f) Ingurumenerako kaltegarri diren eraginak
konpontzea edo zuzentzea: honetatik dator behar
diren neurriak hartu behar direla lortze aldera
ondasunak atzera ekarriko direla, ahal den guz-
tian, ingurumenean sortutako kalteen aurreko
izaerara eta egoerara.

g) Informazioa, gardentasuna eta herritarren
parte-hartzea: honen arabera, bermatu beharra
dago herritarrek libreki eskuratu ahalko dutela
informazio objektibo, fidagarri eta zehatza, eta
informazio horrek aukera emanen diola gai hone-
tan inplikatutako sektore sozialen parte-hartze
efektiboa goiz gertatzeko.

h) Aurrerapen teknikoari egokitzea, ingurume-
naren arloko ikerketa, garapena eta berrikuntza
sustatuz; helburua da jardueren kudeaketa eta
kontrola hobetzea gutxien kutsatzen duten eta
ingurumenari kalte txikien eragiten dioten teknika
baliagarri onenak erabiliz.

i) Ingurumena politika guztietan integratzea.

j) Jarduketa administratiboaren subsidiariota-
suna.

k) Mugen eta prebentzio-, zuzentze- edo kon-
trol-neurrien arteko proportzionaltasuna, inguru-
menerako saihestekoa den eragin kaltegarria edo
lortu nahi den ingurumen-onura direla eta.

2. Administrazio publikoek aintzat hartu behar-
ko lukete, bereziki, ingurumen-integrazioaren prin-
tzipioa beren eskumenen esparrukoak diren politi-
ka eta ekintza guztietan, honako hauetarako
beharrezkoak diren neurriak hartuz:

a) Politikan edo jarduketan ingurumen-beteki-
zunak eta -baldintzak betetzea, hasierako plantea-
mendutik hasi eta haiek betearazten bukatu bitar-
tean.

b) Politikak edo jarduketak ingurumenean izan
ditzakeen zuzeneko edo zeharkako eraginak iden-
tifikatu, deskribatu eta ebaluatzea, zioak eta guzti
eta kasu jakin bakoitzari erreferentzia eginez, bai
eta hura egituratzen duten elementuei dagokienez
ere.

3. Aurreko apartatuan jasotakoaz gainera,
ingurumen-integrazioaren printzipioa betez, edo-
zein foru lege onetsi aurreko izapidean, inguru-
men-inpaktuari buruzko txostena eman beharko
da.

4. Administrazio publikoek, halaber, jarduketa
administratiboan eta herritarrek hartan duten
parte-hartzearen koordinazioko, lankidetzako,
leialtasun instituzionaleko, publizitateko eta gar-
dentasuneko printzipioen arabera jardun beharko
dute. Halaber, behar diren laguntza eta lankidetza
eman beharko dira jarduketen eraginkortasuna eta
koherentzia bermatzeko, bereziki ingurumen-kon-
troleko tresnak izapidetzeari dagokionez.

4. artikulua. Eskubideak.

1.- Administrazio publikoek ingurumen-politika
egokiak sustatu beharko dituzte pertsona guztien
ingurumen osasungarria izateko eta hartaz goza-
tzeko eskubidea bermatze aldera.

2.- Pertsona orok du ingurumen-informaziorako
eskubidea, ordenamendu juridikoan ezarritakoari
jarraituz, eta administrazio publikoek eskubide hori
behar bezala egikaritzea eragozten edo zailtzen
duten oztopo guztiak kendu beharko dituzte.

3.- Pertsona orok du ingurumen-garrantzia
duten erabakiak direla-eta garaiz parte hartzeko
eskubidea, zuzenean edo ingurumen-babeserako
elkarteen bitartez, arauek ezarritako baldintzetan.

4.- Publikoa izanen da, dagokion araudian eza-
rritako baldintzetan, foru lege honetan eta hura
garatzeko eta aplikatzeko ematen diren xedape-
netan ezarritakoa bete dezaten Nafarroako admi-
nistrazio publikoak behartzeko ekintza.

5. artikulua. Betebeharrak

1.- Foru lege honen beste titulu batzuetan jaso-
ko diren betebeharrak ezertan galarazi gabe, bai
administrazio publikoek, bai pertsona fisiko zein
juridikoek honako eginbehar hauek bete beharko
dituzte:

a) Ingurumena kontserbatzea.

b) Jarduera, plan edo programa mota bakoi-
tzari dagokion baimen-tresnaz baliatzea halakoak
ezarri aurretik, edo aginduzkoa den ingurumen-
kontrolaren menpean jartzea, bai eta araudian
ezarritako edo aurreikusitako prebentzio-neurriak,
neurri zuzentzaileak edo informazioa emateko
neurriak betetzea ere.

¢) Ingurumen-kontrolaren menpeko edozein
jarduera, plan edo programaren edozein aldaketa
komunikatzea; bereziki, jardueraren titulartasuna-
ren eskualdatzea edo haren aldi baterako zein
erabateko geraraztea.

d) Ingurumenean eragina izan dezakeen edo-
zein gorabehera edo istripu komunikatzea.

e) Foru lege honetan edo ingurumenari buruz-
ko gainerako arauetan ezarritako beste edozein
komunikazio-betebehar betetzea.

f) Dagokion pertsona edo entitate orori preben-
tzio-neurriei, neurri zuzentzaileei edo kontrol-neu-
rriei buruz informatzea.

g) Zaintza-, ikuskatze- eta kontrol-jardueretan
laguntzea.

h) Hobekuntza bat ekar dezakeen edozein jar-
duketatan edo ingurumen-izaera duen kalte bat
saihesten laguntzea.

2. Administrazio publikoek betebehar zehatzak
ezarri ahalko dituzte aurreko apartatuan azalduta-
koa egoki bete dadin.

3. Gainera, administrazio publikoek herritarrei
zein sektore ekonomiko eta sozialei ingurumen
arloko prestakuntza eta aholkua emateko betebe-
harra izanen dute.

4. Ingurumen-arloko legeria urratzen duten
pertsonak zehatu eginen dira, eta eragin duten
kaltea konpontzeko betebeharra izanen dute,
legez zehazten den moduan.

IIl. TITULUA
Administrazio antolaketa

6. artikulua. Nafarroako Ingurumenaren Insti-
tutua sortzea.

1. Administrazioak ingurumena babestearen
arloan eduki beharreko arintasuna eta eraginkor-

tasuna hobetzeko, Nafarroako Gobernuak “Nafa-
rroako Ingurumenaren Institutua” erakunde auto-
nomoa sortuko du. Hari atxikiko zaio Nafarroako
Gobernuaren ingurumen arloko departamentu
eskuduna.

2. Gaur egun Ingurumen Zuzendaritza Nagu-
siari atxikita dauden baliabide material eta giza
baliabide guztiak “Nafarroako Ingurumenaren Ins-
titutuan” sartuko dira, eta azken horrek hartuko dut
bere gain aipatutako zuzendaritza nagusiaren
berezko eskumen guztiak.

3. “Nafarroako Ingurumenaren Institutuak” irau-
pen mugagabea izanen du, eta bere jardueratan
hasiko da hura sortzeko arauak indarra hartzen
duen bezain laster.

7. artikulua. Toki-entitateekiko lankidetza.

1. Toki entitateek eskatzen dioten laguntza eta
aholku teknikoa emanen ditu Nafarroako Inguru-
menaren Institutuak, beren prebentzioko, esku-
hartzeko, kontroleko, zaintzako eta zehatzeko
eskumenez balia daitezen, foru lege honetan
araututako jarduketetan.

lil. TITULUA
Informazioa eta parte-hartze publikoa

8. artikulua. Informaziorako eskubidea.

Ezein pertsona juridikok edo fisikok honako
hauetarako eskubidea izanen du:

a) Jakitea zein den bere eskura egon behar
duen ingurumen arloko informazio eta dokumenta-
zioa.

b) Agintari publikoen esku dagoen ingurumen
arloko informazioa eta dokumentazioa eskuratzea
eta jasotzea, araudi indardunean jasotako baldin-
tzetan.

c) Gai horretan dauzkan eskubide eta betebe-
harrei buruz informatuta egotea, araudi indardune-
an aplikatuz.

d) Kasua bada, eskatzekoak diren tasa eta
prezioen araubidea edo zenbatekoa ezagutzea.

9. artikulua. Informaziorako sarbidea.

1. Administrazio publikoek behar diren neurriak
hartuko dituzte aurreko artikuluan jasotako inguru-
men-izaerako informazioa eta dokumentazioa
desgaitasuna duten pertsonen eskura egon dadin,
irisgarritasun unibertsalari buruzko printzipioari
jarraituz.

2. Administrazio publikoek ez dute inongo
traba edo zailtasunik ezarriko aurreko apartatuan
aipatutako informaziorako edo dokumentaziorako

irispidea izateko, araudi indardunean ezarritako
mugez harantzago. Bereziki, ez dituzte honako
hauek eginen:

a) Eskatzea informazio-eskera egin dadila
bitarteko edo formatu jakin baten bitartez, legeria
indardunak halakorik eskatzen ez duenean.

b) Informazioa ematea eskatutakoaz beste for-
matu batean edo eskatutakoaz beste bitarteko
batez, horretarako arrazoi teknikorik ez badago
edo eskatutako informazioaren bolumenak eskatu-
tako formatu edo bitartekoa ezinezko egiten ez
badu.

¢) Informazio hori ematen atzeratzea inongo
arrazoirik gabe.

d) Behartzea informazioaren kontsulta nahitaez
egoitza administratiboetan egitera.

e) Eskatutako informazio edo dokumentazioa
emateari ezezkoa ematea, hori justifikatzen duen
arrazoi baliodunik eduki gabe.

3. Eskatutako informazioa edo dokumentazioa
ematen atzeratuz gero, eten eginen da kasuko
alegazio edo errekurtsoak aurkezteko epea, harik
eta eskatutako dokumentazioa eskuratzen den
arte.

10. artikulua. Ingurumen-informazioko kon-
tsultak.

1. Zaintza-, ikuskatze- eta kontrol-eginkizune-
tan kasuan-kasuan eskuduna den administrazioak
idatziz eta modu loteslean erantzun beharko die
entitate edo eragile ekonomiko eta sozialek ingu-
rumen-araudia dela-eta egokitzat jotzen duen
interpretazioari buruz —hain zuzen, haietan aplika-
tzekoa denari buruz—, kontsulta jasotzen duenetik
gehienez ere hilabeteko epean.

2. Halaber, administrazioek argitu egin beharko
dituzte pertsona fisiko zein juridikoek ingurumena-
ren defentsa dela-eta planteatzen dituzte kon-
tsultak, nahiz eta kontsulta egiten duenak ez jar-
dun ingurumen-eraginik duen inongo jarduera
ekonomiko, profesional edo/eta sozialetan; betie-
re, kontsulta horiek zuzeneko lotura eduki beharko
dute kontsultatutako administrazioaren inguru-
men-arloko eskumenekin.

3. Bai jasotako kontsultak bai haiek direla-eta
Administrazioak emandako erantzunak argitaratu-
rik eduki beharko dira herritarrek erraz eskura-
tzeko moduan, Nafarroako Ingurumen Informa-
zioaren Sarean, soil-soilik informazio horri
buruzkoa den atal batean; informazioak arloz arlo
xehakaturik egon beharko du eta etengabe gaur-
koturik, eta ez du izanen kontsulta egin duen per-
tsonaren edo entitatearen identitateari buruzko

daturik. Ondore horietarako, toki entitateek Nafa-
rroako Ingurumenaren Institutuari igorriko dizkiote
bai jasotako kontsultak bai emandako erantzunak
ere.

4. Administrazio bakoitzak emandako eran-
tzunei buruzko edozein irizpide-aldaketa ere argi-
taratu eginen da.

5. Administrazioek ez diote zehapenik ezarriko
fede onez eta indarreko araudiaren interpretazioa-
ri dagokionez une bakoitzean argitaratutako irizpi-
deak betez jarduten duenari, argitaratuta dauden
irizpide horiek aldatzeari buruzko eta jarduketak
irizpide berriaren arabera egiteko betebeharrari
buruzko ohartarazpenik egin ez bazaio; izan ere,
halakoak komunikatuko zaizkio eta argitaratuko
dira ohartarazpen horren aldi berean.

11. artikulua. Nafarroako Ingurumen Informa-
zioaren Sarea.

1. Nafarroako Ingurumen Informazioaren
Sarea sortzen da. Helburu izanen du Nafarroan
ingurumenari buruzko informazio guztia integra-
tzea, alfanumerikoa, grafikoa edo beste edozein
motatakoa izan, Foru Komunitatean ingurumen-
informazioa ekoizten duten era guztietako zentro-
ek sortua, informazio hori kudeaketan, ikerketan,
zabalkunde publikoan, parte-hartze publikoko pro-
zesuetan eta erabakiak hartzerakoan erabili ahal
izateko.

2. Nafarroako Ingurumen Informazioaren Sare-
aren barruan atal bat sortuko da herritarrengan
eragina izan dezaketen garrantzi bereziko inguru-
men-gorabeherei buruzko informazioa biltzeko:
“Ingurumen alertak” deitura izanen du.

3. Nafarroako Ingurumenaren Institutuari dago-
kio Nafarroako Ingurumen Informazioaren Sarea
kudeatu eta ebaluatzea.

4. Nafarroako Ingurumenaren Institutuak
lankidetza-hitzarmenak egin ahalko ditu, besteak
beste, erakundeekin, administrazio publikoekin
unibertsitateekin, ikerketa-zentroekin, enpresekin
eta gizarte-antolakundeekin, Nafarroako Inguru-
men Informazioaren Sarea zabaltzeko eta hobe-
tzeko, eta, hartara, ingurumenari buruzko jakintza
eta berritasun guztiak gehiago ezagutaraz daite-
zen lortzeko.

5. Eskura dagoen ingurumen-informazioaren
fluxua bermatzeko. Nafarroako Ingurumenaren
Institutuak lankidetzako politikak sustatuko ditu
beste administrazio publiko batzuekin, dauden
informazio-sistemak integratu eta, kasua bada,
koordinatzeko.

6. Ez da egonen Nafarroako Ingurumen Infor-
mazioaren Sarearen bitartez lortutako informa-
zioaren egiazkotasuna ziurtatzeko beharrik, infor-
mazio hori proiektuen izapidetzean edo beste
edozein motatako prozedura administratiboetan
ematen denean.

12. artikulua. Eskatutako informazioaren diag-
nostikoa eta diagnostiko horretatik eratorritako
ekintzak.

1. Urtero, administrazio publikoek ebaluazio
edo diagnostiko bat eginen dute eskatu zaien
informazioari edo/eta dokumentazioari buruz, bai
eta Nafarroako Ingurumen Informazioaren Saretik
kontsultatu denari buruz ere, eta xehakatuko du
zein informazio-mota kontsultatzen eta eskatzen
den gehien, eta zein informazio-mota dela-eta ez
den inongo kontsultarik edo eskaerarik egin edo
zein informazio-motak eragin duen askoz kon-
tsulta gutxiago.

2. Administrazio publikoek eskatu ez den edo
gutxi eskatu den informazioa egoteari buruzko
sentsibilizatze- edo/eta publizitatze-jarduketak egi-
nen dituzte, informazio hori ezagut dadin eta infor-
mazio hori eskuratzeko eskubideaz balia dadin.

13. artikulua. Parte-hartze publikoa.

1. Nafarroako Foru Komunitateko administrazio
publikoek bermatuko dute, informazio publikoaren
bitartez edo interesdunei entzunaldia emanez,
herritarrek egiazki eta eraginkortasunez parte har-
tzen dutela ingurumenean esku hartzeari buruzko
prozedura administratiboetan.

2. Ingurumenaren arloko plan, programa eta
proiektuak zein izaera orokorreko xedapenak lan-
tzen, aldatzen eta berrikusten herritarrek parte-
hartze goiztiar, erreal eta eraginkorra izan dezaten
sustatzeko, Nafarroako Foru Komunitateko Admi-
nistrazioak honako hauek zainduko ditu:

a) Herritarrek Nafarroako Ingurumen Informa-
zioaren Sarerako sarbidea dutela.

b) Ingurumenaren arloko parte-hartze publikoa
arautzen duten nazioarteko hitzarmenak eta lege-
ria betetzen direla.

c) Herritarrei informazioa eman zaiela, bitarte-
ko egokien bitartez, ingurumenaren arloko plan,
programa eta proiektuen eta gaiari buruzko izaera
orokorreko xedapenen proposamenak egiteko
edozein ekimeni buruz —edo, bestela, haiek aldatu
edo berrikusteari buruz—, eta ekimen horiei buruz
egokia den informazioa herritar horien irispidean
jartzen dela.

d) Herritarrek ohartarazpenak eta alegazioak
egin ahal dituztela kasuko planari, programari edo

izaera orokorreko xedapenari buruz erabakia
hartu baino lehen; herritarrak hori egiteko moduaz
informatuta daudela, eta Administrazio Publikoak
horiek behar bezala kontuan hartzen dituela.

e) Herritarrei informazioa ematen zaiela hartu-
tako erabakiei buruz eta haiek oinarritzeko arra-
zoiei eta gogoetei buruz.

3. Arau honetan aurreikusitako informazio
publikoko edozein izapide herritarren esku jarriko
da espedientearen izapidetzean beharrezkoa den
dokumentazio guztia eduki bezain laster, horren
barne direla jakintza-atalei buruz bidezkoak diren
txostenak, kasua bada.

14. artikulua. Ingurumen-arloko elkartegintza.

1. Botere publikoek sustatuko dituzte inguru-
menaren babesa sustatzen duten elkarte edo
beste edozein motatako erakundeen sorrera eta
funtzionamendua, eta elkarrizketa bultzatuko dute
arlo honetan ukitutako sektore ekonomiko eta pro-
fesionaletako zein ikerketa-sektoreetako eta beste
edozein sektoretako erakundeekin, Nafarroako
Ingurumen Kontseiluaren bitartez.

2. Botere publikoek bultzatuko dute ingurume-
naren defentsarako irabazi asmorik gabeko elkar-
te eta erakundeen sustapena.

3. Sustapen- edo babes-neurri horiek, besteak
beste, zabalkunde-jardueratarako izan ahalko
dira; bestela, neurri ekonomiko edo teknikoak, edo
prestakuntza- eta antolamendu-arlokoak izan
ahalko dira.

IV. TITULUA
Ingurumena aldezteko jarduerak sustatzea

. KAPITULUA
Ingurumena babesteko planak eta programak

15. artikulua. Ingurumen planak

1. Ingurumen planak dira Nafarroako Foru
Komunitatean ingurumenaren arloko politika gara-
tu eta betearazteko tresnak.

2. Plan horiek bideratuta daude ingurumena
kudeatu, babestu, kontserbatu eta leheneratzera
Nafarroako lurraldean, eta haien aplikazioak trata-
mendu bateratua har dezaketen eremuak hartuko
ditu.

3. Plan horiek, besteak beste, honako xede
hauek izanen dituzte:

a) Industria-instalazioetatik eta enpresa-jardue-
retatik zein jarduera ekonomikoetatik datorren ku-
tsadura atmosferiko eta akustikoa, argi-kutsadura
edo dardara-kutsadura saihestea edo gutxitzea.

b) Azaleko eta lurpeko uretan isurtzen den
zama kutsagarria saihestea edo gutxitzea.

¢) Hondakinen gutxitzea, berreskuratzea edo
tratamendu zuzena erraztea, ingurumenaren ikus-
puntutik.

d) Industria-instalazioetatik datorren lurzoruen
kutsadura saihestea edo gutxitzea.

4. Planek, gutxienez ere, honako eduki hauek
jasoko dituzte:

a) Aplikazio-eremua.
b) Berariazko helburuak.
c) Betearazteko eskumenak.

d) Plana garatzeko behar diren programak,
kasua bada.

e) Sektore publiko eta pribatuak egitekoak.
f) Analisi ekonomiko eta finantzarioa.
g) Finantzaketa-bideak.

h) Betearazteko epea, jarraipen-sistemak eta,
kasua bada, berrikusteko prozedura.

5. Tresna hauek, nolanahi ere, Estatuko Admi-
nistrazioak bere eskumenak egikarituz onetsi
dituen planak errespetatuko dituzte, eta haiekin
koordinatu beharko da.

6. Foru Komunitateko Administrazioak jardute-
ko mekanismoak ezarriko ditu planak garatzeari
begira, toki entitateekin lankidetzan, nork bere
eskumenen eremuan.

16. artikulua. Ingurumena babesteko progra-
mak.

1. Foru Komunitateko Administrazioak bera-
riazko programak egin eta onetsi ahalko ditu pla-
nen xede berarekin baina jarduteko eremu zeha-
tzago batekin.

2. Programa horiek 19. artikuluan araututako
planekin koordinatu beharko dira, haien koheren-
tzia segurtatze aldera.

3. Nafarroako Foru Komunitateko Administra-
zioak toki entitateekiko lankidetza-mekanismoak
ezarriko ditu programak garatzeko, nork bere
eskumenen esparruan.

17. artikulua. Informazio publikoa eta en-
tzunaldia ingurumena babesteko plan eta progra-
men proiektuak direla eta.

1. Aurreko artikuluetan aipatutako plan eta pro-
gramak egin baino lehen, kontsulta publiko bat
eginen da, zeinean iritzia eskatuko baitzaie plan
eta programa horien xedea eta helburuak direla-

eta, helburu horiek lortzeko ezarri nahi diren neu-
rriak direla-eta, eta horietarako balizko alternati-
bak direla-eta ukituta gerta daitezkeen subjektuei
eta ordezkaritza handieneko erakundeei.

2. Aurreko apartatuan aurreikusitako aldez
aurretiko kontsultaz gainera, aginduzkoak diren
edo beharrezkotzat jo diren arloz arloko txostenak
eman ondoren, plan eta programa horien proiek-
tuak jendaurrean jarriko dira gutxienez ere hilabe-
te batez.

3. Aurreko apartatuan aipatutako aldian plan
eta programen proiektuei alegazioak eraginkorta-
sunez —bertaratuz zein bide telematikoaz— aurkez-
teko eskubidea bermatzeko, kontsultako, en-
tzunaldiko eta informazio publikoko izapideetan
interesdunen eskura jarriko dira beharrezko gerta
daitezkeen dokumentu guztiak; dokumentu horiek
informazio zehatz guztia bildu beharko dute, eta
modu argi eta zehatzean idatzi beharko dira.

4. Foru Komunitateko Administrazioak behar
bezala erantzun beharko die alegazio guztiei.

5. Aurreko izapideak amaituta eta espediente-
ko dokumentazio osoa ikusita, Ingurumenaren
arloko Aholku Kontseiluak aginduzko txosten bat
emanen du ingurumenari buruzko plan eta progra-
ma bakoitzerako.

Il. KAPITULUA
Ikerketa, hezkuntza, prestakuntza
eta zabalkundea

18. artikulua. lkerketa.

1. Foru Komunitateko administrazio publikoek
ingurumenaren babesarekin lotutako gaien arloko
ikerketa, garapen teknologikoa eta berrikuntza
sustatuko dituzte.

2. Ikerketak, garapenak eta berrikuntzak hona-
ko helburu nagusi hauek izanen dituzte:

a) Berrikuntza teknologikoak sar daitezen
erraztea, horien bidez baliabideen erabilera arra-
zionalagoa eta ingurumenean inpaktu txikiagoa
sortzea ahalbidetzeko.

b) Ingurumenaren arloko prebentzio eta kontro-
leko prozedurak hobetzea.

c) Energia berriztagarrien efizientzia areago-
tzea eta kutsadura-mota desberdinak gutxitzea.

d) Ingurumenaren arloko hezkuntzara eta kon-
tzientziaziora bideratutako jarduerak indartzea.

19. artikulua. Hezkuntza.

1. Nafarroako Ingurumenaren Institutuak eta
Nafarroako Gobernuko hezkuntzaren arloko

departamentu eskudunak hezkuntzaren, ikerketa-
ren eta ingurumenari buruzko sentsibilizazioaren
arloan baterako jarduketa-plan bat jarriko dute
abian.

2. Planak honako xede nagusi hauek izanen
ditu:

a) Ingurumenari buruzko kontzientzia orokor-
tzea.

b) Ingurumenari buruzko hezkuntza zuzena
unibertsitateaz kanpoko irakaskuntzetan, gai
honekin lotutako edukiak hezkuntza-
programazioan sartuz.

c) Unibertsitatearen eta lanbide heziketaren
eremuetan, ingurumenaren ezagutzaren arloei
buruzko gaikuntza berezitua eskaintzea.

20. artikulua. Ingurumenaren arloko
prestakuntza eta zabalkundea.

1. Administrazio publikoek ingurumenaren arlo-
ko prestakuntza sustatuko dute gizarteko sektore
guztietan, herritarren artean eta erakundeetan
ingurumen-arazoen prebentziora eta ebazte efek-
tibora bideratutako ezagutzak, informazioa, jarre-
rak, balioak, jokabideak eta trebetasun praktikoak
zabaldu eta hedatuko dituzten jarduketen bitartez.

2. Ingurumen-kudeaketarako programek, nola-
nahi ere, prestakuntzako eta zabalkundeko osagai
bat edukiko dute, eta erraztuko dute herritarrek
haiek ezagut ditzaten eta gizarteko arloek haietan
parte har dezaten.

lll. KAPITULUA
Ingurumena kontserbatzeko foru funtsa

21. artikulua. Ingurumena kontserbatzeko foru
funtsa.

1. Ingurumena kontserbatzeko foru funtsa sor-
tzen da. Nafarroako Foru Komunitateko Adminis-
trazioak ingurumena babesteko edukiko duen fun-
ts ekonomikoa izanen da, eta honako baliabide
hauek izanen ditu:

a) Urtero Nafarroako Gobernuaren Aurrekontu
Orokorretan ezartzen diren baliabide ekonomiko-
ak.

b) Ingurumena aldeztearen arloa dela-eta egin-
dako arau-hausteengatik Foru Komunitateko
Administrazioak kobratzen dituen zehapen admi-
nistratiboen zenbatekoa.

c) Ingurumenerako kalteak direla-eta Foru
Komunitateko Administrazioak jasotzen dituen
kalte-ordainen zenbatekoa.

d) Ingurumena leheneratzeko, ingurumen-kal-
tearen erantzuleek Foru Komunitateko Administra-
zioari ordaindu dizkioten diru-zenbatekoak.

2. Ingurumena kontserbatzeko foru funtsa
Nafarroako Ingurumenaren Institutuari atxikiko
zaio, eta ingurumenaren arloko prebentzio-,
babes- eta leheneratze-jarduketak finantzatzera
bideratuko da. Azken kasu horretan, erabili beha-
rreko funtsak izanen dira, gutxienez ere, inguru-
men-kaltearen erantzuleek ordaindutakoak, eta
berariaz bideratuko dira, erantzuleek ordaindutako
zenbatekoa bezalaxe, haiek eragindako kaltea
leheneratzera.

3. Gainera, funtsa erabiliko da, bere aukeren
neurrian, ondoren aipatzen diren kalte-ordainak
ematera, baldin eta Foru Administrazioaren eran-
tzukizun zibil subsidiarioa deklaratu bada kasuko
prozedura administratibo edo/eta judizialaren
ondoren:

a) Hirugarrenentzako kalte-ordainak, inguru-
menari eragindako kalteengatikoak, erantzulea
identifikatzerik izan ez denean; horrek ez du
eragotziko gero pertsona horri gastua errepika-
tzea, baldin eta geroztik identifikatzen bada.

b) Hirugarrenentzako kalte-ordainak, inguru-
menean eragindako kalteen ondoriozkoak, horien
erantzulea kaudimengabea dela deklaratzen
denean; hori ez da eragozpena izanen, bidezkoa
bada, erantzuleari gastua errepikatzeko.

4. Foru Komunitateko toki entitateek ingurume-
na kontserbatzeko foru funtsak eratu ahalko dituz-
te, ingurumena kontserbatzeko foru funtsa dela-
eta adierazitako helburu eta baliabide berdinekin.

V. TITULUA
Ingurumenaren arloko esku-hartze
administratiborako tresnak

I. KAPITULUA
Xedapen orokorrak

22. artikulua. Esku-hartze administratiboaren
araubidea.

1. Ingurumen-ebaluazioari eta -prebentzioari
buruzko eta kutsaduraren kontrol integratuaren
arloko oinarrizko legerian eta foru lege honetan
ezarritakoaren arabera ingurumenean eragin aipa-
garriak izan ditzaketen plan, programa, proiektu
eta jarduerek ingurumenaren arloko esku-hartze
administratiboa eskatzen dute.

2. Nafarroako Foru Komunitatearen eremuan,
ingurumenaren arloko esku-hartze administratibo-
rako ondoren aipatzen diren tresnak ezartzen dira,

ingurumenean eragina duten plan, programa, ins-
talazio, proiektu eta jardueretarako. Teknika
horiek eskatu eginen dira haiek onesteko, instala-
tzeko, ustiatzeko, betearazteko edo abian jar-
tzeko.

a) Ingurumen-ebaluazio estrategikoa
b) Ingurumen-inpaktuaren ebaluazioa

¢) Ingurumen-baimen integratua

)
)
d) Jarduera sailkatuaren lizentzia
e) Erantzukizunpeko adierazpena

3. Foru lege honek indarra hartu eta 6 hilabete-
ko epean, Nafarroako Gobernuak foru lege proiek-
tu bat igorriko dio Nafarroako Parlamentuari; har-
tan zehaztuko da zein kasutan beharko duen
jarduera batek, jarduera-aldaketa batek edo insta-
lazio batek aurreko apartatuan jasotako ingurume-
naren arloko esku-hartzerako tekniketako edo
tresnetako bakoitza.

23. artikulua. Eskumenak eta ingurumen-orga-
noa

1. Nafarroako Foru Komunitateko Administra-
zio Orokorrari dagozkio ingurumen-ebaluazio
estrategikoa, ingurumen-inpaktuaren ebaluazioa
eta ingurumen-baimen integratua.

2. Toki entitateei dagozkie jarduera sailkatua-
ren lizentziarekin lotutako eskumenak, bai eta
erantzukizunpeko deklarazioak jaso eta, kasua
bada, kontrolatzekoak ere.

3. Bi udalerritan kokatuta dauden edo eragina
duten jardueren eta instalazioen kasuan, izapide-
tzeko edo ebazteko eskumena egokituko zaio
horietatik kasuko jarduerak edo instalazioak ingu-
rumen-eragin handiena duen entitateari, eta horie-
tan guztietan ingurumen-eragin berdina baldin
badute, jarduera edo instalazioak azalera gehien
hartzen duen udalerriari. Baldin eta desadostasu-
nik badago ukitutako toki entitateen artean, Foru
Komunitateko ingurumen organoak ebatziko du,
Nafarroako Ingurumenaren Institutuak aginduzko
txostena emanda, nori dagokion aipatutako esku-
mena egikaritzea.

4. Nafarroako Gobernuak hitzarmenak eginen
ditu behar adina baliabide material eta giza balia-
bide ez duten toki entitateekin, beren eskumena
egikaritu ahal dezaten, betiere hala eskatzen
badute.

24. artikulua. Toki entitateen txostenak.

1. Toki entitatearen eskumenekoa ez den ingu-
rumen-babeserako esku-hartze administratiboko
prozedura orotan, instalazioa kokatuko den edo

ingurumen-afekzioak paira ditzaketen toki entitate-
en aldeko txostena eskatuko da.

2. Toki entitateak bere eskumenen eremuan
instalazioaren geroko kontrola egin ahal izateko
beharrezkotzat jotzen dituen ingurumen-alderdiei
buruzko txostena emanen du, eta, bereziki, hona-
ko hauei dagokienez: zarata, udal sarerako isu-
riak, hornidura-sareko konexioak, hondakinak,
suteen prebentzio eta itzaltzea eta jardueraren
edo instalazioaren hirigintza-egokitzapena.

25. artikulua. Baimenak eta lizentziak.

1. Ingurumen-kontrolen bat eduki beharreko
plan, programa, proiektu, instalazio edo jarduerak
betearazteko behar diren baimen eta lizentziak
emateko honako hauek bete beharko dira: kasuko
ingurumen-baimen integratua, kasuko ingurumen-
inpaktuaren ebaluazioa edo jarduera sailkatuaren
lizentzia.

2. Aurreko apartatuan ezarritakoa bete gabe
egin diren obra, instalazio eta jarduerak ordena-
mendu juridikoaren aurkakoak izanen dira, eta
ingurumenaren arloko administrazio eskudunak
agintaritza substantiboari haiek eteteko eskatu
ahalko dio, dagokien ingurumen-kontrola egiten ez
den bitartean.

3. Inongo kasutan ere ez dira ez lizentzia edo
baimenak, ez eta haien luzapenak ere, administra-
zio-isiltasunez emandakotzat hartuko.

4. Ingurumenaren arloko esku-hartzearen men-
peko instalazio, obra edo jardueren titulartasun
aldaketak, bai eta titulartasun hori uztea ere, hila-
beteko epean komunikatuko zaizkio kontrol hori
egin duen Administrazioari.

5. Instalazio edo jarduera baten aldaketa baten
ondorioz, instalazio edo jarduera horren osotasu-
na esku-hartze administratiborako beste araubide
baten menpean geratzen denean, instalazio edo
jarduera 0so-osoa —bai hasierako zatia, bai alda-
tutakoa— jarri beharko da araubide horren menpe-
an.

26. artikulua. Ingurumen-erregistroa.

Nafarroako Ingurumenaren Institutuaren ardu-
rapeko ingurumen-erregistroak Foru Komunitateko
Administrazioak eta toki entitateek lege hau apli-
katuz aurrera eraman dituzten esku-hartze eta
egiaztatze jarduketa guztiak bilduko ditu. Ondore
horietarako, toki entitateek, erregelamenduz xeda-
tutako moduan, beren eskumenak egikaritzeko
egin dituzten ingurumen-kontroleko ekintzak
komunikatuko dituzte.

27. artikulua. Gizartearen parte-hartzea,
emandako esku-hartze administratiboko tresnak
betetzeko.

1. Ingurumen-interesen aldeko erakundeek eta
bizilagunek —haietan sarturik egon zein ez egon-,
bai eta planaren, programaren, proiektuaren, jar-
dueraren edo instalazioaren betetze egokian inte-
resa izan dezaketen gainerako entitateek ere,
eskatu ahalko dute ingurumen-arloan eskudunak
diren administrazioek agintaritza substantiboak
premia ditzatela ingurumen-baimen integratuetan,
baimenetan eta udal lizentzietan ageri diren termi-
no eta baldintzak betetzeko.

2. Halaber, arrazoiak emanda, eskatu ahalko
dute aurreko apartatuak aipatzen dituen baimen
eta lizentziak aldatzeko edo errebokatzeko, tresna
horietan sartutako ingurumen-babeseko neurriak
nabarmen eskasak direla agertzera ematen duten
inguruabarrak daudenean. Kasu horietan, inguru-
men-organoak iritzia eman beharko du prozedura-
ri hasiera emateko erabakia hartzearen egokitasu-
nari buruz, eskaera jaso eta hilabeteko epean.

28. artikulua. Alternatiben azterlana.

Baimen-prozedura guztiek ikuspuntu teknikotik
eta ingurumenaren ikuspuntutik arrazoizkoak eta
bideragarriak diren alternatiben azterlan bat jaso
beharko dute, zero alternatiba barne dela, bai eta
jasotako alternatiben hautuari buruzko erantzun
arrazoitu bat ere.

29. artikulua. Proiektu edo jardueren zatika-
tzea.

Proiektu edo jarduera bat zenbait proiektu edo
jardueratan zatitzeak ez du eragotziko haiek foru
lege honetan araututako ingurumen-arloko esku-
hartze administratiboko araubideen menpean jar-
tzea, nahiz eta araubideen menpean jartze hori
eskatzekoa izan zenbait atalasetatik gora —atalase
horien ondoreetarako metatu eginen dira proiektu
edo jardueraren zatiki bakoitzaren magnitude edo
dimentsioak—.

30. artikulua. Mugez gaindiko eraginak eta
autonomia-erkidegoen artekoak.

1. Foru lege honetan araututako ingurumen-
arloko esku-hartze administratiboko prozedurak
ebazteko organo eskudunek uste baldin badute
prozedura horien menpekoa den plan, programa,
proiektu, jarduera edo instalazio batek ingurumen-
eragin aipagarriak izan ditzakeela Europar Bata-
suneko kidea den beste estatu batean, prozedura
horiei hasiera emateko eskaeraren kopia bat igorri
beharko dio estatu horri, bai eta eskatzaileak aur-
keztutako dokumentazioaren kopia ere, egokitzat
jotzen dituen alegazio edo gogoetak aurkez di-

tzan; eta gero halakoei buruzko behin betiko ebaz-
penaren edo txostenaren kopia bidaliko zaio,
Kanpo Arazoetarako Ministerioaren bitartez. Nola-
nahi ere, Europako araudian xedatutakoari begira-
tuko zaio, bai eta Estatuko arauetan erregulatuta-
koari ere.

2. Aurreko apartatuan aipatutako organo esku-
dunek uste dutenean foru lege honetan araututako
esku-hartze administratiboko prozeduren menpe-
koa den plan, programa, proiektu, jarduera edo
instalazio batek ingurumen-eragin aipagarriak izan
ditzakeela beste autonomia-erkidego batean edo
batzuetan, edo beste autonomia-erkidego batek
hala eskatzen duenean, prozedura horiei hasiera
emateko eskaeraren kopia bat igorri beharko diete
autonomia-erkidego horiei, bai eta eskatzaileak
eskatutako dokumentazioarena ere, egokitzat jo-
tzen dituzten alegazio edo gogoetak aurkez di-
tzaten. Halaber, ukitutako autonomia-erkidegoari
azkenean onesten den ebazpena edo behin-beti-
ko txostena igorriko zaio.

3. Ingurumen-arloko departamentu eskudunak
badakienean beste autonomia-erkidego batean
garatzen ari dela foru lurraldean ingurumen-eragi-
nak izan dezakeen plan, programa, proiektu edo
instalazio bat, behar den informazioa eskatuko du
haren jarraipen egokia egiteko, eta bidezko diren
neurriak hartuko ditu afekzioa ahal den txikiena
izanen dela bermatzeko.

31. artikulua. Ingurumenari buruzko azterlan
eta dokumentuen egilearen gaitasun teknikoa.

1. Ingurumen-arloan esku hartzeko prozedura
bat hasten dutenek aurkeztu beharreko ingurume-
nari buruzko azterlan eta dokumentuak, gaitasun
tekniko nahikoa duten pertsonek egin beharko
dituzte, lanbide-kualifikazioei eta goi mailako hezi-
ketari buruzko arauen arabera.

2. Dokumentu horiek behar besteko kalitatea
eduki beharko dute foru lege honen eta hura gara-
tzen duen araudiaren eskakizunak betetzeko eta
egilea edo egileak identifikatzeko, eta haren edo
haien titulazioa eta, kasua bada, araututako lanbi-
dea aipatuko dute.

3. Halaber, dokumentua noiz egin den eta noiz
amaitu den aipatu beharko da, eta egilearen edo
egileen sinadura agertu beharko da.

32. artikulua. Ingurumenari buruzko azterlan
eta dokumentuen egilearen erantzukizuna.

1. Aurreko artikuluan aipatutako dokumentuen
egilea edo egileak, haien sustatzaileekin batera,
dokumentuetan jasotako datuen edukiaren eta
egiazkotasunaren erantzule solidarioak dira.

2. Aurreko apartatuan aipatutako eran-
tzukizuna salbuetsiko da datuak hartu direnean
argitaratutako edo administrazio publikoetatik
jasotako informaziotik; betiere, hori modu frogaga-
rrian ziurtatu beharko da. Halakoetan, eran-
tzukizuna datua argitaratu edo bidali zuen Admi-
nistrazioari egokituko zaio.

33. artikulua. Komunikazio-betebeharrak.

1. Aplikatzekoa zaion legeria sektorialean
aurreikusitako auto-kontrol eta komunikazioko eta
informazioa emateko betebeharrez gain, inguru-
men-arloko esku-hartzearen menpe jarritako insta-
lazioaren edo jardueraren titularrak administrazio
eskudunari honako gertakariak berehala jakinarazi
beharko dizkio:

a) Auto-kontroleko sistemen edo instalazioen
funtzionamendu anormala, baita pertsonen osasu-
nari, beren ondasunei zein ingurumenari kalterik
eragin liezaiokeen beste edozein gorabehera ere.

b) Pertsonen osasunerako zein ingurumenera-
ko benetako arriskuak zein balizko arriskuak izan
ditzakeen istripu bat egotea; horren gainean hartu-
tako neurriak espresuki zehaztuko dira, eta admi-
nistrazio eskudunari dagoen informazio guztia
emanen zaio, berak egoki irizten dien erabakiak
hartzeko.

c) Jarduera hiru hilabetetik gora borondatez
etetea, kanpainako industrietarako izan ezik, baita
jarduera behin betiko etetea ere.

d) Baimendutako jardueraren edo instalazioa-
ren titulartasuna eskualdatzea.

e) Ingurumen-baimenean bertan edo jarduera
sailkaturako lizentzian zehazten den beste edo-
zein inguruabar.

f) Zehazki, ingurumen-arloko esku-hartzea
behar duten instalazioen titularrek urtean behin
ingurumen-organoari atmosferarako emisioen,
hondar uren isurien eta hondakinen ekoizpen eta
kudeaketen datuak emanen dizkiote.

2. Ingurumen-baimen integratuaren menpe
dauden instalazioetako titularrek gutxienez ere
urtean behin jakinaraziko dizkiote ingurumen-
organoari instalazioaren emisioei buruzko datuak;
honako hauek zehaztuko dituzte: neurketetan era-
bilitako metodologia, haien maiztasuna eta, nola-
nahi ere, hura benetakoa dela egiaztatzeko behar
adina informazio.

Il. KAPITULUA
Ingurumen-ebaluazioa

1. atala
Ingurumen-ebaluazio estrategikoa

34. artikulua. Araubide juridikoa eta prozedura

1. Eskumena Foru Komunitate honi dagokione-
an, Ingurumen-ebaluazio estrategikoa izapide-
tzeko araubide juridikoa eta prozedura Estatuko
oinarrizko araudian xedatutakoak izanen dira.
Hala eta guztiz ere, kapitulu honetan jasotako sal-
buespenak beteko dira.

2. Planen eta programen kasuan, bai eta haien
aldaketen kasuan ere, ingurumen-ebaluazio estra-
tegiko arrunta egin beharko da ingurumen-ebalua-
zioaren arlorako Estatuak emandako arauetan
ezarritako kasuetan eta moduan.

3. Ingurumen-ebaluazio estrategiko sinplifika-
tua beharko da Estatuko ingurumen-ebaluazioari
buruzko oinarrizko araudiak eta gero gai horri
buruzko garapen autonomikoak —zeina oinarrizko
arauan finkatutako mugen barruan emana izanen
baita— eskatutako plan eta programen kasuan.

4. Estatuko araudian ingurumen-organoari
buruz agertzen diren aipamenak ulertu behar da
Nafarroako Ingurumenaren Institutuari buruz egi-
nak direla, Nafarroako Foru Komunitatearen
kasuan.

5. Ezin izanen da obra-lizentziarik eman ingu-
rumen-ebaluazioaren menpekoak diren jarduere-
tarako ingurumen-ebaluaziorako kasuko tresna
ematen ez den bitartean.

35. artikulua. Ingurumen-ebaluazio estrategi-
koaren indarraldia.

1. Ingurumen-adierazpen estrategiko orok bere
indarra galduko du eta berezko dituen ondoreak
sortzeari utziko dio, baldin eta dagokion egunkari
ofizialean argitaratu ondoren ez bada plan edo
programa bat egin edo onetsi gehienez ere bi
urteko epean.

2. Halaber, behin plana edo programa onetsita,
ingurumen-adierazpen estrategikoak bere indarra
galdu eta ondoreak sortzeari utziko dio, baldin eta
plana edo programa onetsi denetik bi urteko
epean ez badira betearazteko ekintzak behin beti-
ko onetsi.

3. Indarra galduz gero, sustatzaileak berriz ere
hasi beharko du planaren edo programaren ingu-
rumen-ebaluazio estrategikoaren izapidea, salbu
eta ingurumen-adierazpen estrategiko indarduna-
ren indarraldiaren luzapena adosten denean,
hurrengo artikuluan aurreikusitako baldintzetan.

36. artikulua. Ingurumen-adierazpen estrategi-
koaren indarraldia luzatzea.

1. Sustatzaileak ingurumen-adierazpen estra-
tegikoaren indarraldiaren luzapena eskatu ahalko
du aurreko artikuluan aurreikusitako epea iragan
baino lau hilabete lehenago. Sustatzaileak eginda-
ko eskaerak epe hori etenen du.

2. Ingurumen-organoak luzapen-eskaera hiru
hilabeteko epean ebatziko du, eskera hori aurkez-
ten denetik kontatzen hasita; hori baino lehen,
txostena eskatuko die gaiak ukitutako administra-
zio publikoei ingurumen-ebaluazio estrategikoa
egiteko oinarritzat hartu ziren funtsezko elemen-
tuei buruz. Administrazio horiek bi hilabeteko
epean iritzia eman beharko dute. Epe hori, behar
bezala justifikatutako arrazoiak tarteko, beste hila-
bete batez luzatu ahalko da.

3. Aipatutako eskaera, eskura dauden
txostenak eta gertatzen diren inguruabarrak ikusi-
ta, ingurumen-organoak erabaki ahalko du inguru-
men-adierazpen estrategikoaren indarraldia luza-
tzea, baldin eta ingurumen-ebaluazio estrategikoa
egiteko oinarritzat hartu ziren funtsezko elemen-
tuetan aldaketarik izan ez bada; horrela, adieraz-
penaren indarraldia beste urte batez luzatuko da.

4. Eskaera jaso denetik lau hilabete iragan
badira ingurumen-organoak ingurumen-adieraz-
pen estrategikoaren indarraldiaren luzapena jaki-
narazi gabe, ulertuko da ezetsi egin dela luzape-
naren eskaera.

5. Luzapen gisa emandako epea iragan bada
aurreko artikuluaren bigarren apartatuaren arabe-
ra jokatu gabe, sustatzaileak ingurumen-ebaluazio
estrategikoko prozedura hasi beharko du berriz
ere, eta ezin izanen du beste luzapen bat eskatu.

37. artikulua. Ingurumen-txosten estrategikoa-
ren indarraldia.

1. Ingurumen-txosten estrategiko orok bere
indarra galduko du eta berezko dituen ondoreak
sortzeari utziko dio, baldin eta dagokion egunkari
ofizialean argitaratu ondoren ez bada plan edo
programa bat egin edo onetsi gehienez ere bi
urteko epean.

2. Halaber, behin plana edo programa onetsita,
ingurumen-txosten estrategikoak bere indarra
galdu eta ondoreak sortzeari utziko dio, baldin eta
plana edo programa onetsi denetik bi urteko
epean ez badira betearazteko ekintzak behin beti-
ko onetsi.

3. Indarra galduz gero, sustatzaileak berriz ere
hasi beharko du planaren edo programaren ingu-

rumen-ebaluazio estrategikoaren izapidea, eta
ezin izanen du inongo luzapenik eskatu.

38. artikulua. Ingurumen-ebaluazio estrategi-
koaren eta ingurumen-inpaktuaren ebaluazioaren
arteko lotura.

1. Plan edo programa baten ingurumen-eba-
luazio estrategikoak ez du baztertzen haietatik
datozen proiektuen ingurumen-inpaktuaren eba-
luazioa egitea.

2. Ingurumen-organoak arrazoiak emanda era-
baki ahalko du, eraginkortasunaren eta sinplifika-
zioaren printzipioa aplikatuta, ingurumen-ebalua-
zio estrategikoaren prozeduraren izapideak eta
egintza administratiboak sartzea ingurumen-eba-
luazioko beste prozedura batzuetan, baldin eta
planean edo programan ezarritako epea iragan ez
bada edo, bestela, bi urte iragan ez badira inguru-
men-adierazpen estrategikoa argitaratu zenetik,
eta ingurumen-ebaluazio estrategikoan kontuan
hartu diren inguruabarrak aldatu ez badira.

2. atala
Proiektuen ingurumen-inpaktuaren ebaluazioa

39. artikulua. Araubide juridikoa eta prozedura

1. Ingurumen-inpaktuaren ebaluazioa izapide-
tzeko araubide juridikoa eta prozedura, eskumena
foru erkidego honi dagokionean, Estatuko oinarriz-
ko araudian xedatutakoak izanen dira. Hala eta
guztiz ere, kapitulu honetan jasotako berezitasu-
nak beteko dira.

2. Ingurumen-inpaktuaren ebaluazioa, arrunta
zein sinplifikatua, beharko dute ingurumen-ebalua-
zioari buruzko Estatuko oinarrizko araudian eta
gaiari buruzko haren geroko garapen autonomiko-
etan aipatutako proiektuek.

3. Estatuko araudian ingurumen-organoari
buruz agertzen diren aipamenak ulertu behar da
Nafarroako Ingurumenaren Institutuari buruz egi-
nak direla, Nafarroako Foru Komunitatearen
kasuan.

4. Ezin izanen da obra-lizentziarik eman ingu-
rumen-ebaluazioaren menpekoak diren jarduere-
tarako ingurumen-ebaluaziorako kasuko tresna
onesten ez den bitartean.

40. artikulua. Ingurumen-inpaktuaren adieraz-
penaren indarraldia.

1. Proiektuaren edo jardueraren ingurumen-
inpaktuaren adierazpenak bere indarra galduko du
eta berezko dituen ondoreak sortzeari utziko dio,
baldin eta dagokion egunkari ofizialean argitaratu
ondoren ez bada proiektuaren edo jardueraren
betearazpena amaitu lau urteko epean. Kasu

horietan, sustatzaileak berriz ere hasi beharko du
proiektuaren ingurumen-inpaktuaren ebaluazioa-
ren izapidea, salbu eta ingurumen-inpaktuaren
adierazpenaren indarraldiaren luzapena adosten
denean, hurrengo artikuluan aurreikusitako baldin-
tzetan.

2. Berariazko araurik ez badago, ulertuko da
proiektuaren betearaztea amaitu dela obraren
amaierari buruzko ziurtagiria eskuratzen denean.

3. Aurreko apartatuan ezarritako ondoreetara-
ko, ingurumen-inpaktuaren ebaluazioa behar duen
edozein proiektu edo jardueraren sustatzaileak,
hilabeteko epean, ingurumen-organoari komunika-
tu beharko dio proiektu edo jarduera horren betea-
raztea zein egunetan amaituko den.

41. artikulua. Ingurumen-inpaktuaren adieraz-
penaren luzapena.

1. Sustatzaileak ingurumen-inpaktuaren adie-
razpenaren indarraldiaren luzapena eskatu ahalko
du aurreko artikuluan aurreikusitako epea amaitu
baino lau hilabete lehenago. Sustatzaileak eginda-
ko eskaerak epe hori etenen du.

2. Eskaera hori aurkeztu ondoren, ingurumen-
organoak erabaki ahalko du ingurumen-inpaktua-
ren adierazpenaren indarraldia luzatzea, baldin
eta ingurumen-inpaktuaren ebaluazioa egiteko
oinarritzat hartu ziren funtsezko elementuetan
aldaketarik izan ez bada; horrela, adierazpenaren
indarraldia bi urtez luzatuko da.

3. Ingurumen-organoak luzapen-eskaera lau
hilabeteko epean ebatziko du, eskaera hori aur-
kezten denetik kontatzen hasita; hori baino lehen,
gaiak ukitutako administrazio publikoei txostena
eskatuko die ingurumen-inpaktuaren ebaluazioa
egiteko erabili ziren funtsezko elementuei buruz.
Administrazio horiek bi hilabeteko epean eman
beharko dute erantzuna.

4. Epea iragan bada ingurumen-organoak
ingurumen-inpaktuaren adierazpenaren indarral-
diaren luzapena ebatzi gabe, ulertuko da ezetsi
egin dela luzapenaren eskaera.

5. Emandako epea iragaten bada proiektuaren
edo jardueraren betearazpena bukatu gabe,
sustatzaileak berriz ere hasi beharko du proiektua-
ren ingurumen-inpaktuaren ebaluazioaren proze-
dura, eta ezin izanen da beste luzapenik eskatu.

42. artikulua. Ingurumen-inpaktuaren
txostenaren indarraldia.

1. Ingurumen-inpaktuaren txostenak bere inda-
rra galduko du eta berezko dituen ondoreak sor-
tzeari utziko dio, baldin eta dagokion egunkari ofi-
zialean argitaratu ondoren ez bada proiektuaren

edo jardueraren betearazpena lau urteko epean
amaitu.

2. Berariazko araurik ez badago, ulertuko da
proiektuaren betearaztea amaitu dela obraren
amaierari buruzko ziurtagiria eskuratzen denean.

3. Lehenengo apartatuan jasotako kasuetan,
sustatzaileak berriz ere hasi beharko du proiektua-
ren ingurumen-inpaktuaren ebaluazioaren izapi-
dea, eta ezin izanen du inongo luzapenik eskatu.

lll. KAPITULUA
Ingurumen-baimen integratua

43. artikulua. Araubide juridikoa eta prozedura

1. Ingurumen-baimen integratua Estatuko oina-
rrizko legerian ezarritakoari egokituko zaio, salbu
eta kapitulu honetan adierazitakoaren aurkakoa
denean.

2. Ingurumen-baimen integratua eduki beharko
dute ingurumen-ebaluazioari buruzko Estatuko
oinarrizko araudian eta gaiari buruzko haren gero-
ko garapen autonomikoetan —oinarrizko arauak
finkatutako mugen barruan emandakoetan— aipa-
tutako instalazio, proiektu eta jarduerek.

3. Estatuko araudian ingurumen-organoari
buruz agertzen diren aipamenak ulertu behar da
Nafarroako Ingurumenaren Institutuari buruz egi-
nak direla, Nafarroako Foru Komunitatearen
kasuan.

4. Ezin izanen da obra-lizentziarik eman ingu-
rumen-ebaluazioaren menpekoak diren jarduere-
tarako ingurumen-ebaluaziorako kasuko tresna
ematen ez den bitartean.

44. artikulua. Ingurumen-baimen integratua
behar duten jarduerak hastea edo berritzea.

1. Ezin izanen da ingurumen-baimen integra-
tua behar duen jarduerarik egin horretarako bai-
mena ematen zaion arte.

2. Ezin izanen da ingurumen-baimen integratu-
rik eman, lehenagotik ingurumen-ebaluazioari
buruzko aldeko ebazpenik eman ez bada.

3. Ingurumen-baimen integratua eman beharko
da gainerako baimen, lagapen edo jarduera zein
instalazioa ezarri edo ustiatzeko behar den beste
edozein gaikuntza eman baino lehen.

4. Inongo jarduera edo instalazio ezin izanen
da funtzionatzen hasi ingurumen-zerbitzuek XI.
tituluan ezarritako neurri zuzentzaileen eraginkor-
tasuna egiaztatu arte, erregelamendu bidez ezar-
tzen den prozedurari jarraituz.

45. artikulua. Ingurumen-baimen integratuaren
aldaketa.

1. Ingurumen-baimen integratua aldatzeko pro-
zedura ofizioz nahiz sustatzaileak eskatuta hasi
ahalko da.

2. Ingurumen-baimen integratuan ezarritako
baldintzak ofizioz aldatu ahalko dira, kalte-ordaina
jasotzeko eskubiderik gabe, honako kasu haue-
tan:

a) Instalazioak sortutako kutsadurak agerian
uzten duenean emisioen muga-balioak edo bai-
menaren beste baldintza batzuk berrikustea
komeni dela.

b) Eskueran dauden teknikarik onenetan alda-
keta garrantzitsuak izatearen ondorioz, emisioak
nabarmen murriztea dagoenean, gehiegizko kos-
terik ezarri gabe.

c) Prozeduraren edo jardueraren fun-
tzionamenduaren segurtasunak beste teknika ba-
tzuk erabiltzera behartzen duenean.

d) Irizten zaionean baimenaren baldintzak
berrikustera behartzen duten gorabeherak agertu
direla gerora. Aldaketa jabari hidrauliko publikora
egiten diren isurien baldintzen gainekoa denean,
arroko erakundeari isuriaren baldintzen gaineko
beste txosten lotesle bat eskatu beharko zaio.

e) Instalazioari aplikatzekoa zaion indarreko
legeriak hala eskatzen duenean.

3. Erregelamenduz zehaztuko da ingurumen-
baimen integratua aldatzeko prozedura, instala-
zioaren funtsezko aldaketaren ondorioz ala beste
arrazoiren baten ondorioz.

46. artikulua. Ingurumen-baimen integratuaren
indarraldia.

Ingurumen-baimen integratua zortzi urteko
gehienezko epe baterako emanen da, eta epe hori
iraganda berritu eta, nolanahi ere, gaurkotu behar-
ko da.

47. artikulua. Ingurumen-inpaktuaren ebalua-
zioaren eta ingurumen-baimen integratuaren arte-
ko lotura.

Ezin izanen da ingurumen-baimen integraturik
eman ez eta, kasua bada, industrietarako baimen
substantiborik ere, aldez aurretik ingurumen-
inpaktuaren adierazpenik eman ez bada; horren
xedea da horien baldintzak lehenengoen edukian
sarturik egon daitezela.

IV. KAPITULUA
Jarduera sailkatuaren lizentzia

48. artikulua. Kontzeptua eta xedea.

1. Jarduera sailkatuaren lizentzia ingurumen-
arloko tokiko organoak emandako ebazpena da,
ingurumenean eta hiri ingurunean, segurtasun edo
osasun publikoan eta ondare historikoan inpaktu
bat sor dezaketen jardueretarako eta instalazioe-
tarako aginduzkoa eta aldez aurrekoa dena.

2. Udalaren ingurumen-arloko esku-hartzearen
araubide horren menpean jarriko dira pertsonen-
tzat, ondasunentzat edo ingurunerako arrisku,
kalte edo eragozpenak eragin ditzaketen jarduera
guztiak eta instalazio guztien ezarpena edo fun-
tzionamendua, ez ingurumen-inpaktuaren ebalua-
zioa, ez ingurumen-baimen integratua behar ez
dutenak.

3. Halaber, ingurumenaren arloko tokiko esku-
hartzearen araubidearen menpean jarriko da
aurreko apartatuan aipatutako jardueren eta insta-
lazioetako ezarpenaren eta funtzionamenduaren
funtsezko aldaketa.

4. Jarduera sailkatuaren lizentzia eman, aldatu
edo berrikusi ahalko da beste administrazio esku-
dun batzuenak izan eta legez eskatzen diren
esku-hartze administratiboko beste ekintza batzuk
aldez aurretik eduki gabe. Hori, aldi berean, ez da
eragozpena izanen beste gisa batzuetako baimen
edo emakidetarako; esate baterako urari buruzko
araudian agindutakoak.

5. Ezin izanen da lizentzia behar duen inongo
jarduera hasi edo instalazioa funtzionatzen jarri
ingurumen zerbitzuek egiaztatu gabe lege hone-
tan ezarritakoaren arabera eskatzen diren neurri
zuzentzaileen eraginkortasuna, erregelamendu
bidez zehazten den moduan.

6. Jarduera sailkatuaren lizentziak ingurumena
babesteko, suteen prebentziorako eta osasuna
babesteko beharrezkoak diren aginduak jasoko
ditu, eta, kasua bada, emisioaren muga-balioak
eta bidezkoak diren kontrol- eta berme-neurriak
zehaztuko ditu.

49. artikulua. Jarduera sailkatuaren lizen-
tziaren xedea.

Honako hau da jarduera sailkatuaren lizen-
tziaren xedea:

a) Jatorrian prebenitzea edo/eta gutxitzea ku-
tsadura akustikoa; hondakinen sorrera; substan-
tzia kutsatzaileen emisioa airera, uretara edo lur-
zorura edo lurpera; dardarak, eta aurreko
paragrafoan aipatutako jardueretatik datozen
arrisku edo eragozpenen sorrera.

b) Osasun publikoaren eta ingurumenaren
arloko prebentzio- eta babes- arrazoiengatik edo
ondasunetan, oro har, eta ondare artistikoan,
bereziki, gerta daitekeen eraginarengatik esku
hartzen duten organoen irizpideak eta aginduak
bateratzea.

c) Udalaren eskumenen eremuko jarduerak
direla-eta baliabide naturalen arrazoizko erabilera
arautzea, eta behar diren baldintzak ezartzea
ingurunea prebentzioaren bidez babesteko.

50. artikulua. Prozedura.

Erregelamendu bidez zehaztuko da jarduera
sailkatuaren lizentzia emateko aplikatzekoa den
prozedura; honako arau hauek bete beharko ditu:

a) Eskaera, sustatzaileak sinaturik egonen
dena, jarduera edo instalazioa egitea proiektatuta
dagoen udal-mugarteari dagokion toki entitatean
aurkeztuko da.

b) Eskaerarekin batera honako dokumentazio
hau aurkeztu beharko da, gutxienez ere:

Lehena. Teknikari eskudunak egindako eta
sinatutako proiektua, zeinak ingurumenari buruzko
oroitidazki bat izanen baitu; honako hauek deskri-
batuko dira oroitidazkian: instalazioa edo jarduera,
ingurunean duen eragina, prebentzio-neurriak eta
ingurumeneko eragin negatiboetarako neurri
zuzentzaileak.

Bigarrena. Honako hauei buruzko aginduzko
dokumentazioa: suteen prebentzioa, ondare histo-
rikoaren babesa, osasunaren babesa eta honda-
kin eta isurien sorrera, eta atmosferarako eta lur-
zorurako emisioak.

Hirugarrena. Obra-lizentzia lortzeko eskatzen
den dokumentazioa, baldin eta beharrezkoa bada.

c) Toki entitateak organo substantibo eskudu-
nei aldeko txosten bat eskatuko die arestian aipa-
tutako alderdiei buruz eta, bereziki, herritarren
osasunaren eta segurtasunaren alderdiei buruz;
halaber, aldeko txostenak eskatuko dizkio jardue-
rarekin lotutako alderdietan eskumenak dauzkan
edozein administrazio edo organismori.

d) Udalerri konposatuetan, txostena eskatuko
zaie kasuan kasuko kontzejuei.

e) Toki entitateak eskaera eta harekin datorren
dokumentazioa eta eskatutako txosten guztiak
hilabetez jendaurrean jarri eta interesdunei en-
tzunaldia emanen die; horretan, salbuespena iza-
nen dira araudi indardunaren arabera konfiden-
tzialtasun-araubideak babestuta dauden
dokumentu eta datuak.

f) Jasotako alegazioak ebatzi ondoren, jardue-
raren lizentzia emateko edo ukatzeko ebazpenak,
zeina eskatzaileari eta Foru Komunitateko inguru-
men-organoari jakinarazi beharko baita, amaiera
ematen dio prozedurari. Ebazpena gehienez ere
lau hilabeteko epean eman beharko da, eskaera
aurkezten denetik kontatzen hasita.

g) Jarduera sailkatuaren lizentzia ematen duen
ebazpenak, beste gai eta baldintza batzuen arte-
an, gehieneko epe bat ezarriko du jarduera haste-
ko edo instalazioaren obren exekuzioa amaitzeko,
obra-amaieraren ziurtagiriaren bitartez. Epe horiek
ezin izanen dira urtebetetik gorakoak izan.

51. artikulua. Jarduerari uztea eta jarduera
sailkatuaren lizentziaren iraungitzea.

1. Jarduera sailkatuaren lizentziaren titularrak
lizentzia hori eman zuen organoari jardueraren
aldi baterako uztea komunikatu beharko dio uzte
hori gertatu eta hilabeteko epean.

2. Jarduera sailkatuaren lizentziak honako epe
eta kasuetan iraungiko dira:

a) Jarduera, instalazioa edo proiektua ez dene-
an egikaritzen hasten edo haien betearaztea jar-
duera sailkatuaren lizentzia emateko finkatutako
epean guztiz amaitu ez denean; epe hori ez da
sekula bi urtetik gorakoa izanen. Baldin eta epea
ez bada berariaz finkatu, ulertuko da bi urtekoa
dela ingurumen-lizentziaren jakinarazpena egin
denetik kontatzen hasita.

b) Jardueraren edo instalazioaren egikaritzea
bi urtetik gorako epean geratzen direnean.

3. Ingurumen-lizentzien iraungipena haiek
eman zituen organoaren ebazpenez deklaratu
beharko da, behin interesdunari entzunaldia ema-
teko aginduzkoa den izapidea beteta.

52. artikulua. Jarduera sailkatuaren lizen-
tziaren aldaketa.

1. Ingurumen-baimen integratua aldatzeko pro-
zedura ofizioz nahiz sustatzaileak eskatuta hasi
ahalko da.

2. Jarduera sailkatuaren lizentzia aldatu ahalko
da, kalte-ordainerako eskubiderik gabe, foru lege
honetako 45.2. artikuluan aurreikusitako zioenga-
tik.

3. Erregelamenduz zehaztuko da ingurumen-
baimen integratua aldatzeko prozedura, instala-
zioaren funtsezko aldaketaren ondorioz ala beste
arrazoiren baten ondorioz.

53. artikulua. Tokiko arau-garapena

1. Toki entitateek ordenantza bidez arautu
beharko dituzte instalazioetan eta jardueretan foru
lege honetan ezarritakoaren arabera errespetatu
behar diren baldintza orokorrak, hartara pertsonen
lasaitasuna, segurtasuna eta ongizatea berma-
tzeko, bai eta ingurumena eta haren ondasunak
babesteko ere; hori ez da eragozpena izanen
lokalizazioari eta kokapenei buruzko hirigintza-
arauek eta aplikatzekoa den gainerako legeria
orokorrak ezarritakoa betetzeko.

2. Toki entitateak amaierako onespena eman
baino lehen, ingurumenaren arloko organo esku-
dunak ordenantza-proiektuari buruzko aldez
aurretiko txostena eman beharko du, ingurumen-
alderdi guztietan legezkoa dela bermatzearen
ondore hutsetarako.

3. Udal ordenantzek inolaz ere ezin izanen
dute, kasua bada, foru lege honetan edo haren
erregelamendu bidezko garapenean aurreikusita-
koez beherako ingurumen-babeseko neurririk eza-
rri.

V. KAPITULUA
Erantzukizunpeko adierazpena

54, artikulua. Aplikazio eremua, baldintzak eta
ondoreak.

1. Erantzukizunpeko adierazpena interesdunak
eta ardura duten teknikariek izenpetutako doku-
mentua da, zeinean adierazten baitute, beren
erantzukizunaren menpean, bete egiten direla
eskubide bat edo ahalmen bat aitortzeko edo
egikaritzeko araudi indardunean ezarritako baldin-
tzak, hori egiaztatzen duen dokumentazioa bada-
goela, eta konpromisoa hartzen duela hura bete-
tzeko aitorpen edo egikaritze horrek berez irauten
duen denboran. Aurreikusita dauden eran-
tzukizunpeko adierazpenen kasuan, adierazpenak
berariaz aipatu beharko du, kasuan-kasuan, ingu-
rumen-inpaktuaren ebaluazioan, ingurumen-bai-
men integratuan edo ingurumen-lizentzian ezarri-
tako betekizunen betetzea.

2. Nolanahi ere, aurreko paragrafoan aipatuta-
koak berariaz jasota egon beharko dira, argitasu-
nez eta zehaztasunez, kasuko erantzukizunpeko
adierazpenean.

3. Erantzukizunpeko adierazpena interesdunak
eta teknikari arduradunek sinatu beharko dute foru
lege honen 32. artikuluan aurreikusitako ondoree-
tarako.

4. Erantzukizunpeko adierazpenak aurkezteak
aukera emanen du, oro har, proiektu edo instala-
zio bat abian jartzeko edo jarduera bat hasteko,

aurkezten diren egunetik hasita; hori ez da era-
gozpena izanen kasuan-kasuan eskudun diren
administrazio publikoek esleituta dauzkaten
egiaztatze-, kontrol- eta ikuskatze-
ahalmenetarako.

5. Toki entitateek jendearen eskura eduki
beharko dute erantzukizunpeko adierazpenaren
eredu bat.

55. artikulua. Jarduerari uztea.

Titularrak organo eskudunari komunikatu
beharko dio jarduerari utziko diola, uzte hori gerta-
tu eta hilabeteko epean.

VI. TITULUA
Ingurumenaren arloko erantzunkidetasuna
eta lankidetza

. KAPITULUA
Ingurumena aldezteko jarduketak

56. artikulua. Jarduketetarako laguntza.

1. Foru Komunitateko administrazioek bai eko-
nomikoki, bai beste bide batzuen bitartez lagundu-
ko diete irabazi asmorik gabeko entitateei inguru-
mena aldezteko beren jarduketetan Foru
Komunitatearen lurraldean; horren barne dira jar-
duketa administratibo eta judizialak.

2. Jarduketa judizialen kasuan, laguntza eko-
nomiko hori baietsitako asmoen proportzioan ego-
nen da, laguntza ekonomikoa jaso dezakeen pro-
zeduraren kostuari dagokionez.

3. Foru Komunitateko Administrazioak bere
aurrekontuetan berariazko partida bat edukiko du,
behar den zuzkidurarekin, aurreko apartatuetan
adierazitako ondoreetarako.

4. Baldin eta aipatutako partida guztiz beteara-
zi gabe badago aurrekontu-ekitaldi bakoitzeko
azken hilabetean, eta ez bada aurreikusten haie-
tan dauden zenbatekoak erabiltzea xede duten
jarduerarako, ingurumena aldeztearekin lotutako
beste jarduketa batzuk aurrera eramateko erabili
ahalko dira.

Il. KAPITULUA
Ingurune fisikoaren eta
jasangarritasunaren babesa

57. artikulua. Ingurune fiskoa babesten duen
pertsona eta ingurumena babesten duen per-
tsona.

1. Ingurune fisikoa babesten duen pertsonaren
eta ingurumena babesten duen pertsonaren figu-
rak sortzen dira, bai lurraldeko ingurunearen eta

ingurune fisikoaren zaintzan, babesean eta
hobekuntzan erantzunkidetasuna sustatzeko, bai
herritarren eta entitate publiko zen pribatuen kon-
promisoa eta parte-hartzea bultzatzeko ere Foru
Komunitateko ingurumenaren hobekuntza eta
jasangarritasuna direla eta.

58. artikulua. Ingurune fisikoa babesten duen
pertsona.

1. Ingurune fisikoa babesten duen pertsonaren
izaera izanen dute honako baldintza hauek bete-
tzen dituzten pertsona fisiko edo juridiko guztiek:
lurrak erabili edo ustiatzeko zilegitasuna ematen
dien behar adinako titulua izatea, eta beren oniba-
rrean gara daitezkeen jardueretarako baldintza
gisa edukitzea ingurumena, habitatak eta natur
baliabideak, bai eta haietan bizi diren espezieak
ere, babestea eta hobetzea, nahiz eta horrek
errentagarritasun-galera bat ekarri beren ustiate-
gian edo hartaz gozatzean.

2. Aurreko apartatuan aipatutako pertsonek
ingurune fisikoa babesten duten pertsonaren izae-
ra hartuko dute Nafarroako Ingurumenaren Institu-
tuarekin kasuko lankidetza-hitzarmen bat sinatuz.

3. Aurreko apartatuan aipatzen diren hi-
tzarmenek interesdunek beren gain hartutako
betebeharrak eta Foru Komunitateko Administra-
zioak bere gain hartutakoak zehaztuko dituzte,
honako gutxieneko eduki honekin:

a) Legeria indardunaren indarrez eskubide
diren erabilera eta aprobetxamenduak baldintza-
tzeko eta haiek egiteko modua ingurumenaren
ikuspuntutik egokitzeko hartzen diren konpromiso-
ak, edo biodibertsitatearen kontserbazioan edo
lurraldean presente dauden eta balio handiena
duten natur baliabideen leheneratzean aktiboki
parte hartzeko konpromisoak.

b) Foru Komunitateko Administrazioak bere
gain hartutako konpromiso eta kalte-ordainak,
interesdunek beren gain hartutakoen arabera.
Aurreikusitako kalte-ordainek aurrekontu-edukia
dutenean, hitzarmenaren eraginkortasuna dago-
kion aurrekontuaren onespenaren menpean ego-
nen da.

c) Berritzearen iraupena eta baldintzak.

d) Berariaz adieraztea ezen ingurune fisikoa
babesten duen pertsonak hitzarmenaren ez-bete-
tzeren bat egitekotan, Administrazioak hura egiaz-
tatu duenean eta interesdunak behar den errekeri-
menduaren jakinarazpenetik bi hilabeteko epean
hura zuzendu ez badu, berekin ekarriko duela,
ordenamendu juridikotik ondoriozta daitezkeen
gainerako ondorioez gainera, ingurune fisikoaren
laguntzailearen izaera eta figura horrek dauzkan

onurak galtzea, ez-betetzea egin zen egunetik
aurrerako ondoreekin.

4. Arau honek aipatzen dituen hitzarmen guz-
tiak Nafarroako Aldizkari Ofizialean argitaratuko
dira.

5. Arau honetan araututako hitzarmenen sina-
duratik datozen neurri eta pizgarriak bateragarriak
izanen dira beste pizgarri batzuekin edo inguru-
menaren babesa sustatzeko beste neurri ba-
tzuekin.

59. artikulua. Foru Komunitateko ingurumena
babesten duen pertsona.

1. Gisa guztietako baliabideak jartzeko eta
lurralde- eta ingurumen-izaera duten jarduketa eta
proiektuetan Foru Komunitateko administrazio
eskudunekin lankidetzan jarduteko konpromisoa
hartzen duten pertsona fisiko zein juridikoek,
beren borondatez ingurumenaren eta jasangarrita-
sunaren laguntzaileen erregistroan izena emanda
daudenek, Foru Komunitateko ingurumena babes-
ten duen pertsonaren izaera eduki ahalko dute.

2. Foru Komunitateko ingurumena babesten
duen pertsonaren izaerak lehentasuna emanen du
laguntza publikoak eta diru-laguntzak lortzeko
ingurumenaren babeslea izatearekin lotutako
ingurumen-babeseko neurriak direla eta.

3. Ingurumena babesten duen pertsonaren
izaera aintzat hartu beharko da Foru Komunitate-
ko administrazio publikoek eta sektore publikoko
entitateek egiten dituzten kontratuak adjudika-
tzerakoan eta gaikuntza ematen duten titulu admi-
nistratiboak ematerakoan, halakoek norgehiagoka
bidez eman beharreko emakidak edo baimenak
lortzearekin lortutako kontratu edo jardueren deial-
dietan. Ondore horietarako, administrazio-klausula
partikularren pleguek eskaintzak baloratzeko
aurreikusitako gehieneko puntuazioaren % 5 bir-
tarte emanen diete Foru Komunitateko lurraldea-
ren eta ingurumenaren babeslearen izaera
egiaztatzen duten lizitatzaileei, halakoen gisara
egin dituzten ekarpenen arabera.

lll. KAPITULUA
Ingurumena hobetzeko beste
akordio boluntario batzuk

60. artikulua. Sustapena

1. Foru Komunitateko administrazio publikoek
sustatuko dute borondatezko akordioak egin daite-
zela ingurumenaren arloa dela-eta legez ezarrita-
ko baldintzak hobetzeko.

2. Borondatezko akordioak honako hauek izan
ahalko dira:

a) Eragile ekonomiko eta sozialen eta Foru
Komunitateko administrazio publikoen artean
egindako akordioak.

b) Pertsona fisiko zein juridikoen eta Foru
Komunitateko administrazio publikoen artean
ingurumena babesteko egindako akordioak, aurre-
ko kapituluan araututako hitzarmenak direla-eta
jasotakoez beste eduki eta helburu batzuekin.

¢) Industria-sektoreak, beste sektore ekonomi-
koek edo sektore sozialek Foru Komunitateko
Administrazioa edo Foru Komunitateko beste
administrazio batzuk osatzen dituzten organoeta-
ko batekin hartutako konpromisoak, Nafarroako
Ingurumenaren Institutuak aldeko txostena eman
ondoren.

3. Akordioak lotesleak izanen dira haiek
izenpetzen dituzten aldeentzat.

4. Enpresek borondatezko akordioak egiteko
kasuan, enpresa horiek langileen legezko
ordezkaritzari informatuko diote borondatezko
akordioen xedeari eta edukiari buruz haiek egin
baino lehen.

5. Bereziki sustatuko da Foru Komunitateko
administrazio publikoen menpeko enpresek eta
sozietateek erabaki hauek har ditzatela.

IV. KAPITULUA
Borondatezko kontrolak

61. artikulua. Tipologia.

1. Eragile ekonomiko eta sozialek borondatez-
ko kontrolak egin ahalko dituzte beren borondatez,
honako tresna hauetatik edozeini atxikitzearen
bidez:

a) Ingurumen-kudeaketako eta -auditoriako sis-
tema bati beren borondatez atxikitzen zaizkion
erakundeei buruzko araudi indardunean aurreiku-
sita dauden ingurumen-kudeaketako sistemak.

b) 1ISO edo UNE nazioarteko arau teknikoek
araututako ingurumen-kudeaketako sistema.

c) Produkzio eta etiketatze ekologikoak.

d) Jarduera ekonomikoaren diagnostiko bat lor-
tzea helburu duten ingurumen-auditoriak, honako
hauei dagokienez: kutsatzaileen emisioa, hondaki-
nen produkzioa, lehengaien, energiaren eta ura-
ren kontsumoa eta ingurumen-arloko legeria
indardunaren betetze-maila, bai eta auditatutako
jarduerak eskatzen den ingurumen-kudeaketa
segurtatzeko daukan gaitasuna ere. Xedea da jar-
duera ekonomikoen emaitzen hobekuntza jarrai-
tua sustatzea, ingurumenari dagokionez.

2. Administrazio publikoek ere beren jarduera
aurreko apartatuan aipatutako borondatezko kon-
trolen menpean jarri ahalko dute.

3. Nafarroako Ingurumenaren Institutua izanen
da borondatezko kontrol horiek sustatzeko eta
haren aplikazio zuzena zaintzeko eskumena iza-
nen duena.

62. artikulua. Borondatezko kontrolak antola-
menduetan eta enpresa txiki eta ertainetan.

Nafarroako Ingurumenaren Institutuak laguntza
ekonomikoak eman ahalko ditu sustatze aldera
antolamenduak eta enpresa txiki eta ertainak
aurreko artikuluan aipatutako borondatezko kon-
troleko metodoetatik edozeini atxiki dakizkiola.

63. artikulua. Ingurumen-egiaztatzaileak
ziurtatzeko entitateak.

1. Foru Komunitateko Administrazioak inguru-
men-egiaztatzaileak ziurtatzeko eta gainbegira-
tzeko entitateak izendatu edo aitortu ahalko ditu;
halakoek Europako araudian edo Estatuko oina-
rrizko araudian eskatutako baldintzak bete behar-
ko dituzte.

2. lzendapen hori erretiratuko da, entitateari
entzunaldia emanda, azken horrek ez dituenean
betetzen bere ziurtatzea edo aplikatzekoa den
araudian ezartzen zaizkien eginkizun edo betebe-
harrak determinatu zituzten baldintzak.

64. artikulua. Ingurumen-kudeaketako siste-
men eta ingurumen-auditorien sustapena

1. Foru Komunitateko Administrazioak sustatu-
ko du enpresetan ingurumen-kudeaketako siste-
mak ezar daitezela, eta laguntza ekonomikoak
eman ahalko ditu sustatze aldera antolamenduak
eta enpresa txiki eta ertainak aurreko artikuluetan
aipatutako borondatezko kontroleko metodoetatik
edozeini atxiki dakizkiola.

2. Administrazio publikoek aurreko apartatue-
tan jasotako borondatezko kontrol-sistemak eta
auditoriak ezarriko dituzte enpresen eta sozietate
publikoen ingurumen-kudeaketa ebaluatzeko.

3. Administrazio publikoek sustatuko dute ingu-
rumen-auditoriak edo ekoauditoriak egin daitezela,
jarduera ekonomikoak garatzen dituzten enpresen
ingurumen-kudeaketa ebaluatzeko sistema gisa,
eta dagokien jendaurreko informazioa ere eman
dadila.

4. Ingurumen-auditoriak egitea baldintza bat
izan ahalko da laguntzak eta diru-laguntzak edo
kenkari fiskalak jasotzeko.

32

V. KAPITULUA
Nafarroako Foru Administrazioaren inguru-
men-kalitatearen bereizgarria

65. artikulua. Bereizgarria eskuratzeko baldin-
tzak.

1. Nafarroako Ingurumenaren Institutuaren
ingurumen-kalitatearen bereizgarria sortzen da
honako baldintza hauek betetzen dituzten
enpresentzat edo/eta profesionalentzat:

a) Foru Komunitatean instalazioak edukitzea
eta bertan produktuak fabrikatu eta saltzea edo
zerbitzuak ematea.

b) Ziurtatzea beren jardueran kudeaketa-eki-
men garrantzitsuak eramaten ari direla aurrera
merkatuan jartzen dituzten produktu edo zerbi-
tzuen produkzio- eta kalitate-prozesuetako etekin
ekologikoa hobetzeko, ingurumen-terminoetan
esanda; honako hauek, esate baterako:

Lehena. Produkzio-prozesuaren ingurumen-
inpaktua gutxitzea.

Bigarrena. Norberaren borondatez jartzea
akordioen menpean edo borondatezko kontroleko
tresnei atxikitzea; esate baterako, foru lege honen
titulu honetan araututakoei.

Hirugarrena. Berrikuntza eta inbertsio aipaga-
rria produkzio-prozesuetan gutxiago kutsatzen
duten teknologietan.

Laugarrena. Txosten zorrotz eta auditatuak
argitaratzea garapen jasangarriaren helburuak lor-
tzeko edo aztarna ekologikoa gutxitzeko egiten
diren ekarpen aipagarriei buruz.

2. Gutxienez ere urtean behin berrikusiko da
eutsi egiten zaiela kalitatearen bereizgarria ema-
tea ekarri zuten inguruabarrei.

66. artikulua. Helburuak.

Honako helburu hauek ditu Nafarroako Inguru-
menaren Institutuaren ingurumen-kalitatearen
bereizgarriak:

a) Sustatzea enpresek inbertsioak egin di-
tzatela honako baldintza hauek betetzen dituzten
produktu eta zerbitzuen sustapenean, diseinuan,
produkzio eta merkaturatzean, erabileran eta kon-
tsumo efizientean:

Lehena. Erraztea hondakinen sorrera ahal den
txikiena izan dadila eta azpiproduktuen, gaien eta
haietan dauden substantzien berreskurapena eta
berrerabilpena.

Bigarrena. Haiek produzitzea berrerabilitako
edo birziklatutako azpiproduktuekin, gaiekin edo

substantziekin, edo baliabideen —bereziki uraren
eta energiaren— aurrezkia dakartenekin.

b) Erabiltzaileei edo kontsumitzaileei enpresei
buruzko informazioa ematea, garapen jasangarria-
ren helburuak lortzeko egiten duten ekarpenari
dagokionez, bai eta merkatuan jartzen dituzten
produktu eta zerbitzuen kalitateari dagokionez ere,
ingurumenarekin daukaten elkarreragina dela eta.

67. artikulua. Bereizgarriaren erregulazioa.

Erregelamendu bidez ezarriko da bereizgarri
hori zein kategoriatan sailkatu ahalko den, hura
emateko irizpideak, hura erabiltzeko baldintzak
eta hura emateko prozedura; halaber, bereizgarria
edukitzea berrikusteko, eteteko edo errebokatzeko
prozedurak ezarriko dira.

68. artikulua. Laguntzak eta zerga-onurak.

1. Administrazio publikoek kontratazio publiko-
ko prozeduretan baloratu beharko dute lizita-
tzaileek ingurumen-kalitatearen bereizgarria lor-
tzea eta mantentzea, foru lege honen 59.3
artikuluan ezarritako baldintzetan.

2. Halaber, administrazio publikoek laguntzak
eta zerga-onurak eman ahalko dizkiete inguru-
men-kalitatearen bereizgarria dutenei.

69. artikulua. Kalitatearen bereizgarria gal-
tzea.

Kalitatearen bereizgarria kenduko zaie hura
emateko inguruabarrak jada ez dauzkaten per-
tsona edo entitate guztiei; hori, halere, ez da era-
gozpena izanen kasuko zehapen-prozedura
izapidetzeko, baldin eta arau-hauste administrati-
bo bat egin bada.

VI. KAPITULUA
Erregistroa

70. artikulua. Erregistroa eta publizitatea.

1. Ondoren aipatzen direnak erregistro publiko
batean inskribatuko dira, eta publikoak izanen
dira, araudi indardunean aurreikusitako mugekin:

a) Titulu honen Il. kapituluak eta haren aurretik
datozen artikuluek aipatzen dituen hitzarmen edo
konpromisoak, Nafarroako Ingurumenaren Institu-
tuarekin sinatuta daudenak, dagokien kategorian,
haiek izenpetu dituztenak identifikatuta. Dokumen-
tu horiek izenpetzen direnetik 15 eguneko epean
inskribatu beharko dira. Erregistroan, halaber,
luzapenak, gorabeherak edo ingurune fisikoaren
edo jasangarritasunaren laguntzailea den per-
tsonaren izaera galtzea jaso beharko dira.

b) Beste gisa bateko akordio eta konpromiso
sinatuak, zeinak titulu honen lll. kapituluan arautu-

ta baitaude. Erregistro honi, Foru Komunitateko
Administrazioaren organoei eta erkidego horreta-
ko gainerako administrazioei jakinarazi beharko
zaie akordio eta konpromiso horiek badaudela,
haiek egin direnetik gehienez ere 15 eguneko
epean.

¢) Ingurumen-kudeaketako eta ingurumen-
auditorietako sistemen menpe edo haiei atxikita
dauden edo aitortutako ingurumen-kudeaketako
sistemaren bat ezarrita duten zentroen identifika-
zioa —horiek titulu honen V. kapituluan aipatuta
daude—, bai eta auditorien emaitzak ere; azken
horiek jendaurrean jarriko dira haietatik datorren
diagnostikoaren bitartez.

d) Nafarroako Ingurumenaren Institutuaren
ingurumen-kalitatearen bereizgarria duten enpre-
sak edo profesionalak.

2. Erantzunkidetasuneko eta ingurumen-lagun-
tzako tresna horietako baten menpean dauden
pertsona edo entitate guztiek inguruabar horren
publizitatea egin ahalko dute, herritarrei informa-
tzeko; bereziki, publizitatea egin ahalko da inguru-
men-kalitatearen bereizgarria edukitzeari buruz.

VIl. TITULUA
Natur baliabideen babesa

71. artikulua. Biodibertsitatea eta jasangarrita-
suna.

1. Administrazio publikoek eta gainerako era-
kundeek bultzatutako edozein politikak honako
hauei erreparatu beharko die: biodibertsitatearen
kontserbazioa, natur baliabideen erabilera jasan-
garria eta baliabide horien erabileratik datozen
onuretako parte-hartze zuzen eta ekitatiboa.

2. Xede hori erdiesteko, administrazio publiko-
ek, arloz arloko politiken diseinuan eta plangin-
tzan, honako hauek hartu beharko dituzte kon-
tuan:

a) Kontserbaziorako eta erabilera jasangarrira-
ko garrantzitsuak diren dibertsitate biologikoko
elementu desberdinak identifikatzen dituen analisi
edo azterlan bat egitea; horretan, adierazleak eta
balorazio-irizpideak definituko dira, eta elementu
horietako bakoitza dela-eta gertatzen diren arris-
kuak xehakatuko dira.

b) lldo estrategikoak, planak eta programak
prestatzea biodibertsitatea kontserbatzeko eta
natur baliabideen erabilera jasangarrirako, kon-
tuan hartuta bereziki aurreko letran aipatutako
analisian edo azterlanean jasotako jarraibideak.

c) Arriskuren bat duten biodibertsitate-
elementuak kontserbatzeko neurriak proposatu

eta betearaztea; besteak beste, honako hauek
ezarriko dira: elementu bakoitzaren bilakaerari
buruzko datu-baseak, biodibertsitatearen korrido-
reak, bereziki babestutako eremuak eta espezie
aloktonoen eta genetikoki aldarazitako organismo-
en sarrerari buruzko kontrolak.

d) Biodibertsitateari eragindako kalteak
konpontzeko neurriak betearaztea, ahal den neu-
rrian; habitat degradatuak birgaitzea eta lehenera-
tzea, eta mehatxatuta dauden landarediko eta fau-
nako espezieak kontserbatzea.

e) Dibertsitate biologikoaren kon-
tserbazioarekin, konpontzearekin eta erabilera
jasangarriarekin lotutako ikerketa sustatzea, eta
interes-arloetako adituak prestatzea biodiber-
tsitatearen ezagutzan eta kudeaketan.

f) Beharrezkoak edo gomendagarriak diren
lankidetzako eta koordinazioko neurri guztiak har-
tzea.

3. Bai administrazio publikoek, bai edozein per-
tsona fisikok edo juridikok honako hauek egin
beharko dituzte:

a) Erakunde publikoen eta eragile sozialen
konpromisoa eskatu eta sustatzea dibertsitatearen
eta natur baliabideen erabilera jasangarriaren
aldeztea dela eta.

b) Biodibertsitaterako kalteak saihestea eta
behar diren prebentzio-neurriak hartzea hura arris-
kuan egoteari buruzko ezagutzaren bat badagoe-
nean; halaber, kaltea konpontzen laguntzea, hala-
korik eskatu behar zaienean.

c) Herritarrei zuzendutako zabalkundea eta
haien ezagutza eta kontzientziazioa bultzatzea.

d) Lankidetzako programetan parte hartzea eta
laguntzea.

e) Paisaiaren kontserbazioa zaintzea.
72. artikulua. Ingurumen atmosferikoa.

1. Administrazio publikoek, nork bere eskume-
nen eremuan, beharrezkoak diren jarduketa guz-
tiak ezarriko dituzte airearen ingurumen-kalitatea
hobetzeko; horretarako, beste neurri batzuen arte-
an, emisiorako muga-balioak ezarriko dituzte, eta
haien betetzea kontrolatuko dute.

2. Nafarroako Gobernuak “Airearen kalitatea-
ren eta hura babesteko neurrien informazio-sarea”
sortuko du, Ingurumen Informazioaren Sarearen
berariazko atal gisa.

3. “Airearen kalitatearen eta hura babesteko
neurrien informazio-sarean” honako datu hauek
argitaratuko dira:

a) Airearen kalitatea zehazteko aintzat hartzen
diren parametroei buruzko informazioa, bai eta
aire-kalitate onargarri bat edukitzeko parametro
horien gehieneko eta gutxieneko balioak ere.

b) Airearen kalitateari buruz Foru Komunitate-
ko lurraldeko hainbat puntutan egindako aldizkako
neurketen emaitzak; horren lanketa natur baliabi-
deen babesa arautuko duen foru legean garatu
eta finkatuko da, aintzat hartuz atmosferaren kali-
tatea dela-eta Foru Komunitatean dauden eremu
desberdinak.

c) Airearen kalitatea dela-eta garrantzia duten
gorabeherak.

d) Ingurumen-kalitatea hobetzeko hartu edo
betearazi behar diren aparteko neurriak, kalitate
horrek arrisku edo kalte aipagarria duen egoere-
tan.

4. Toki entitateek Nafarroako Ingurumenaren
Institutuari igorriko diote airearen kalitateari buruz
daukaten informazioa, “Airearen kalitatearen eta
hura babesteko neurrien informazio-sarean” jaso
dezan.

5. Airearen kalitate egokiaren atalaseak gaindi-
tzen diren kasuetan edo haiek gainditzeko bereha-
lako arriskua dagoenean, Nafarroako Ingurumena-
ren Institutuak informazio hori herritarren artean
zabalduko du, zehaztuz, gainera, pertsonen
edo/eta animalien eta landareen —bereziki giza
kontsumorako direnen— osasunerako kalteak sai-
hesteko hartu beharko liratekeen prebentzio-
neurriak.

6. Halaber, Nafarroako Ingurumenaren Institu-
tuak aurreko apartatuan aurreikusitako informa-
zioa emanen die ezarritako atalaseak gaindi-
tzeagatik edo arrisku edo kalte aipagarriko
egoerak gertatzen direlako ukituta egon daitezke-
en gainerako autonomia-erkidegoei edo estatuei.

73. artikulua. Ura.

1. Foru Komunitateko administrazio publikoek
uraren kalitatearen maila optimoa bermatuko dute,
hark duen erabileraren arabera eta hartan bizi den
faunaren eta landarediaren arabera; halaber, ber-
matuko dute pertsona fisiko eta juridiko guztiek ur-
ingurumenari buruzko edozein alderdiri buruzko
araudia betetzen dutela.

2. Orobat, Nafarroako Ingurumenaren Institu-
tuari informatuko diote uraren kalitatea dela-eta
detektatzen duten edozein gorabeherari buruz,
institutuak informazio hori helarazi ahal diezaien
ukitutako pertsona fisiko edo juridikoei, interesdun
diren Foru Komunitateko administrazioei eta gora-

behera horiek ukituta egon daitezkeen gainerako
autonomia-erkidego edo estatuei.

3. Nafarroako Ingurumenaren Institutuak neur-
ketak eginen ditu natur baliabideen babesa xehe-
tasunez arautuko duen foru legean zehaztutako
aldizkakotasunarekin eta tokietan, eta horiek
behar bezain adierazgarriak izanen dira lurraldeen
dibertsitatea eta Foru Komunitateko urak direla
eta.

74. artikulua. Lurzorua eta lurpea.

1. Foru Komunitateko administrazio publikoek,
nork bere eskumenen eremuan, zainduko dute
zorrotz bete dadila lurzorua babesteko eta haren
erabilerak erregulatzeko araudia; halaber, zaindu-
ko dute edozein arau-hauste gertatu ondoren ahal
den bezain laster emanen zaiola konponbidea eta
dagokion zehapena ezarriko dela.

2. Lurzoruaren babesa, halaber, oinarrizko
betebehar bat da pertsona fisiko edo juridiko
ororentzat, bereziki edukitzaileentzat edo jabeen-
tzat; horiek, izan ere, dagozkien prebentzio-,
defentsa- eta leheneratze-neurriak hartu beharko
dituzte.

75. artikulua. Argiaren kutsadura.

1. Foru Komunitateko administrazio publikoek
bermatu beharko dute argi-kutsadura pertsonen-
tzat eta biodibertsitaterako kaltegarriak diren mai-
letatik behera dagoela.

2. Arlo honetan, Nafarroako Gobernuak ba-
tzorde tekniko bat sortu beharko du, zeina organi-
koki Nafarroako Ingurumenaren Institutuaren men-
pean egonen baita, eta batzorde horrek analizatu
eta aztertuko ditu eremu eta ordutegi desberdine-
tako argi-kutsaduraren gehieneko onargarriak, eta
azterlan xehakatu bat eginen du Foru Komunitate-
ko argi-kutsaduraren egungo egoerari buruz.

3. Natur baliabideen babesa arautzen duen
foru legeak, behin aurreko apartatuan aipatutako
azterlanak eginda, honako hauek finkatu beharko
ditu: argiaren zonifikazioa, argi-kutsaduraren
gehieneko mugak, ordutegi-xehakatzea barne
dela, erabilerarako mugak eta murriztapenak, era-
gindako kalteen konponbidea eta gainerako admi-
nistrazio publikoek horri buruz dauzkaten eskume-
nak.

76. artikulua. Zarata.

1. Nafarroako Foru Komunitateko administrazio
publikoek behar diren neurriak hartu beharko
dituzte saiheste aldera kutsadura akustikoko
gehieneko maila onargarriak gainditzen direla, eta
bermatuko du kutsadura-mota horri buruzko arau-
dia betetzen dela; halaber, neurriak hartuko ditu,

aurrekoak betetzen ez badira, egoerari konponbi-
dea ahal den azkarrena eman dakion, egin daite-
keen kalte txikiena eraginez.

77. artikulua. Dardarak.

1. Foru Komunitateko administrazio publikoek,
nork bere eskumenen eremuan, kontrolatuko dute
foru lege honetan araututako jarduerek sortzen
dituzten dardarek ez dituztela gainditzen per-
tsonentzat eta ingurumenarentzat kaltegabeak
diren atalaseak.

78. artikulua. Hondakinak.

1. Foru Komunitateko administrazio publikoek
behar diren neurriak hartuko dituzte hondakinen
arloko araudi indarduna betetzen dela bermatu eta
kontrolatzeko.

2. Halaber, edozein pertsona fisikok edo juridi-
kok, pribatuk zein publikok, arriskutsua izan daite-
keen hondakin baten isuriaren berri edo toki des-
egokian biltegiratuta egotearen berri baduenak,
informazio hori Nafarroako Ingurumenaren Institu-
tuari helarazi beharko dio.

3. Nafarroako Ingurumenaren Institutuak
ezagutzera emanen du hondakin arriskutsuak
badaudela, halako moduz non bermatuko baita
isurketa horrek ukitutako pertsona guztien edo
balizko taldeen irispidean egotea informazio hori,
eta hartu beharreko prebentzio-neurriei buruz
informatuko du.

VIIl. TITULUA
Ingurumen-erantzukizuna

79. artikulua. Printzipio orokorrak.

Pertsona fisiko edo juridiko guztiek behar diren
neurriak hartu beharko dituzte ingurumen-kalteak
saihesteko, eta eragindako kalteak konpondu
beharko dituzte, Europako araudian eta gaiari
buruzko Estatuko legeria oinarrizkoan jasotako
kasu eta baldintzetan.

80. artikulua. Arau-garapena eta betearaztea.

Foru Komunitateko Administrazioak legeria
garatzeko eta oinarrizko izaerako araudia betea-
razteko eskumenak egikaritu behako ditu, eta era-
ginkortasun-, koordinazio- eta lankidetza-prin-
tzipioen arabera jokatu beharko du gainerako
administrazio publikoekin.

81. artikulua. Pertsona juridiko publikoen
erantzukizuna.

1. Administrazio publikoek behar diren neurriak
hartuko dituzte bermatze aldera haien menpekoak
diren pertsona juridikoek zorroztasunez eta gero-

ratu gabe betetzen dituztela dagozkien inguru-
men-ardurekin lotutako betebeharrak.

2. Halaber, administrazio publikoek sustatuko
dute haien menpekoak diren pertsona juridikoek,
beren borondatez, onar ditzatela ingurumen-eran-
tzukizunari buruzko araudian aurreikusitakoak
baino zorrotzagoak diren konpromiso eta betebe-
harrak, eta haien betetzea eskatuko dute.

82. artikulua. Kontratazio publikoa.

Nafarroako Foru Komunitateko administrazio
publikoek kontratazio publikoko prozeduretan ain-
tzat hartu beharko dute lizitatzaileengan gerta dai-
tezkeen ingurumen-erantzukizuneko neurrien ez-
betetzeak, eta lizitatzaileek horri buruz eskatzen
zaien informazioa eman beharko dute.

IX. TITULUA
Betearazte-neurriak

83. artikulua. Hertsapen-isunak.

1. Foru lege honetan eta hura garatzen duen
araudian ezarritako prebentzio-, babes-, berrezar-
tze- edo leheneratze-betebeharrak betetzeko
ardura duenak ez dituenean haiek betetzen horre-
tarako ezarritako epean, ingurumen-organoak,
aurrez errekerimendua eginda, erabaki ahalko du
hertsapen-isunak ezartzea, administrazio-proze-
dura erkideari buruzko oinarrizko araudian jasota-
ko kasuetan.

2. Hertsapen-isunak errepikatu ahalko dira,
batetik bestera gutxienez hilabetea iragan bada.

3. Zehazki, atzera ekartzeko edo berrezartzeko
betebeharra gauzatzeko jarritako epeak amaitu
ondoren, hura gauzatu ez bada, ingurumen-orga-
noak bata bestearen atzetik hamabi hertsapen-
isuneraino jartzea erabaki ahalko du, hilabetez,
eta 600etik 6000 eurora bitartekoak, aurreikusita-
ko neurriak zein diren.

4. Hertsapen-isunen zenbatekoa handitzen
joan ahalko da ondoz ondo, egindako arau-haus-
terako aurreikusitako isunaren erdira iritsi arte, eta
honako irizpide hauei begiratuta finkatuko da:

a) Betebeharra betetzen atzeratzea.
b) Nahita edo behin baino gehiagotan egitea.

c¢) Eragindako kalteen izaera eta, zehazki, kal-
teak baliabide eta espazio bakanetan, eskasetan
edo babestuetan eragitea.

5. Ordaintzeko betebeharra duenak ordaintzen
ez badu, hertsapen-isunak premiamenduaren
bidetik eskatu ahalko dira.

6. Hertsapen-isunak eta ezar litezkeen zehape-
nak independenteak eta bateragarriak izanen dira.

84. artikulua. Prebentzio- eta kautela-neurrien,
neurri zuzentzaileen eta leheneratze-neurrien
betearazte subsidiarioa.

1. Funtzionatzen ari den zein aldi batez gelditu-
ta edo behin betiko itxita dagoen ingurumen-arlo-
ko esku-hartzearen menpeko jarduera baten titula-
rrak ez duenean hartzen inolako prebentzio- edo
kautela-neurririk, edo neurri zuzentzailerik, edo
ingurumen-legeria eta ingurumena bera lehenera-
tzeko neurririk, ekintza hori eskatu duen Adminis-
trazio Publikoak, aurretiaz ohartarazita, agindu
hori subsidiarioki gauzatu ahalko du erantzulearen
kargura, Estatuko oinarrizko legerian aurreikusita-
koari jarraituz; egintza subsidiario horren ondo-
riozko gastuak premiamendu-bidetik eskatu ahal-
ko ditu.

2. Betearazte subsidiarioa erantzuleen kontura
eginen da, eta hori ez da eragozpena izanen gerta
daitezkeen gainerako zehapen eta kalte-ordaine-
tarako.

85. artikulua. Premiamendu-bidea.

1. Zehapenen, hertsapen-isunen eta ingurume-
naren leheneratze-jardueren betearazte subsidia-
rioarengatiko gastuen zenbatekoa eta eragindako
kalte-galerengatiko kalte-ordainak premiamendu-
bidez eskatu ahalko dira.

X. TITULUA
Zaintza eta ikuskapena

I. KAPITULUA
Xedapen orokorrak

86. artikulua. Zaintzaren, ikuskapenaren eta
kontrolaren menpeko jarduerak

Honako hauek izanen dira ingurumen-zain-
tzaren, -ikuskapenaren eta -kontrolaren xede:
Nafarroako Foru Komunitatean garatutako edo
ezarritako jarduera, jarduketa eta instalazio guz-
tiak, foru lege honen aplikazio-eremuan sartzen
direnak; administrazio publikoen ingurumen-arloko
esku-hartzea, foru lege hau aplikatuta egiten
dena, eta foru lege honen VI. tituluan araututako
ingurumen-hobekuntzaren arloko eran-
tzunkidetasuneko eta lankidetzako tresna guztiak.

87. artikulua. Eskumenak.

1. Nafarroako Ingurumenaren Institutuari dago-
kio ingurumenarekin lotutako jardueren, jarduke-
ten eta instalazioen zaintza-, ikuskatze- eta kon-
trol-eginkizunak betetzea; halere, hori ez da
eragozpena izanen Foru Komunitateko Adminis-

trazioaren beste organo batzuei eta gainerako
administrazioei, beren eskumenen eremuan,
dagozkienetarako.

2. Foru Komunitatearen lurraldean zaintza-,
ikuskapen- eta kontrol-eginkizunak betetzeko
eskumena duten administrazioek modu koordina-
tuan jardunen dute beren eginkizunak egikari-
tzerakoan.

3. Toki entitate batek uste duenean zaintza-,
ikuskapen- eta kontrol-neurrien arloko eskumenaz
baliatzeko ezinduta dagoela, Foru Administrazioari
eskatu ahalko dio eginkizun horretan lagun die-
zaion; horretarako, eskatuko da baliabide tekniko-
en zein materialen eta giza-baliabideen falta arra-
zoitu dezan.

88. artikulua. Zaintza-, ikuskapen- eta kontrol-
eginkizunetarako langile eskudunak.

Foru lege honetan xedatutakoaren ondoreeta-
rako, aurreko kapituluetan aipatutako lanak Ingu-
rumen lkuskatzailetzari atxikitako langile publiko-
ek, Estatuko Segurtasun Indar eta Kidegoek,
Tokiko Poliziak eta Foru Komunitateko basozainek
egin ahalko dituzte.

89. artikulua. Entitate laguntzaileak

1. Ingurumen-arloan eskuduna den departa-
mentuaren entitate laguntzaileak dira departamen-
tu horrek berak, aplikatzekoa den araudiaren ara-
bera, behar bezala ziurtatutako pertsona
juridikoak, publiko zein pribatuak.

2. Entitate horiek ez dute agintaritza publikoa-
ren izaera edukiko.

3. Entitate horiek ingurumen-ikuskapenean
laguntza teknikoa eman ahalko dute araudian
aurreikusitako mugako balio desberdinen neurke-
ta- eta ebaluazio-jarduketak direla eta.

4. Entitate laguntzaileek jardueren edo instala-
zioen titularrek eskatuta jardunen dute, araudiak
eskatzen duena betez, edo Nafarroako Ingurume-
naren Institutuak nahiz ingurumen-arloan eskudu-
na den kontseilaritzak berariaz aginduta.

5. Entitate laguntzaileek honako arlo hauetan
jardun ahalko dute:

a) Ingurumen-prebentzioa eta -kontrola.

b) Ingurune atmosferikoaren kalitatea.

c) Ur-ingurunearen kalitatea.

d) Lurzoruaren kalitatea.

e) Kutsadura akustikoa eta argi-kutsadura.
f) Dardarak.

g) Hondakinak.

6. Entitate laguntzaileek beren jarduketak
txostenen bitartez dokumentatuko dituzte, eta
horien kopia bat eskuratuko diote ikuskatutako
pertsonari. Txosten horiek kasuko ikuskapen-akta-
ri erantsiko zaizkio, baldin eta entitate lagun-
tzaileek ingurumen-ikuskatzailetzarekin batera jar-
duten badute.

Il. KAPITULUA
Ingurumen-ikuskapenak

90. artikulua. Ingurumen-ikuskatzailetza.

1. Ingurumen-ikuskatzailetza Nafarroako Ingu-
rumenaren Institutuari atxikita egonen da, eta hura
osatzen duten ikuskatzaileek zein ingurumenaren
arloko ikuskapen edo kontrolak egin ditzaketen
beste eragileek modu koordinatuan jardun behar-
ko dute.

2. Beren ikuskapen-, zaintza- eta kontrol-egin-
kizunetan ari direla, ingurumen-ikuskatzaileak
agintaritzaren agentetzat hartuko dira, bereziki
erresistentziaz, desobedientziaz edo zigor daite-
keen haien aurkako beste edozein egintzaz balia-
tzen direnen erantzukizun administratiboari eta
zigor-arloko erantzukizunari dagokienez, zerbi-
tzuan ari direla nahiz zerbitzuaren karietara.

91. artikulua. Ingurumen-ikuskapena
koordinatzeko batzordea.

1. Ingurumen-ikuskapena Koordinatzeko Ba-
tzordea sortzen da. Hartan parte hartuko dute arlo
honetan ikuskapen-jarduketak egiten dituzten
organo edo entitateek.

2. Erregelamendu bidez zehaztuko da ba-
tzorde horren osaera zehatza. Batzordean parte
hartu beharko dute, nahitaez, ingurumenaren arlo-
ko langile teknikoen, basozainen, arloko eskume-
nak dituen Foruzaingoko dibisioaren, SEPRONA-
ren eta NUKFen ordezkariek. Halaber,
zehapen-ahalmena duten pertsonek osatuko dute
organo hori.

3. Batzordea gutxienez ere hiru hilean behin
bilduko da.

92. artikulua. Ingurumen-ikuskapena
Koordinatzeko Batzordearen eginkizunak.

Ingurumen-ikuskapena Koordinatzeko Ba-
tzordeak eginkizun hauek beteko ditu:

— Gai honetan esku hartzen duten agenteek
egin beharreko ikuskapen-lanak koordinatzea, jar-
duketen gisa guztietako bikoizteak saihestuz.

— Ikuskapenak egiteari buruzko zirkularrak edo
irizpideak ematea, edo ikuskapenak egiten dituz-

ten agenteen jarduteko moduan inkoherentziak
edo kontraesanak saihestera bideratutako beste
edozein motatako dokumentuak.

— Batzorde horri jakinarazi ahal zaizkion arazo
edo gaiak aztertzea, ingurumen-ikuskapenak
gauzatzeari dagokionez.

— Ingurumen-ikuskapenean esku hartzen duten
agenteek izan dituzten esperientziak, zailtasunak
eta trabak amankomunean jartzea.

— Ingurumen-ikuskapena dela-eta erregela-
menduz esleitzen zaizkion gainerako eginkizunak.

93. artikulua. Gaitasun teknikoa.

1. Ingurumen-ikuskatzailetza hainbat espeziali-
zazio-arlotan antolatuta egonen da, ingurumena-
ren babesak hartzen dituen gaien arabera.

2. Ingurumen-ikuskatzailetzaren arlo bakoitzari
atxikitako ingurumen-ikuskatzaileek ezagutza tek-
nikoak eta espezializazio nahikoa eduki beharko
dituzte beren ikuskapen-arloak berezko dituen
gaiei buruz.

3. Nafarroako Ingurumenaren Institutuak auke-
ra eman ahalko du ikuskapenei atxikitako langile-
en mugikortasuna ahalbidetzeko Ingurumen-
ikuskatzailetzako arlo desberdinetan, betiere
mugikortasun horrek garatu nahi duen arlorako
gaitasun teknikoa eta behar adinako espezializa-
zioa badute.

94. artikulua. Prestakuntza.

1. Nafarroako Ingurumenaren Institutuak
prestakuntza jarraitua eskainiko die ingurumen-
ikuskatzaileei beren eginkizunek berezko dituzten
gaiei buruz.

2. Halaber, Nafarroako Ingurumenaren Institu-
tuak prestakuntza emanen die ingurumena babes-
tearen arloan ingurumen-ikuskapenak egiten
dituzten langileei, institutuak berak eskaintzen
dituen ikastaroez harantzago, eta prestakuntza-
mota hori eta lana bateragarri egiteko neurriak
ezarriko ditu, zerbitzuaren beharrek horretarako
aukera ematen badu.

95. artikulua. Arau-garapena.

Nafarroako Gobernuak honako hauek zehaztu-
ko ditu: lkuskatzailetzara sartzeko gutxieneko
prestakuntza, mugitu ahal izateko bete beharreko
baldintzak, eta ingurumenaren arloko ikuska-
tzaileen eskubideak eta betebeharrak.

lll. KAPITULUA
Ingurumen-ikuskapenerako planak eta
ingurumen-ikuskapenak betearaztea

96. artikulua. Planen onespena.

1. Ingurumenaren zaintzaren, ikuskapenaren
eta kontrolaren arloan eskuduna den administra-
zio bakoitzak urtero ingurumen-ikuskapeneko plan
bat eginen du, eta hartan, gutxienez ere honako
gai hauek jasoko ditu:

— lkuskapen-kanpaina informatiboak.
— Ikuskapen-kanpaina zehatzaileak.
— lkerketa-kanpainak.

— Ingurumenean esku-hartzeko jarduera dela-
eta aurreikusitako ikuskapen eta kontrolak.

— Ingurumen-ikuskatzaileak garatu beharreko
beste edozein motatako jarduketak.

2. Ingurumen-ikuskatzailetzako planen edukia
erregelamenduz zehaztuko da; horren barne sar-
tuko dira Europako legeriaren edo Estatuko oina-
rrizko legeriaren arabera aginduzkoak diren gaiak.

3. Lehentasun berezia izanen dute ingurume-
naren ikuspuntutik sentibera den eremu batekin
edo, araudi indarduna aplikatuta, ingurumen-
babes berezia duen eremu batekin zerikusia duten
jarduerak kontrolatu, zaindu edo ikuskatzeko jar-
duketa guztiek.

4. Urte bakoitzaren amaieran, administrazio
publiko bakoitzak txosten bat eginen du ikuska-
pen-plana betetzeari buruz; horri gehituko zaizkio,
gainera, pertsona fisiko zein juridikoek edo beste
administrazio batzuek salatutako egitateak
egiaztatzeko egindako ikuskatzeen xehakatzea,
bai eta eginkizun horretan antzemandako zailta-
sun nagusiak ere.

5. Nafarroako Ingurumen Kontseiluak proposa-
tu ahalko du, arrazoiak emanda, zenbait kanpaina
sartzea kasuko ikuskapen-planetan; bestalde,
aipatutako planen betetzeari buruzko urteko
txostenen jakinarazpenak helaraziko zaizkio.

97. artikulua. Ingurumen-ikuskapenaren
modalitateak.

1. Ikuskapen-jardueraren modalitate hauek
egin ahal izanen dira:

a) Kontrolekoa, bai ofizioz, bai jasotako salake-
ten ondorioz. Halakoetan egiaztatuko da bete egi-
ten direla legeria indardunean ezarritako inguru-
meneko eginbehar eta betebeharrak.
Ikuskapen-jarduketa baldin badator ingurumenera-
ko arrisku aipagarri bat badagoela agertzen duen
salaketa batetik edo ingurumen-araudiaren ez-

betetze larri bat edo oso larri bat gertatzetik,
urgentziaz jardunen da.

b) Prebentziokoa, zeina zuzenduta egonen
baita behar diren kautela- eta arreta-neurriak har-
tzera eta ingurumenerako kalteak saihestera edo
lehendik dauden kalteak ez larritzera.

c) Ikerketakoa, zeina erabiliko baita azterlanak
egiteko eta ingurumen-izaerako arriskuak edo kal-
teak eragin ditzaketen sektore, artikulu eta jardue-
rak zehaztera.

d) Merkatuko eragileei aholku eta informazioa
ematekoa. Halakoen bidez, erraztasunak emanen
dira arauak ezagutu eta betetzeko eta ingurumen-
jokabide onak zabaltzeko.

98. artikulua. lkuskapen-jarduketak egikari-
tzea.

1. Ingurumen-ikuskatzaileek beren burua hala
identifikatuko dute ikuskapen-eginkizunak bete-
tzen ari direnean.

2. Ikuskapen lanak egiteko, ingurumen-ikuska-
tzaileek beste edozein agintaritzaren laguntza,
esku-hartzea, sorospena eta babesa eskatu ahal
izanen dituzte, halakorik behar badute, eta
agintaritza hark laguntza eman beharko die. Bere-
ziki, Nafarroako Foru Komunitateko administrazio-
ko eta gainerako administrazio publikoetako beste
ikuskapen tekniko batzuekin lankidetzan jardun
ahal izanen dute eta haien laguntza jaso ahal iza-
nen dute beren eskumen eta eginkizunen ere-
muan.

3. Administrazio publikoen menpeko zerbitzu
edo enpresetan, ikuskapenak haien organo eta
agintariekiko lotura funtzionalik gabe eginen dira,
eta ikuskatzaileei eskatzen dituzten informazio
guztiak eman beharko zaizkie.

4. Beren eginkizunetan ari direnean, inguru-
men-ikuskatzaileek diskrezioz, zuhurtasunez eta
gizabidez jokatuko dute. Ikuskapen-jardueran
administratuei begirunea izanen diete beti, neurriz
eta proportzioz jokatuko dute eta ikuskatuen lanbi-
de jarduera behar-beharrezkoa den heinean baino
ez dute eragotziko. Betiere, lanbidez behartuta
egonen dira egiten dituzten jarduerak eta ematen
zaizkien informazioak erabat isilpean edukitzera.

99. artikulua. Ingurumen-ikuskapenaren ahal-
menak.

1. Indarra duen legeriaren arabera ingurumen-
ikuskatzaileek, beren eginkizunetan ari direnean,
zilegi izanen dute:

a) Libreki sartzea, aurrez abisua eman gabe
eta identifikatu ondoren, ikuskapenaren xede diren

entitateen establezimendu, bulego eta instalazioe-
tara, eta haietan egotea. Ikuskapen-eginkizunak
betetzeko etxe batera sartu beharko balute, epaile
baimena eskatu beharko lukete.

b) Ikuskatzen dituzten enpresetan, beharrezko-
tzat jotzen dutenean, industria, merkataritza eta
kontabilitate gaietako informazioa eta agiriak
eskuratzea, edozein dela ere horien euskarria,
ingurumenaren babesari buruzko xedapenak bete-
tzen ote diren begiratzeko, eta halaber, informazio
eta agiri horiek eskatzea eta haien kopia lortzea.
Ikuskatutakoek eskatutako dokumentazioaren
konfidentzialtasuna aldarrikatu ahalko dute, indus-
tria prozesuei buruzko alderdiei eta konfiden-
tzialtasuna legez aitortuta daukaten gainerako
edozein alderdiri dagokienez.

¢) Ingurumenaren ikuspuntutik garrantzitsutzat
jotzen diren jardueraren edo instalazioaren atalen
argazkiak egitea. Konfidentzialtasunez erabili
beharko dira. Ikuskatutakoak ezezkoa eman ahal-
ko die informazio sentibera nahiz teknologikoa
duten makinen edo elementuen argazkiak egiteari.

d) Enpresetako arduradunen edo profesionalen
agerraldia eskatzea bulego publikoetan.

e) Ondasun edo produktuen laginak hartzea,
bai eta kontrolaren xede den jarduera industrial
edo ekonomikoak eragindako isurketen eta hon-
dakinen laginak ere. Administrazioak kalte-ordaina
emanen du lagin gisa hartutako edo kontrolen
ondorioz galdutako produktuengatik. Kalte-ordai-
naren zenbatekoa produktuen salmenta-balioa
izanen da.

f) Behar diren kautela-neurriak hartzea araudi
indardunean jasotako moduan.

g) Ingurumena babesteko arauak betetzen ote
diren jakiteko beharrezkoa iruditzen zaien beste
edozein ikerketa edo azterketa egitea.

2. Ahalmen horien baliatzea eragoztea, gerora-
tzea edo horretan edozein traba jartzea ikuskatze-
eginkizunen oztopatze baten gisara eta ikuskatu-
tako pertsonen laguntzeko betebeharra ez
betetzearen gisara hartuko dira.

100. artikulua. Ikuskapeneko aktak.

1. Ingurumen-ikuskatzaileek beren jarduketa
bakoitzaren akta eginen dute. Bertan ondokoak
jasoko dituzte, betiere:

a) lkuskatutako jardueraren titularra den per-
tsona fisiko edo juridikoaren identitatea.

b) Ikuskapena egin duen pertsonaren identifi-
kazioa, eta ikuskapenean haiekin egon den per-
tsonarena. Pertsona hori zer dela-eta agertu den

adieraziko da, eta ikuskatzaileek eskatutako agi-
riak aurkeztu dituela bere izaera frogatzeko.

c¢) Jarduketaren arrazoien adierazpena.

d) Hauteman diren egitateak, xehetasun bere-
ziz zehaztuz arau-hauste administratiboa izan dai-
tezkeena, kasuan kasuko inguruabar jakingarriak
eta ikuskapenean egon direnek egin nahi izan
dituzten oharrak.

e) Ikuskapenaren tokia, eguna eta ordua.

f) Jardun duen ikuskatzailearen edo jardun
duten ikuskatzaileen eta haiekin egon den per-
tsonaren sinadurak. Pertsona horri sinatu aurretik
jakinarazi behar zaio aktaren edukiari buruz oha-
rrak egiten ahal dituela aktan jaso daitezen.

Pertsona horrek akta ez sinatzeak ez du akta
hori baliogabe bihurtuko. Sinatzeari uko egiten
badio, nahitaez sinatu behar duela jakinaraziko
zaio, eta ohartaraziko zaio bisita egin dela jasorik
uzteko helburu soilarekin sinatzen ahal duela, a),
b) eta e) letretako datuak ontzat emateko bakar-
bakarrik. Hori guztia aktan jasoko da.

2. Behar denean, honako hauek ere aktan
jasoko dira:

a) Lagin-hartzeen, neurketaren, egiaztatzearen
edo instalazio, produktu edo zerbitzuen gainean
eginiko beste edozein kontrol motaren azalpena.

b) Agintaritzak agindu eta interesdunari eragi-
ten dioten administrazio neurrien jakinarazpen
pertsonala eta horiek ez betetzeak ekartzen ahal
dituen ondorioei buruzko informazioa.

c¢) Erantsitako dokumentuen eta irudien zerren-
da, zeinetan adieraziko baita zer aktarekin batera
doazen. Hala eta guztiz ere, irudirik ez egoteak ez
du eraginik izanen akten edukiaren egiazkotasu-
nean.

3. Ikuskapenean egon den pertsonaren aurre-
an formalizatuko da akta, eta sinatu ondoren kopia
bat emanen zaio. Aktaren kopia errefusatzen
bada, jasota utzi beharko da hori, bai eta horreta-
rako arrazoiak ere, adierazi badira. Kasu horretan,
aktaren kopia jardueraren titularrari igorriko zaio
hurrengo hiru egunetan, egintza administratiboak
jakinarazteko aurreikusita dauden baliabideen
bitartez.

4. Ikuskatzaileek legezko baldintzak betez
aktan jasotzen dituzten gertaerek froga-balioa iza-
nen dute, indarra duen legerian xedatutakoaren
arabera, deusetan ukatu gabe interesdunek
beraiek beren eskubide edo interesen alde aur-
kezten ahal dituzten frogak.

101. artikulua. Ikuskapen txostenak.

Ikuskatzeak agindu dituen organoak edo kau-
tela-neurriak hartzeko, zehapenak ezartzeko edo
ingurumenaren arloko beste edozein neurri har-
tzeko eskuduna den organoak Ingurumen-ikuska-
tzailetzari eskatu ahalko dio ikuskapen-txostenak
egin ditzan, akten osagarri izanen direnak, eta
haietan modu ulergarriak eta erabilgarrian deskri-
ba ditzan antzemandako ebidentzia eta ikuskape-
nean zehar bildutako informazio guztiak, bai eta
egindako ikuskapenaren konklusioak ere.

102. artikulua. Publizitatea.

1. Urte bakoitzaren azken hamabostaldian, jen-
dearen eskueran jarri beharko dira eta argitaratu
beharko dira hurrengo urteko ikuskapen-planak,
ingurumenaren arloko informazioa eskuratzeari
buruzko eskubidearen gaineko legeriak eta izaera
pertsonaleko datuen babesari buruzko legeriak
ezarritakoez beste mugarik gabe.

2. Halaber, publikoak izanen dira ikuskapen-
aktak eta kontrol-, egiaztatze- eta ikuskapen-jar-
duketetatik datozen txostenak, aurreko apartatuan
aipatutako muga berdinekin.

3. Halaber, publikoa izanen da ikuskapen-pla-
naren betetzeari buruzko txostena, foru lege
honen 94.4 artikuluan aipatzen dena.

XI. TITULUA
Ingurumen-arloko legezkotasuna babesteko
eta leheneratzeko neurriak

l. KAPITULUA
Jarduerak legeztatzea

103. artikulua. Baimen edo lizentziarik gabeko
jarduerak legeztatzea.

1. Ingurumen-organoak jarduera bat aginduz-
koa den ingurumen-baimen integraturik gabe ari
dela jakiten duenean, jarduera eteteko agindua
emanen du, hurrengo kapituluan xedatutakoaren
arabera eta, gainera, honako jardueraren bat ere
burutuko du:

a) Jarduera legeztatzerik badago, jardueraren
titularri egoera erregularizatzeko aginduko dio,
kasuan-kasuan aplikatzekoa den prozeduraren
bidez, eta epe bat emanen dio prozedura horri eki-
teko, behar bezala justifikatutako kasu berezietan
izan ezik, hiru hilabete baino gehiagokoa izanen
ez den epea hain zuzen.

b) Jarduera baimentzerik ez badago, aplika-
tzekoa zaion indarreko araudia urratzen duelako,
behin betiko itxiko da, aurretiaz interesdunari en-
tzunda.

2. Jarduera sailkatuaren lizentzia edukitzea
eskatzekoa izan baina lizentzia hori eduki gabe
garatutako jardueren kasuan, lizentzia emateko
eskuduna den toki entitateak eginen ditu aurreko
apartatuan aipatzen diren jarduketak.

3. Ingurumen-inpaktuaren adierazpenik edo
txostenik gabe funtzionatzen duten proiektuen
kasuan, halakoak eskatzekoak izan arren, inguru-
men-organoak organo substantiboari jardueraren
funtzionamendua legeztatzeko beharrezkoak diren
neurriak hartzeko aginduko dio, jarduera inguru-
men-inpaktuaren ebaluazioaren menpe jarriz eta,
behar izanez gero, onespen edo baimen substan-
tiboa berrikusiz.

4. Nolanahi ere, egiaztatutako egitateak arau-
hauste administratibo bat baldin badira, zehapena
ezarriko zaio haien erantzuleari.

Il. KAPITULUA
Kautela- eta aseguramendu-neurriak

104. artikulua. Kautela-neurriak.

1. Agintaritza eskudunak berehala edo lehen-
bailehen hartuko ditu kautelazko edo preben-
tziozko neurri egokiak, ingurumena edo pertsonen
osasuna edo segurtasuna arriskuan dagoela argi
ikusten denean.

2. Neurri horiek Ingurumen-ikuskatzailetzak ere
ezarri ahalko ditu behin-behinekoz, baldin eta
ingurumenerako kalte larri edo atzeraezinen bere-
halako arriskua badago edo pertsonentzako edo
ondasunetarako arriskua badago; hori, halere ez
da eragozpena izanen agintaritza eskudunak
haiek berresteko edo kentzeko.

3. Entitate laguntzaile bat konturatzen denean
aurreko apartatuan aipatutakoen ezaugarriak
dituen arrisku bat badagoela, berehala eskatuko
du Ingurumen-ikuskatzailetzaren laguntza neurri
horiek behin-behinekoz ezartzeko.

4. Neurri horiek hartzen dituen ebazpena jaki-
narazteko egintzan edo neurri horiek berehala
hartuko direla jasotzen duen ikuskapen-aktan inte-
resdunari entzunaldia emateko gehieneko epe bat
ezarriko da, bost egun baliodunekoa, eta agintari-
tza eskudunak hamar egun balioduneko epean
eman beharko du horri buruzko ebazpena, en-
tzunaldiaren epea amaitu ondoren kontatzen hasi-
ta.

5. Kautela-neurriak hartzeaz gain, zehapen
espedientea abian jarri ahal izanen da, ingurume-
naren arloko arau-hausterik badago.

105. artikulua. Jardueren etetea.

Ingurumen-organoak edo, kasua bada, dago-
kion toki entitateak, prebentzio izaeraz eta beti
interesdunei entzunaldia eman ondoren, inguru-
menaren arloko esku-hartzearen menpeko edo-
zein proiektu, instalazio edo jarduera gerarazteko
agindu ahalko dute, eraikuntza-fasean nahiz ustia-
tze-fasean, guztiz nahiz partzialki, honako arrazoi
hauetako edozein tarteko dela:

a) Plana, proiektua, instalazioa edo jarduera
betearazten hasi delako ingurumen-baimen inte-
gratua, ingurumen-ondorioen adierazpena, inguru-
men-inpaktuaren adierazpena edo jarduera sailka-
tuaren udal lizentzia edo erantzukizunpeko
adierazpena eduki gabe.

b) Datuak ezkutatu, faltsutu edo maltzurki era-
bili direlako ingurumen-arloko esku-hartzea egite-
ko prozeduran.

c) Plana, proiektua, instalazioa edo jarduera
betearazteko ezarritako ingurumen-baldintzak ez-
betetzea edo haustea.

d) Ingurumenerako arrisku larria edo kalte
aipagarria izatea.

106. artikulua. Berehalako etetea.

Kasuko txosten teknikoetan arrazoitutako eta
oinarritutako moduan jasotzen denean ingurume-
nerako kalte larrien edo atzeraezinen arriskua edo
pertsonentzako edo ondasunentzako berehalako
arriskua badagoela, ingurumen-ikuskatzailetzak,
ingurumen-organoak edo, kasua bada, toki entita-
teak edo organo substantiboak berehala gerarazi-
ko dute jardueraren garapena edo egikaritzea,
arrisku hura determinatu duten inguruabarrak
desagertzen ez diren arte, eta behar diren neu-
rriak hartu ahalko dituzte aipatutako arriskuak
egiaztatzeko edo gutxitzeko.

107. artikulua. Kautelazko beste neurri batzuk.

Aurreko artikuluetan jasotako jardueren, insta-
lazioen edo obren eteteaz gainera, beharrezko
diren kautela-neurriak ezarri ahalko dira; honako
hauek izan ahalko dira, besteak beste:

a) Instalazio bat ixtea edo jarduera bat guztiz
nahiz partzialki geraraztea.

b) Produktuak ez mugitzeko agindua.
c) Produktuak merkatutik erretiratzea.
d) Aparatu zein ekipoak prezintatzea.

e) Kasuaren inguruabarren arabera beharrez-
koa den beste edozein neurri.

108. artikulua. Kautela-neurrien propor-
tzionaltasuna.

1. Kautela-neurriak atzemandako irregulartasu-
naren eta arrisku edo kaltearen proportziokoak
izanen dira, eta ahal den gutxiena iraunen dute:
behar diren kontrol eta egiaztapenak zentro kuali-
fikatuetan egin arte, edo interesdunek arazoa kon-
pondu edo arriskua erabat ezabatu arte soilik.
Neurria hartzeko agindu zuen agintaritzak arazoa
konponduta dagoela egiaztatu beharko du.

109. artikulua. Aseguramendu-neurriak

Ingurumen-legeria sektorialean xedatutakoa
gorabehera, foru lege honetan aurreikusitako
ingurumen-baimenak edo jarduera sailkatuaren
lizentzia ematerakoan, hura ematen duen organo-
ak baldintza gisa ezarri ahalko du, behar bezala
arrazoituta, jardueraren titularrak fidantza bat jar-
tzea edo erantzukizuneko derrigorrezko aseguru
bat egitea, baimendutako jarduerak edo instala-
zioak eragin litzakeen kalteak konpondu edo gu-
txituko dituena.

lil. KAPITULUA
Ingurumen-arloko legezkotasuna lehenera-
tzeko neurriak, neurri zuzentzaileak eta aldara-
zitako errealitate fisikoa berrezartzeko eta
kalte-ordainak emateko betebeharra

110. artikulua. Ingurumen-arloko legezkotasu-
na leheneratzeko neurriak.

1. Ingurumen-arloko legezkotasuna lehenera-
tzeko, administrazio publiko eskudunak titulu
honetan jasotako neurriak edo beharrezkoak izan
daitezkeen gainerakoak hartu ahalko ditu; besteak
beste, erabaki ahalko du ur-horniduraren edo
energia elektrikoaren etetea, zeina hurrengo arti-
kuluan arautzen baita.

2. Administrazio publiko jarduleek jardueren
titularrei ezarritako neurrien eragingarritasuna ber-
matuko duen fidantza eskatu ahalko diete; horien
baldintzak erregelamenduz ezarriko dira.

111. artikulua. Horniduren etetea.

1. Administrazio publiko jarduleak eragotziko
du eteteko edo ixteko agindu diren jardueren, ins-
talazioen edo obren ur-hornidura edo energia
elektrikoaren hornidura; bestela, hornidura horiek
etenen ditu.

2. Horretarako, jardueraren, instalazioaren edo
obraren titularrari eta ura edo elektrizitatea bana-
tzen duten enpresei administrazioaren ebazpena
jakinaraziko zaie, eta enpresek agindu hori gehie-
nez ere bost eguneko epean bete beharko dute.

3. Jakinarazpenean, hornidurak beste enpresa
batzuekin kontratatzeko debekua ezarriko da, bai
eta hornitzaileek Administrazioari beste enpresa
hornitzaile batekin kontratatzeko balizko eskaerari
buruz dagoen edozein informazio jakinarazteko
eginbeharra ere.

4. Uraren edo energia elektrikoaren hornidura-
ren etenari amaiera emateko lehenik eta behin
instalazioa edo jarduera legeztatu beharko da,
edo neurri zuzentzaileak hartu, Administrazio
Publikoa jarduleak enpresa hornitzaileei eta jar-
dueraren titularrari hala gertatu dela espresuki
jakinarazita.

112. artikulua. Neurri zuzentzaileak ezartzea.

1. Ingurumen-baimen integratuaren edo ingu-
rumen-inpaktuaren ebaluazioaren menpe dagoen
jarduera baten funtzionamenduan akatsik haute-
man ondoren, ingurumen-organoak jarduera
horren titularrari akats horiek neurri zuzen-
tzailearen araberako epean zuzen ditzan aginduko
dio. Epe hori, behar bezala justifikatutako kasu
berezietan ez bada, ez da sei hilabete baino
gehiagokoa izanen.

2. Jarduera sailkatuen kasuan, toki entitateari
dagokio akatsak zuzentzeko agindua ematea,
aurreko apartatuan esandako moduan.

3. Aipatutako ez-betetzeak arau-hauste admi-
nistratiboa badira hasi beharko den zehapen-pro-
zeduran astungarritzat hartu ahalko da neurri
zuzentzaile horiek hartzea.

4. Ingurumen-baimen integratuan adierazitako-
ez beste neurri zuzentzaile edo kontroleko ele-
mentu batzuk —sentsoreak, neurketa jarraituko sis-
temak edo beste batzuk— instalatzea aringarritzat
hartu ahalko da zehapena gutxitzeko orduan, bal-
din eta arau-hauste administratibo bat badago;
horretarako, betiere, dagokion sektoreko BREF
dokumentuan adierazitakoaren hobekuntza bat
ekarri beharko du instalazio horrek.

113. artikulua. Aldarazitako errealitate fisikoa
berrezartzeko eta eragindako kalteen ordaina
emateko betebeharra.

1. Planaren edo proiektuaren edo jardueraren
egikaritzeak ingurumenari kalte egiten diotenean
edo errealitate fisikoan edo biologikoan baimendu
gabeko aldaketa eragiten dutenean, sustatzaileak
zein titularrak aldarazitako errealitate fisiko edo
biologikoa berrezarri beharko dute, edo, hori ezi-
nezkoa bada, horren pareko ondorioak dituzten
konpentsazio-neurriak gauzatuko dituzte eta, iza-
tekotan, legokiekeen kalte-ordaina ordainduko
lukete, ingurumenari eragindako kalte eta galeren-

gatik, kasuan-kasuan bidezkoak liratekeen zigor
zein administrazio zehapenen kalterik gabe.

2. Aldarazitako errealitate fisiko edo biologikoa
atzera ekartzeko edo horren pareko ondorioak
dituzten konpentsazio-neurriak gauzatzeko modua
eta beharrezko jarduerak zehaztuko ditu inguru-
men-organoak, eragiketak hasi eta amaitzeko
epeak finkatuz eta, behar izanez gero, legokeen
kalte-ordaina emateko epea zehaztuz.

3. Artikulu honek hizpide dituen berrezartzeko
eta kalte-ordainak emateko betebeharren zehazta-
pena egin ahalko da jarduerak legeztatzeko ,
zehapen prozeduran zein erregelamenduz finka-
tzen den berariazko prozeduraren bidez. Zehazta-
pen hori kalteak eragiten direnetik hamabost egu-
neko epean egin ahalko da, kalteek jabari
publikoko ondasunak edo babes bereziko ere-
muak ukitzen dituztenean izan ezik, halakoetan
akzioa preskribaezina izanen baita.

4. Jarduera sailkatuaren lizentzia behar duten
jardueren kasuan, berrezartzeko eskakizuna edo,
kasua bada, kalte-ordainaren eskakizuna lizentzia
eman duen toki entitateari dagokio.

5. Neurri horiek ez badira betetzen, administra-
zio eskudunak foru lege honen IX. tituluan aurrei-
kusitako neurriak ezarri ahalko ditu.

XIl. TITULUA
Arau-hauste eta zehapenak

I. KAPITULUA
Arau-hauste eta zehapenak

114. artikulua. Arau-hausteen subjektu eran-
tzuleak.

1. Arau-hauste administratiboak diren egitate-
engatik zehapenak ezarri ahalko zaizkie foru lege
honetan arau-hauste gisa tipifikatutako jokabideak
dauzkatenei edo jokabide horietan parte hartzen
dutenei.

2. Legezko betebehar bat betetzea pertsona
bati baino gehiagori badagokio, solidarioki eran-
tzun beharko dute egiten dituzten arau-hausteen-
gatik eta ezartzen zaizkien zehapenengatik.

3. Pertsona fisiko edo juridiko arau-hausle
bakar batek arau-hauste bat baino gehiago egin
izana ondorioztatzeko moduko egintza bat baino
gehiago egin baditu, zenbat arau-hauste egin
dituen, horrenbeste zehapen ezarriko zaizkio.

4. Baldin eta egitate berdin jakin batzuek arau-
hauste bat baino gehiago ekar badezakete, arau-
hauste astunenari dagokion zehapena, goiko
erdian, ezarriko da.

5. Baldin eta egitate batzuk arau-haustetzat
hartzen badira arau-haustetzat hartzen diren
beste batzuk egiteko tresna edo baliabide izan
direlako, eta, horrenbestez, batzuk bestearen
ezinbesteko ondorio direnean, arau-hauste astu-
nenari dagokion zehapena, goiko erdian, ezarriko
da.

1. atala
Kutsaduraren prebentzioa eta kontrol integra-
tuen eta ingurumen-ebaluazioaren arloko arau-
hausteak eta zehapenak.

115. artikulua. Kutsaduraren prebentzio eta
kontrol integratuen arloko arau-hauste eta zeha-
penak.

Kutsaduraren prebentzioa eta kontrol integra-
tuen arloko arau-hausteak dira gai honi buruzko
berariazko araudian halakotzat aurreikusita dau-
denak, eta ezarri beharreko zehapenak, halaber,
araudi horretan ezarritakoak izanen dira.

116. artikulua. Ingurumen-ebaluazioaren arlo-
ko arau-hausteak eta zehapenak.

Ingurumen-ebaluazioaren arloko arau-hauste-
ak dira ingurumen-ebaluazioari buruzko araudi
indardunean halakotzat aurreikusita daudenak.

Ezarri ahalko diren zehapenak aipatutako
araudian ezarritakoak izanen dira.

2, atala
Ingurumen-baimen integratuaren menpeko jar-
dueren arloko arau-hauste eta zehapenak

117. artikulua. Ingurumen-baimen integratua-
ren menpe dauden jarduerak.

1. Hauek dira arau-hauste oso astunak:

a) Jarduera batean aritzea edo haren edo ins-
talazioen funtsezko aldaketa bat egitea aginduz-
koa den ingurumen-baimen integratua eduki gabe,
baldin eta ingurumenari kalte edo narriadura larri
bat eragin bazaio edo pertsonen segurtasuna edo
osasuna arrisku larrian jarri bada.

2. Hauek dira arau-hauste astunak:

a) Jarduera batean aritzea edo instalazioaren
zein jardueraren funtsezko aldaketa bat egitea
aginduzkoa den ingurumen-baimen integratua
eduki gabe, baldin eta ingurumenari kalte edo
narriadura larri bat eragin ez bazaio edo per-
tsonen segurtasuna edo osasuna arrisku larrian
jarri ez bada, eta abian jartzeari buruzko dagokion
erantzukizunpeko adierazpenik eduki gabe.

b) Ingurumen-baimen integratua behar duen
instalazio edo jarduera bat abian jartzea, abian

jartzeari buruzko erantzukizunpeko adierazpenik
eduki gabe edo behar diren gainerako baimen
zehatzak eduki gabe, halakoak aurkezteko behar
dena justifikatzeko modurik ez dagoenean.

¢) Ingurumen-baimen integratuan ezarritako
baldintzak ez betetzea, baldin eta ingurumenari
kalte edo narriadura larri bat eragin bazaio edo
pertsonen segurtasuna edo osasuna arrisku
larrian jarri bada.

d) Ingurumen-organoari ez komunikatzea ins-
talazioan egin diren aldaketak, baldin eta aldaketa
horiek funtsezkoak badira.

e) Ezarritako behin-behineko neurrietatik eta
kautela-neurrietatik datozen eginbeharrak ez bete-
tzea, baldin eta, gainera, arau-hauste administrati-
bo bat badago.

f) Ingurumen-organoari berehala aditzera ez
ematea ingurumen-baimen integratuaren baldin-
tzen edozein ez-betetze, ez eta ingurumenean
eragin adierazgarria duten gorabeherak edo istri-
puak ere.

g) Jarduera bat egikaritzea babeserako arau
gehigarrietan ezarritako eginbeharrak bete gabe,
jakinarazpenaren eta erregistroaren betekizuna
ezarri denean, baldin eta ingurumenari kalte edo
narriadura bat eragin bazaio edo pertsonen segur-
tasuna edo osasuna arriskuan jarri bada.

h) Instalazio bat behin betiko ixtea, ingurumen-
baimen integratuan ezarritako baldintzak bete
gabe.

3. Hauek dira arau-hauste arinak:

a) Ingurumen-baimen integratuan ezarritako
baldintzak ez betetzea, baldin eta ingurumenari
kalte edo narriadura larri bat eragin ez bazaio edo
pertsonen segurtasuna edo osasuna arrisku
larrian jarri ez bada, eta behar diren neurriak ez
hartzea baldintza horien betetzea ahal den epe
laburrenean berriz ere segurtatuta egoteko.

b) Ingurumen-organoari ez komunikatzea ins-
talazioan egin diren aldaketak, baldin eta aldaketa
horiek funtsezkoak ez badira.

c) Justifikaziorik gabe geroratzea abian jar-
tzeari buruzko erantzukizunpeko adierazpena edo
Administrazioak bere ikuskapen- eta kontrol-egin-
kizunak egikaritzeko eskatutako dokumentuak
aurkezten.

d) Jarduera bat egikaritzea babeserako arau
gehigarrietan ezarritako eginbeharrak bete gabe,
jakinarazpenaren eta erregistroaren betekizuna
ezarri denean, baldin eta ingurumenari kalte edo
narriadurarik eragin ez bazaio edo pertsonen
segurtasuna edo osasuna arriskuan jarri ez bada.

e) Ezarritako behin-behineko neurrietatik eta
kautela-neurrietatik datozen eginbeharrak ez bete-
tzea, baldin eta arau-hauste administratiborik ez
badago.

f) Foru lege honetan zein haren arabera one-
tsitako arauetan agindutakoen ez-betetzea, arau-
hauste oso astun zein astuntzat joko da, tipifikatu-
ta ez badaude .

118. artikulua. Ingurumen-baimen integratua-
ren menpe dauden jardueretarako zehapenak.

Aurreko artikuluan tipifikatutako arau-hausteek
honako zehapen hauek guztiak edo haietako ba-
tzuk ezartzea ekarriko dute:

1) Arau-hauste 0so astunaren kasuan:

a) 240.001 eurotik 2.404.000 eurorainoko
isuna.

b) Instalazioak behin betiko, erabat edo par-
tzialki ixtea.

c) Instalazioak aldi batez, erabat edo partzialki
ixtea, bi urtetik bost urtera bitarteko epe baterako.

d) Jardueran aritzeko desgaitzea, urtebetetik bi
urtera bitarteko aldi baterako.

e) Baimena errebokatzea edo etetea, urtebete-
tik bost urtera bitarteko aldi baterako.

f) Argitaratzea, egokitzat jotzen diren bideak
erabiliz, ezarritako zehapenak, behin horiek bide
administratiboan irmo bilakatu direnean, edo,
kasua bada, bide jurisdikzionalean; halaber, eran-
tzule diren pertsona fisiko edo juridikoen izen-dei-
turak edo sozietatearen izena edo helbidea
argitaratzea, bai eta kasuko arau-haustearen mota
eta izaera ere.

2) Arau-hauste astunaren kasuan:
a) 24.001 eurotik 240.400 eurorainoko isuna.

b) Instalazioak aldi batez, erabat edo partzialki
ixtea, gehienez ere bi urtez.

c¢) Jardueran aritzeko desgaitzea, gehienez ere
urtebetez.

d) Baimena errebokatzea edo hura etetea,
gehienez ere urtebetez .

e) Ingurumen-baimen integratuaren baldintzak
bete daitezen segurtatzeko eta balizko beste gora-
behera edo istripu batzuk saihesteko organo esku-
dunak beharrezkotzat jotzen dituen neurri osaga-
rriak hartzeko eginbeharra ezartzea titularrari.

3) Arau-hauste arinaren kasuan:

a) 24.000 eurorainoko isuna.

b) Instalazioak aldi batez, erabat edo partzialki
ixtea, gehienez sei hilabetez.

3. atala
Jarduera sailkatuaren lizentziaren arloko
arau-hauste eta zehapenak

119. artikulua. Jarduera sailkatuaren lizentzia
behar duten jardueren arau-hausteak.

1. Arau-hauste oso astuna da aginduzkoa den
jarduera sailkatuaren udal lizentziarik gabe ezar-
tzea, ustiatzea, lekuz aldatzea edo aldaketa fun-
tsezkoak egitea obretan, jardueretan edo proiektu
baten gauzatzean, betiere ingurumenari kalte edo
narriadura larria eragiten bazaio.

2. Hauek dira arau-hauste astunak:

a) Obrak, jarduerak edo proiektu baten gauza-
tzea ezartzea, ustiatzea, lekuz aldatzea edo fun-
tsean aldatzea aginduzkoa den jarduera sailkatua-
ren proiektua eduki gabe, ingurumenean kalte edo
narriadura arina eraginda.

b) Jarduera sailkatuaren lizentzia behar duten
jarduerak abian jartzea, abian jartzeari buruzko
erantzukizunpeko adierazpena aurkeztu ahal iza-
teko baldintzak bete gabe.

c) Jarduera sailkatuaren lizentzian ezarritako
ingurumen-baldintzak ez betetzea, ingurumenari
kalte edo narriadura eragin zaionean edo per-
tsonen segurtasuna edo osasuna arriskuan jarri
bada.

d) Etete- edo ixte-aginduak edo ezarritako neu-
rri zuzentzaile osagarriak edo babes-neurriak ez
betetzea.

e) Jarduera sailkatua emateko prozeduran
datuak faltsutzea, ezkutatzea edo maltzurki
manipulatzea.

f) Ikuskatze- edo kontrol-jarduera eragoztea, a-
tzeratzea edo beste edozein motatako oztopatzea;
zehazki, instalaziora sartzea eragoztea.

3. Hauek dira arau-hauste arinak:

a) Jarduera sailkatuaren lizentziaren titularta-
suna eskualdatzea hura eman zuen toki entitateari
komunikatu gabe.

b) Jarduera sailkatuaren lizentzian ezarritako
eginbeharretatik edozein ez betetzea, ingurume-
nari kalte edo narriadura eragin ez zaionean eta
pertsonen segurtasuna edo osasuna arriskuan
jarri ez bada.

c) Abian jartzeari buruzko erantzukizunpeko
adierazpena ez aurkeztea.

120. artikulua. Jarduera sailkatuaren lizentzia
behar duten jardueretarako zehapenak.

Aurreko artikuluan tipifikatutako arau-hausteek
honako zehapen hauek guztiak edo haietako ba-
tzuk ezartzea ekarriko dute:

1. Arau-hauste o0so astunaren kasuan:
a) 15.000 eurotik 30.000 eurorainoko isuna.

b) Instalazioak behin betiko, erabat edo par-
tzialki ixtea.

¢) Instalazioak aldi batez, erabat edo partzialki
ixtea, urtebetetik hiru urtera bitarteko aldi batera-
ko.

d) Jardueran aritzeko desgaitzea, urtebetetik bi
urtera bitarteko aldi baterako.

e) Lizentzia errebokatzea edo etetea, urtebete-
tik hiru urtera bitarteko aldi baterako.

2. Arau-hauste astunaren kasuan:
a) 3.000 eurotik 15.000 eurorainoko isuna.

b) Instalazioak aldi batez, erabat edo partzialki
ixtea, gehienez ere urtebetez.

¢) Jardueran aritzeko desgaitzea, gehienez ere
urtebetez.

d) Lizentzia errebokatzea edo etetea, gehienez
ere urtebetez.

3. Arau-hauste arinaren kasuan:
— 3.000 eurorainoko isuna.

— Instalazioak aldi batez, erabat edo partzialki
ixtea, gehienez sei hilabetez.

4, atala
Erantzukizunpeko adierazpenarekin lotutako
arau-hauste eta zehapenak

121. artikulua. Arau-hausteak.

1. Arau-hauste administratibo oso astuna da
jarduera bat hasi baino lehen erantzukizunpeko
adierazpena aurkezteko eginbeharra ez betetzea,
adierazpen hori aginduzkoa den kasuetan, baldin
eta hura aurkezteko behar diren baldintzak bete-
tzen ez badira eta ingurumenari kaltea eragiten
bazaio.

2. Honako hau arau-hauste administratibo
astuna izanen da:

a) Jarduera bat hasi baino lehen eran-
tzukizunpeko adierazpena aurkezteko eginbeharra
ez betetzea, adierazpen hori aginduzkoa den
kasuetan, baldin eta hura aurkezteko behar diren
baldintzak betetzen ez badira.

b) Administrazio eskudunak ez kontrolatzea
erantzukizunpeko adierazpena behar duen jar-
duera bat zein baldintzatan garatzen ari den, jar-
duera hasi dela jakin denetik hurrengo 6 hilabete-
etan.

3. Honako hau arau-hauste administratibo
arina izanen da:

c) Erantzukizunpeko adierazpena ez aurkez-
tea, aginduzkoa denean, baldin eta hura aurkezte-
ko baldintzak betetzen badira.

d) Erantzukizunpeko adierazpenean egia ez
esatea, eta erantzukizunpeko adierazpena berma-
tzeko txostenetan, halakorik badago, egileek
datuak faltsutzea.

122. artikulua. Erantzukizunpeko adierazpe-
narekin lotutako arau-hausteen zehapenak.

Aurreko artikuluan tipifikatutako arau-hausteek
honako zehapen hauek guztiak edo haietako ba-
tzuk ezartzea ekarriko dute:

1. Arau-hauste 0so astunaren kasuan:
a) 15.000 eurotik 30.000 eurorainoko isuna.

b) Instalazioak behin betiko, erabat edo par-
tzialki ixtea.

¢) Instalazioak aldi batez, erabat edo partzialki
ixtea, urtebetetik hiru urtera bitarteko aldi batera-
ko.

d) Jardueran aritzeko desgaitzea, urtebetetik bi
urtera bitarteko aldi baterako.

e) Lizentzia errebokatzea edo etetea, urtebete-
tik hiru urtera bitarteko aldi baterako.

2. Arau-hauste astunaren kasuan:
a) 3.000 eurotik 15.000 eurorainoko isuna.

b) Instalazioak aldi batez, erabat edo partzialki
ixtea, gehienez ere urtebetez.

¢) Jardueran aritzeko desgaitzea, gehienez ere
urtebetez.

d) Lizentzia errebokatzea edo etetea, gehienez
ere urtebetez.

3. Arau-hauste arinaren kasuan:
— 3.000 eurorainoko isuna.

— Instalazioak aldi batez, erabat edo partzialki
ixtea, gehienez sei hilabetez.

5. atala
Bestelako arau-hauste eta zehapenak

123. artikulua. Arau-hausteak.

1. Honako hauek ere arau-hauste administrati-
bo oso astunak dira:

a) Ingurumena kontserbatzeko foru funtsean
ez sartzea hartara bideratuta dauden baliabideak,
edo funts horretako zenbatekoak erabiltzea foru
lege honetan aurreikusitakoez beste jarduketa ba-
tzuetarako.

b) Foru lege honetan araututako ingurumen-
arloko esku-hartzerako prozedurak hasteko eska-
riaren kopia ez igortzea, ez eta eskaerarekin bate-
ra doan dokumentazioa ere, beste
autonomia-erkidego batean edo Europar Batasu-
neko kidea den estatu batean ingurumen-eraginak
izan zitzakeela ezagutzen zen plan, programa,
proiektu, jarduera edo instalazio bati dagokionez,
edo horri buruzko ebazpena edo behin betiko
txostena ez igortzea, beste autonomia-erkidego
batean edo beste estatu batean ingurumenerako
kalte larriak gertatzen direnean.

c¢) Aldarazitako ingurumena edo legezkotasuna
dela-eta edozein motatako kautela-neurri, asegu-
ramendu-neurri, neurri zuzentzaile, leheneratze-
neurri edo berrezartze-neurriak agintzen dituzten
ebazpen administratiboak ez betetzea.

d) Enpresa hornitzaileek ez betetzea aurrez
jakinarazitako eginbeharra, instalazio edo jarduera
jakin baten hornidura etetekoa, eta etetearen xede
izan diren hornidura horiek berak beste enpresa
batzuekin kontratatzeko ahalegina, haren berri
izan denean, ez jakinaraztea.

e) Hornidurak beste enpresa hornitzaile ba-
tzuekin kontratatzeko debekua ez betetzea.

f) Urtebetean bi arau-hauste astunetan
berrerortzea.

2. Honako hauek ere arau-hauste administrati-
bo astunak dira:

a) Ingurumenean esku-hartzeko prozedurei
hasiera emateko eskaerekin batera aurkezten
diren txosten teknikoak edo prozedura horri gehi-
tzen zaizkienak izenpetzea esku hartzeko aipatu-
tako prozeduren emaitzan eragin nabarmena izan
dezaketen datuak nahita faltsutuz, eta prozedura
sustatzen duen pertsonak haiek hasiera emateko
eskaeran jasotzea.

b) Aldeko txosten bat edo baimen bat ematea
kasu bakoitzean eskuduna den Administrazioak
jarduera bat aurrera eraman ahal izateko, espe-
diente administratiboan dagoen dokumentaziotik

modu argian ondorioztatzen denean horretarako
ingurumen-baldintzak ez direla bete.

c) Ingurumenean esku hartzeko prozeduran
esku hartzen duen edozein organo substantibok
aldeko txostenak ematea, espediente administrati-
boan dagoen informaziotik edo aurrera eraman
diren jarduketetatik argi ondorioztatzen denean
aldeko txostena emateko baldintzak ez direla
betetzen.

e) Kasuko Administrazioak ezezkoa ematea
prozedura batean interesdun guztien eskura edo
herritar guztien eskura egon behar duen inguru-
men-izaerako informazioa irispidean jartzeari edo
emateari, edo ezezkoa ematea informazioa ema-
teari dibertsitate funtzionala duen pertsonak eska-
tutako formatuan, betiere daukan desgaitasuna
dela-eta formatu horretarako arrazoiak badaude.

f) Ez betetzea hitzarmen bidez boluntarioki har-
tutako konpromiso batzuk, onartutako kontrol
boluntarioak edo erantzunkidetasuneko nahiz
ingurumenaren alde lankidetzan jarduteko beste
edozein tresna.

g) Ingurumena hobetzeko akordio boluntarioen
edo kontrol boluntarioen menpean jartzeari buruz-
ko publizitatea egitea, edo ingurumen-kalitatearen
bereizgarria erabiltzea horretarako baldintzak bete
gabe eta Administrazioak jada jarduketa horri
amaiera emateko errekerimendua egin ondoren.

k) Foru lege honetan araututako ingurumen-
arloko esku-hartzerako prozedurak hasteko eska-
riaren kopia ez igortzea, ez eta eskaerarekin bate-
ra doan dokumentazioa ere, beste
autonomia-erkidego batean edo Europar Batasu-
neko kidea den estatu batean ingurumen-eraginak
izan zitzakeen plan, programa, proiektu, jarduera
edo instalazio bati dagokionez, edo horri buruzko
ebazpena edo behin betiko txostena ez igortzea,
beste autonomia-erkidego batean edo Europar
Batasuneko kidea den beste estatu batean inguru-
menerako kalte arin bat eragin denean.

j) Aginduzkoa denean, foru lurraldean inguru-
men-eragin aipagarriak izan ditzakeen plan, pro-
grama, proiektu edo instalazio bat beste autono-
mia-erkidego batean garatzearen jarraipena
egiteko behar den informazioaren errekerimendua
ez egitea, eta behar diren neurriak ez hartzea
afekzio ahal den txikiena bermatzeko, lurralde
horretan kalte aipagarriak gertatu direnean.

[) Ingurumena kontserbatzeko foru funtsean ez
jasotzea zenbateko horiek zertarako erabiliko
diren.

m) Foru lege honetan araututako prozeduren
eta tresnen arabera eskatutako informazioa
ezkutatzea, aldaraztea edo faltsutzea.

n) Ingurumen-ikuskatzailetzaren edo entitate
laguntzaileen zaintza, ikuskapen- edo kontrol-jar-
duerarako eragozpenak, atzerapenak edo beste
edozein motatako oztopoak jartzea; zehazki, ins-
talaziora sartzea eragoztea.

i) Ingurumen-ikuskatzailetzari eskuratutako
informazioa edo dokumentuak faltsutzea edo haie-
tan egia ez esatea.

o) Ordezko ingurumen-prestazioa ez betetzea,
eta zehapen horrekin zehatutako pertsonak hura
egin izanari buruzko komunikazioa egitea, egiazki
egin ez badu.

p) Urtebetean bi arau-hauste arinetan berreror-
tzea.

3. Honako hauek dira arau-hauste administrati-
bo arinak:

a) Ingurumen-baimen integratuan, ingurumen-
afekzioen baimenean edo jarduera sailkatuaren
udal lizentzian finkatutako ingurumen baldintzen
ez-betetze arina.

b) Ingurumen-inpaktuaren adierazpenean fin-
katutako ingurumen baldintzen eta Zaintza Pro-
gramaren ez-betetze arina.

c) ingurumenean esku-hartzeko prozedurei
hasiera emateko eskaerekin batera aurkezten
diren txosten teknikoak edo prozedura horiei gehi-
tzen zaizkienak izenpetzea datu okerrekin edo
gaurkotuta ez daudenekin, halakoek esku har-
tzeko aipatutako prozeduren emaitzan eragin
nabarmena izan dezaketenean, eta prozedura
sustatzen duen pertsonak haiek hasiera emateko
eskaeran jasotzea.

d) Administrazio eskudunak ez kontrolatzea
erantzukizunpeko adierazpena behar duen jardue-
ra bat zein baldintzatan garatzen ari den, jarduera
hasi dela jakin denetik hurrengo hiru hilabeteetan.

e) Foru lege honetan bere aplikazio eremuaren
menpean baimendutako jarduera eta proiektuen
gainean finkatutako komunikazio, jakinarazpen eta
informazio betebeharren ez-betetze arina.

f) Kasuko administrazioak edozein oztopo,
traba edo atzerapen justifikatu gabea ezartzea
prozedura batean interesdunen eskura edo herri-
tar guztien eskura egon behar duen ingurumen-
izaerako informazioa irispidean jartzerakoan edo
ematerakoan.

g) Dagokion administrazio publikoak ez bete-
tzea herritarren ingurumen-arloko parte-hartzeari

47



Nafarroako Parlamentuko A.O. / IX. legegintzaldia

125. zk. / 2018ko urriaren 22a

buruzko eginbeharrak, foru lege honetan eta gai
honi buruzko parte-hartzeari buruzko gainerako
araudian jasota daudenak.

h) Foru Komunitateko Administrazioak eta
haren erakundeek aholkua eta laguntza emateko
eginbeharrak ez betetzea.

i) Kontsultak, erantzunak eta nahitaezkoa den
gainerako informazioa Nafarroako Ingurumen
Informazioaren Sarean argitaratzeko eginbeharra
ez betetzea, edo kasuko informazioa ez bidaltzea,
sare horretan argitara dadin.

j) Ez betetzea hitzarmen bidez boluntarioki har-
tutako konpromisoren bat, onartutako kontrol
boluntarioren bat edo erantzunkidetasuneko nahiz
ingurumenaren alde lankidetzan jarduteko beste
edozein tresna.

k) Administrazioari ez komunikatzea akordio
edo kontrol boluntarioen edo ingurumen-kalitatea-
ren bereizgarriaren erregistroetan mantentzeko
baldintzak betetzeari utzi zaiola.

I) Ingurumena hobetzeko akordio boluntarioen
edo kontrol boluntarioen menpean jartzeari buruz-
ko publizitatea egitea, publizitate horretan jasota-
ko informazioa egia ez denean, edo ingurumen-
kalitatearen bereizgarria erabiltzea horretarako
baldintzak bete gabe.

m) Ezezkoa ematea beste administrazio publi-
ko batekiko lankidetzari, aginduzkoa denari, admi-
nistrazio horrek errekerimendu frogagarria egin
ondoren.

n) Foru lege honetan araututako ingurumen-
arloko esku-hartzerako prozedurak hasteko eska-
riaren kopia ez igortzea, ez eta eskaerarekin bate-
ra doan dokumentazioa ere, Dbeste
autonomia-erkidego batean edo Europar Batasu-
neko kidea den estatu batean ingurumen-eraginak
izan zitzakeen plan, programa, proiektu, jarduera
edo instalazio bati dagokionez, edo haiei horri
buruzko ebazpena edo behin betiko txostena ez
igortzea, beste autonomia-erkidego batean edo
Europar Batasuneko kidea den beste estatu bate-
an ingurumenerako kalterik eragin ez denean.

) Foru lurraldean ingurumen-eragin aipaga-
rriak izan ditzakeen plan, programa, proiektu edo
instalazio bat beste autonomia-erkidego batean
garatzearen jarraipena egiteko behar den informa-
zioaren errekerimendua ez egitea, eta behar diren
neurriak ez hartzea afekzio ahal den txikiena
bermatzeko, lurralde horretan kalte aipagarriak
gertatu ez direnean.

o) Foru lege honetan zein hura garatzeko
arauetan ezarritako gainerako betebeharren ez-

betetzea, arau-hauste astun zein oso astuntzat
tipifikatuta ez badaude.

p) Ezezkoa ematea zaintza-, kontrol- eta ikus-
kapen-lanak errazteari Ingurumen-ikuskatzailetzari
edo entitate laguntzaileei, edo lan horiek oztopa-
tzea edo haietarako edozein traba jartzea.

q) Ingurumen-ikuskatzailetzak edo entitate
laguntzaileek eskatutako dokumentazioa ematea-
ri, laginak hartzeari edo jarduera baten garapena-
ren bertatik bertarako ikuskatze zuzenari ezezkoa
ematea.

r) Kautela-neurriak, neurri zuzentzaileak edo
errealitate fisikoa nahiz aldarazitako ingurumen-
legeria berrezartzeko neurriak oztopatzea.

124. artikulua. Arau-hauste hauei dagozkien
zehapenak.

Aurreko artikuluan tipifikatutako arau-hausteek
honako zehapen hauek guztiak edo haietako ba-
tzuk ezartzea ekarriko dute:

1. Arau-hauste oso astunen kasuan:

a) 120.001 eurotik 1.200.000 eurorainoko
isuna.

b) Instalazioak behin betiko, erabat edo par-
tzialki ixtea.

c) Instalazioak aldi batez, erabat edo partzialki
ixtea, urtebetetik 3 urtera bitarteko epe baterako.

d) Jardueran aritzeko desgaitzea, urtebetetik bi
urtera bitarteko aldi baterako.

e) Baimena errebokatzea edo etetea, urtebete-
tik 3 urtera bitarteko aldi baterako.

f) Ezarritako zehapenak argitaratzea, behin
horiek bide administratiboan edo, kasua bada,
bide jurisdikzionalean irmo bilakatu direnean;
halaber, erantzule diren pertsona fisiko edo juridi-
koen izen-deiturak edo sozietatearen izena edo
helbidea argitaratzea, bai eta kasuko arau-hauste-
aren mota eta izaera ere.

2. Arau-hauste astunen kasuan:
a) 12.000 eurotik 120.000 eurorainoko isuna.

b) Instalazioak aldi batez, erabat edo partzialki
ixtea, gehienez ere urtebetez.

¢) Jardueran aritzeko desgaitzea, gehienez ere
urtebetez.

d) Lizentzia errebokatzea edo etetea, gehienez
ere urtebetez.

3. Arau-hauste arinen kasuan:

a) 12.000 eurorainoko isuna.

b) Instalazioak aldi batez, erabat edo partzialki
ixtea, gehienez ere sei hilabetez.

6. atala
Arau-hauste eta zehapenetarako
xedapen amankomunak

125. artikulua. Arau-hausteen eta zehapenen
preskripzioa.

1. Arau-hausteak honako epe hauetan preskri-
batuko dira:

a) Arau-hauste oso astunak 4 urteren buruan.
b) Arau-hauste astunak 3 urteren buruan.
c) Arau-hauste arinak urtebeteren buruan.

2. Arau-hausteen preskribatze-epea zenbatzen
hasiko da arau-haustea egin den egunetik. Arau-
hauste jarraitu edo etengabeen kasuan, berriz,
jokabide arau-hauslea bukatzearekin batera hasi-
ko da epea zenbatzen, kasua bada.

3. Arau-haustearen preskribatzea geraraziko
da egiaztatutako egitateak Ministerio Fiskalari
helarazi zaizkionean, delitua edo falta izan badai-
tezke ere, helarazte hori erabakitzen duen ebaz-
penaren datatik kontatzen hasita, eta epe hori
berriz kontatzen hasiko da zigor-izaera duten jar-
duketen artxibatzea jakinarazten denean.

4. Zehapenak ondorengo epeetan preskribatu-
ko dira, eta epe horiek hasiko dira kontatzen zeha-
pena ezartzen duen ebazpena irmo bilakatu eta
biharamunetik hasita:

a) Zehapen oso astunak 4 urteren buruan.
b) Zehapen astunak 3 urteren buruan.
c) Zehapen arinak urtebeteren buruan.
126. artikulua. Zehapenen kuantifikazioa.

1. Zehapenak jartzeko orduan arau-haustearen
larritasunaren eta erabakitako zehapenaren arteko
beharrezko egokitasuna zainduko da, eta honako
irizpideei bereziki adituko zaie zehapenaren gra-
duazioa finkatzeko:

a) Arau-haustea egiteko asmorik zegoen ala
ez.

b) Arau-hauste bat baino gehiago egin izana,
ebazpen sendoz hala erabaki denean.

c) Foru lege honetan tipifikatutako izaera bere-
ko arau-hauste bat baino gehiago egiteagatik
berrerorlea izatea, ebazpen sendoz hala erabaki
denean, ebazpena jakinarazi eta hurrengo lau
urteetan.

d) Ingurumenari zein pertsonen osasunari era-
gindako kalteak, edo haien segurtasunerako sor-
tutako arriskua.

e) Arau-haustea eginez lortutako mozkina.
f) Arau-hauslearen ahalmen ekonomikoa.

g) Egitate arau-hausleek ingurumenaren ikus-
puntutik sentibera den edo ingurumen-babesen
bat duen eremuren batekin duten harremana edo
lotura astungarria izanen da.

h) Aringarri modura hartuko da espedientea
hasi baino lehen neurri zuzentzaileak hartu izana
arau-haustetzat jotako jarduera jakin baten ondo-
rioz ingurumenari eragindako ondorio kaltegarriak
gutxitzeko edo konpontzeko asmoz.

2. Emisioaren muga-balioen gainditzea zuzen-
tzeko neurriak hartzetik datorren kostua ez da
kontuan hartuko zehapena gutxitzeko orduan.

3. Isunaren zenbatekoa arau-haustea egitea-
gatik lortutako mozkina baino gutxiago denean,
zehapena gehitu ahalko da, arau-hausleak atera-
tako mozkinaren zenbatekoa hirukoizteraino,
gehienez.

4. Nafarroako Gobernuari dagokio isunen zen-
batekoak aldian behin berrikusi eta eguneratzea.

127. artikulua. Zehapen osagarriak.

1. Zehapen organoak, arau-hauste oso astu-
nak egiten direnean, erabaki ahalko du zehatutako
pertsona fisikoari zein juridikoari emandako lagun-
tza ofizialak etetea edo pertsona fisiko zein juridi-
ko horrek eskatutako laguntza ofizialak ukatzea.
Horretarako, kasuko ebazpena aipatutako lagun-
tzen kudeaketaren arloan eskuduna den organis-
moari jakinaraziko zaio.

2. Halaber, gaiari buruzko legerian ezarritakoa-
rekin bat, arau-hauste astunengatik eta oso astu-
nengatik zehapena ezartzen zaien pertsona fisiko-
ei edo juridikoei Nafarroako Foru Komunitateko
administrazio publikoekin kontratuak egiteko gaita-
suna kendu ahal izanen zaie hiru eta bost urte
bitarteko epe baterako, hurrenez hurren, ezarrita-
ko zehapena irmo bihurtzen den egunetik zenba-
tzen hasita.

3. Halaber, zehapen gisa, enpresa edo profe-
sional erantzuleari ordainarazi ahal izanen zaizkio
ikertutako arau-haustea egiaztatzeko egin diren
analisien gastuak, bai eta laginak hartzeagatik edo
kontroletan produktuak hondatzeagatik adminis-
trazioak eman dituen kalte-ordainak ere.

128. artikulua. Zehapenak pilatzea.

1. Egitate eta oinarri juridiko berberengatik
arau-hauslea foru lege honi eta aplikatzekoa li-
tzatekeen beste legeren batengatik edo gehiago-
rengatik zehatu ahal izatea gertatuko balitz, arau-
hausteen artean larritasunik handienekoari
dagokion zehapena ezarriko zaio.

2. Zigor edo administrazio arloko zehapena
jaso duten egitateak ezin izanen dira berriz zeha-
tu, baldin eta berberak baldin badira subjektuak,
egitateak eta oinarriak.

3. Zehapen-prozedura bat hasi ondoren ikus-
ten denean egotzitako egitateak delitu edo falta
bat izan daitezkeela, Ministerio Fiskalari helarazi-
ko zaio hori, eta une horretan bertan zehapen-pro-
zedura administratiboa etenen da, egitate, subjek-
tu eta oinarrietan arau-hauste administratiboaren
eta arau-hauste penalaren artean identitatea
dagoen kasuetan. Etete horri eutsiko zaio agintari-
tza judizialak prozedura amaitzen duen ebazpen
irmoa eman arte, edo jarduketak largetsi edo ar-
txibatu arte, edo espedientea Ministerio Fiskalari i-
tzuli arte. Delitu edo faltarik ez dagoela iritziz gero,
administrazio-organo eskudunak zehapen-espe-
dientearekin aurrera segituko du.

4. Epaileen ebazpen irmoan egiazkotzat har-
tzen diren egitateak lotesleak izanen dira adminis-
trazio-organoarentzat, epaileen erabaki irmoaren
edo Nafarroako Administrazio Auzitegiaren eraba-
ki irmoaren ondotik segitzen den prozeduraren tra-
mitazioan.

129. artikulua. Berrezartzeko betebeharra.

1. Ezartzen den zehapen penal edo adminis-
tratiboa gorabehera, arau-hausleak kaltetutako
ingurumena berrezarri edo leheneratu beharko du
egindako arau-haustearen aurreko egoerara ekar-
tzeko, halakorik egin daitekeenean; bestela,
konpentsazio-neurriak ezarri beharko ditu.

2. Halaber, eragindako kalte-galerengatiko
kasuko kalte-ordaina ordaindu beharko du arau-
hausleak. Administrazio publikoei eragindako
kalte-galerengatiko kalte-ordaina bide administrati-
boan zehaztu eta bilduko da.

3. Gainera, arau honetan aurreikusitakoen
arteko arau-hauste batek ingurumen-kalte bat era-
giten duenean, ingurumen-erantzukizunari buruz-
ko araudian ezarritakoaren arabera jokatuko da,
kasua bada.

130. artikulua. Zehapenen publizitatea eta
Arau-hausleen Erregistroa.

1. Arau-hauste oso asun, astun eta arinengatik
ezarritako zehapenak, asmoa egiaztatuta dagoe-
nean, argitaratu eginen dira.

2. Publizitate horrek honako hauek jaso behar-
ko ditu: pertsona fisiko edo juridiko erantzuleen
izen-abizenak zein deitura edo arrazoi soziala;
arau-hausteen mota eta izaera; zein produktu, jar-
duera edo zerbitzuri buruzkoak diren, eta ezarrita-
ko zehapen nagusia. Datu horiek Nafarroako
Aldizkari Ofizialean eta gehien zabaltzen diren
hedabideetan argitaratuko dira eta arau-hausleak
ordainduko ditu argitalpenaren gastuak.

3 Nafarroako Ingurumenaren Institutuak Nafa-
rroako Foru Komunitateko ingurumen-arloko arau-
hausleen erregistroa sortuko du. Erregistro hori
publikoa izanen da eta bertan Nafarroako Foru
Komunitateko administrazioaren ebazpen irmoz
zehatutako pertsona fisiko zein juridikoak inskriba-
tuko dira.

4. Irmo bilakatzen den zehapen bat ezartzen
duten organo guztiek Nafarroako Ingurumenaren
Institutuari komunikatu beharko diote ebazpen
hori, arau-hausleen erregistroan kasuko ida-
tzoharra egin dadin.

5. Foru Komunitateko administrazio publiko
guztiek arau-hausleen erregistro horretarako sar-
bidea izanen dute, kontsultak egin ahal izateko,
zehapen-prozedura bat hasi behar deneko arau-
hauste baten erantzuleak ingurumenaren arloko
arau-hausteak behin baino gehiago egin dituen
edo berrerori den egiaztatze aldera.

131. artikulua. Ordezko ingurumen-prestazioa.

1. Behin zehapen-prozedura hasita, ustezko
erantzulea den pertsonak aukera izanen du, isun
gisako zehapenaren ordez, ingurumenari on egi-
nen dion ingurumen-arloko leheneratze-, kon-
tserbazio- edo hobekuntza-prestazio bat eska-
tzeko, isuna jartzeko eskumena duen organo
eskudunak ezartzen dituen baldintzak eta moduak
betez.

2. Halaber, behin zehapen-prozedura amaitu
ondoren, eskatu ahalko da isun-zehapena ezarri
beharrean ordezko ingurumen-prestazioa ezar
dadila.

3. Baldin eta egiaztatzen bada ordezko inguru-
men-prestazio hori ez dela bete, bete ez den pres-
tazio horren bi halako den prestazio bat ezarriko
da, baina horrek ez du eragotziko kasuko zeha-
pen-espedientea izapidetzea.

Il. KAPITULUA
Zehapen-prozedura

132. artikulua. Zehatzeko ahalmena.

1. Nafarroako Foru Komunitateko administrazio
publikoei dagokie ingurumenaren arloko zehape-
nak ezartzeko ahalmena, legez eta erregelamen-
duz xedatutakoaren arabera.

2. Nafarroako Foru Komunitateko Administra-
zioari egokituko zaio zehatzeko ahalmena egikari-
tzea, arau-hausteak foru lege honen aplikazio
esparruaren menpean jarritako jarduera eta insta-
lazioei buruzkoak badira eta esku-hartzea admi-
nistrazio horri badagokio; horren barnean sartzen
dira foru lege honen IV. tituluan jasotako jarduke-
tak direla-eta egindako arau-hauste guztiak.

3. Zehatzeko ahalmena egikaritzea toki entita-
teei egokituko zaie, bakoitzaren eskumenen ara-
bera, arau-hausteek jarduera sailkatuaren udal
lizentziarekin edo erantzukizunpeko adierazpena-
rekin zerikusirik dutenean.

4. Foru Komunitateko Administrazioak, jakiten
duenean toki entitate batek zehatu beharrekoa
den arau-hauste administratibo bat egiteagatiko
zehapen-espediente administratibo bat ez dela
hasi, toki entitate horri eskatu ahalko dio bere
ahalmenak egikaritu ditzan.

Baldin eta toki entitateak ez badio jasotako
errekerimenduari erantzuten, hori justifikatzeko
inongo arrazoi baliodunik gabe, Foru Komunitate-
ko Administrazioak edukiko du arau-hausteari
dagokin egitatea zehatzeko ahalmena.

133. artikulua. Zehatzeko eskumena.

1. Foru lege honetan araututako arau-hauste-
engatik zehatzeko ahalmena egikaritzea Nafarroa-
ko Foru Komunitateko Administrazioaren eskume-
na denean, honako hauei egokituko zaie
zehapen-prozedurak ebaztea:

a) Nafarroako Ingurumenaren Institutuko
zuzendariari, arau-hauste arin zein astunak dire-
nean.

b) Ingurumen-arloko eskumenak dituen depar-
tamentuko titularrari, arau-hauste oso astunak
direnean. Dena dela, 600.000 eurotik gorako
isuna dakarten arau-hauste oso astunak direnean,
eskumena Nafarroako Gobernuarena izanen da.

2. Arau-hauslea administrazio publiko bat edo
haien menpeko entitate bat denean, eta zehapen-
ahalmena egikaritzea Foru Komunitateko Adminis-
trazioaren eskumena denean, zehatzeko eskume-
na Nafarroako Gobernuarena izanen da.

3. Zehatzeko ahalmena egikaritzea Toki Admi-
nistrazioaren eskumenekoa bada, aurreko artiku-
luan xedatutakoari jarraituz, tokiko araudian ezar-
tzen den organo eskudunak izanen du zehatzeko
eskumena.

4. Kasu guztietan, zehapen-prozeduraren ins-
trukzioa ebazpena emateko eskuduna den orga-
noaz beste bati egokitu beharko zaio.

134. artikulua. Administrazio prozedura.

Zehapenak dagokion zehapen prozeduraren
instrukzioaren bidez ezarriko dira, ingurumenari
buruzko araudian edo foru araudi orokorrean
aurreikusita dagoen bezala edo, bestela, adminis-
trazioko prozedura erkidearen Estatuko legerian
aurreikusita dagoen bezala.

135. artikulua. Prozeduraren amaiera.

1. Prozedurari amaiera emateko ebazpena
gehienez ere sei hilabeteko epean eman eta jaki-
narazi beharko zaie interesdunei prozedurari
hasiera emateko ebazpen administratiboa eman
zen egunetik kontatzen hasita.

2. Ebazpena arrazoituta egonen da, eta espe-
dientean planteatutako auzi eta gai guztiak eba-
tziko ditu.

Xedapen indargabetzaile bakarra.

Indarrik gabe uzten dira foru lege honetan
jasotakoaren aurkako xedapen guztiak.

Azken xedapenetan lehenengoa. Indarra har-
tzea.

1. Foru lege honen V. titulua indarrean sartuko
da foru lege honen 22.3 artikuluan xedatzen dena
betez onetsi beharko den foru legea indarrean
sartzen den egun berean; izan ere, foru lege
horrek garatuko du zein kasutan aplikatu beharko
den esku-hartze administratiboko tresna bakoitza.

2. Foru lege honen gainerako tituluak Nafarro-
ako Aldizkari Ofizialean argitaratu eta biharamu-
nean hartuko dute indarra.

Azken xedapenetan bigarrena. Arau-garape-
na.

1. Foru lege honek indarra hartu eta 3 hilabete-
ko epean, Nafarroako Gobernuak honako hauek
garatu ditu foru dekretuen bitartez:

— “Nafarroako Ingurumenaren Institutua” era-
kunde autonomoa sortzea (haren egitura eta egin-
kizunak ere ezarriko ditu);

— Nafarroako Ingurumen Informazioaren Sare-
aren funtzionamendua, egitura eta edukia;

— 93/2006 Foru Dekretua foru lege honen ara-
bera gaurkotzea eta egokitzea, arau-hausteei eta
zehapenei dagokienez eta ingurumen-arloko pro-
zedura administratiboari dagokionez.

— Nafarroako Ingurumen Kontseiluaren osaera-
ren aldaketa: ingurumenaren aldeko erakundeek
ordezkaritza handiagoa edukiko dute, kideen
herena izan arte.

— Foru lege honen 70. artikuluan aurreikusitako
erregistro publikoa.

Azken xedapenetan hirugarrena. Instalazio
eta jarduerek bete beharreko baldintza orokorrak.

Nafarroako Gobernuak foru dekretu bidez one-
tsiko du 53. artikuluaren bat apartatuan aipatutako
baldintza orokorren erregulazioa, zeina aplika-
tzekoa izanen baita berariazko ordenantza bat ez
duten udalerri guztietan.

Azken xedapenetan laugarrena. Natur balia-
bideen erregulazioa.

Foru lege hau indarrean sartzen denetik 6 hila-
beteko epean, Nafarroako gobernuak foru lege
proiektu bat egin beharko du, modu xehakatu eta
zehaztuan erregulatuko duena ingurumenaren
elementuen kalitatearen babesa. Gutxienez ere
titulu honetan aipatzen direnak jaso beharko ditu.

Azken xedapenetan bosgarrena. Ingurumen-
ikuskapenaren erregulazioa.

Nafarroako Gobernuak foru dekretu bat one-
tsiko du ingurumen-ikuskapenaren eginkizunaren
egikaritzea arautzeko; haren gutxieneko edukia
foru lege honen 93. artikuluan aurreikusitakoa iza-
nen da.

Azken xedapenetan seigarrena. Erregulazio
fiskala.

Ahalmena ematen zaio Nafarroako Gobernuari
behar diren xedapenak eman ditzan eta beharrez-
ko izan daitezkeen foru lege proiektuak onets di-
tzan foru lege honetan jasotako jarduketak zerga-
petuko dituzten tributu, tasa edo/eta prezio
publikoak erregulatzeko.

Azken xedapenetan zazpigarrena. Inguru-
men-araudiaren kodetzea.

Foru lege hau indarrean sartzen denetik 3 hila-
beteko epean, Nafarroako Gobernuak kodetze-ba-
tzorde bat sortuko du, zeina organikoki Nafarroako
Ingurumenaren Institutuaren menpekoa izanen
baita; haren xedea izanen da bi urteko epean
ingurumena dela-eta garrantzia duen arau guztiak
biltzea Ingurumenaren Kode batean, zeina foru
lege bidez onetsiko baita.

G saila:

TXOSTENAK, DETALDIAK ETA PARLAMENTUKO INFORMAZIOA

Deialdia, oposizio bidez Nafarroako Kontuen Ganberaren zerbitzuko
auditoretzako teknikari izateko bost lanpostu huts bete daitezen
(horietako baterako euskaraz jakin behar da).

Onartu eta baztertu diren izangaien behin-behineko zerrenda

Nafarroako Kontuen Ganberaren zerbitzuko
auditoretzako teknikari izateko bost lanpostu huts
—horietako baterako euskaraz jakin behar da,
txanda irekiko hiru eta igoera txandako bi— oposi-
zio bidez betetzeko deialdiko 4. oinarriko 1. apar-
tatuan ezarritakoaren arabera —deialdia lehenda-
kariaren 2018ko abuztuaren 21eko ebazpenaren
bidez onetsi zen—, behin eskabideak aurkezteko
epea bukaturik, bidezkoa da deialdian onartu eta
baztertu diren izangaien behin-behineko zerrenda
onetsi eta hura Nafarroako Parlamentuko Aldizka-
ri Ofizialean nahiz Nafarroako Kontuen Ganbera-
ko iragarkien oholean eta web orrian argitaratzea.

Horrenbestez, lehendakaritza honek ERABAKI
DU:

Lehena.- Nafarroako Kontuen Ganberaren
auditoretzako teknikari izateko bost lanpostu huts
(horietako baterako euskaraz jakin behar da) opo-
sizio bidez betetzeko deialdiko onartu eta bazter-
tuen behin-behineko zerrenda onestea. Hona
zerrenda:

Txanda irekia:
a) Onartuak:

Aira Zunzunegui, Oscar
Aldasoro Errea, Enaut
Almirantearena Larraheta, M2 Lydia
Alvarez Paez, Abel

Artieda Cadena, Raquel
Ascunce Echavarren, Ifigo
Asio Goicoechea, Fabian
Ayensa Saldias, Edurne
Ayesta Zardoya, Edurne
Baigorri Vazquez, Fco. Javier
Canos Hernandez, Daniel
Caso Echechipia, Javier

Del Rio Alcalde, Leticia
Echarri Laurenz, Zurifie
Echarte Zambrano, Maite
Erbiti Irisarri, Leire

Ezcurra Fernandez, Pablo
Fernandez Estanga, Nerea
Garbayo Aragén, M2 Teresa
Garcia Azcona, Patxi
Garcia Cascante, M2 Esperanza
Garcia Logrofo, José Javier
Garcia Sanchez, Isabel
Garralda Iriarte, Aitor

Garro Flamarique, Alberto Juan
Giral Anaya, Leire

Gomez Irigaray, David
Ibarrola Labiano, Marta

Izu Iriarte, Paula

Landa Villabona, Aitor
Landivar Roque, Irantzu
Larequi Fontaneda, Helena
Leache Arrese, Ana

Marco Alvarez, Yolanda
Martinez Anocibar, Lorea
Millares Senosiain, Laura
Mugica Alsua, Bakartxo
Ondarra Erdocia, Rosario
Pernaut Villanueva, ldoia
Pinillos Salvador, M2 Teresa
Ripodas Chocarro, Fermin
Sarasa Amatriain, Alfredo
Sola Nuhez, Miryam

Soto Ortigosa, Iranzu
Teilleri Vicondoa, Silvia

Tejedor Zozaya, Mateo

Ugarte Uson, Maria

Urtasun Diaz, Rosana
Villarroya Ochandorena, Naroa
Vitas Elizari, M2 Victoria

b) Baztertuak:
Azcarate Auzqui, Beatriz

Ruiz Reinaldos, Ana

Deialdiko 3.1.1.b) oinarrian ezarritako baldintza ez
egiaztatzeagatik.

lgoera txanda:
Inor ere ez.
Bigarrena.- Xedatzea, deialdiko 4. oinarriko 2.

apartatuan ezarritakoarekin bat, interesdunek
erreklamazioak aurkezten ahalko dituzte behin-

behineko zerrendaren aurka eta, akatsik izan
bada, haiek zuzendu, zerrenda hori Nafarroako
Parlamentuko Aldizkari Ofizialean argitaratu eta
biharamunetik hasita hamar egun balioduneko
epearen barruan.

Hirugarrena.- Xedatzea oposizioaren ariketak
bukatu ondoren eginen dela euskararen ezagutza
nahikorik frogatzeko proba, euskararen lanpostura
aurkezte aldera —deialdiaren 2.1 onarriko g) letran
aurreikusitakoa—, oposizioa gainditu eta aipatu
lanpostu horretara aurkeztu diren izangaien arte-
an.

Laugarrena.- Ebazpen hau Nafarroako Parla-
mentuko Aldizkari Ofizialean eta Nafarroako Kon-
tuen Ganberaren iragarkien oholean zein web
orrian argitara dadin xedatzea.

Irufean, 2018ko urriaren 16an

Lehendakaria, Asuncién Olaechea Estanga

